
Ovdasátni

OECD várrugasvuođa bagadallan  rogganindustriija ulbmillaš berošteaddji-
searvideami várás (bagadallan) addá geavatlaš bagadallama ruvke-, oljo- ja gássafit-
nodagaide berošteaddjisearvideapmái guoski hástalusaid birra. Dát bagadallan lea oassi 
barggus man OECD dahká sajustan dihtii OECD válddahusaid vásttolaš ealáhuseallima 
várás (OECD válddahusaid).

OECD válddahusat, mat leat ovttaiduvvan oassi OECD julggaštusas riikkaidgas-
kasaš investeremiin ja máŋggariikkalaš fitnodagain (investerenjulggaštusas), lea buot 
viidámusat fátmmasteaddji rávvengihppu mii dál gávdno vásttolaš ealáhuseallima 
láhttenvugiid (VEM) birra. 

Lea earenoamáš deaŧalaš čađahit ulbmillaš berošteaddjisearvideami buori vuogi 
mielde rogganindustriijas, mas leat stuorra, riggodatohcci ruđalaš ja infrastruktuvr-
ralaš investeremat, sirdemeahttun buvttadeapmi, projeavttat mat bistet guhká ja viiddis 
sosiála, ekonomalaš ja biraslaš váikkuhusat.

Go OECD válddahusat ođasmahttojuvvojedje jagi 2011, de lasihuvvui daidda ođđa 
mearrádus mii celkkii ahte máŋggariikkalaš fitnodagat galget “ovttasbargat áššáiguos-
kevaš berošteddjiiguin dáhkidan dihtii ulbmillaš vejolašvuođaid sin oainnuid váldit 
vuhtii plánemis ja mearrideamis projeavttaid dahje eará doaimmaid mat mearkkašahtti 
mađi sáhttet váikkuhit báikegoddái”. OECD válddahusat maiddái gáibidit ahte máŋgga-
riikkalaš fitnodagat galget “dahkat riskavuođđuduvvan várrugasvuođa árvvoštallamiid 
[…] gárten, eastadan dahje váidudan dihtii duohta ja vejolaš vahátlaš váikkuhusaid […] 
ja čilget mo dát váikkuhusat gieđahallojuvvojit”. 

Dávisteapmin dasa go dát ođđa prinsihpat váldojuvvojedje mielde OECD váldda-
husaide, ja dán ášši deaŧalašvuođa dihtii, sohppojuvvui ahte OECD investerenkomitea 
vásttolaš ealáhuseallima bargojoavku galggai ráhkadit bagadallama rogganindustriija 
ulbmillaš berošteaddjisearvideami várás. 

Bagadallan čujuha gustojeaddji mihttomeriide veahkehan dihtii fitnodagaid čuov-
vut daid ja dahkat riskavuođđuduvvan várrugasvuođa árvvoštallamiid. Bagadallan 
gusto dušše daid osiide OECD válddahusain ja eará mihttomeriin mat leat eanemus 
áššáiguoskevaččat berošteaddjisearvideapmái ja várrugasvuođa árvvoštallamiidda, iige 
leat oaivvilduvvon daid sadjái. Danne galggašedje fitnodagat čujuhit njuolga iešguđege 
mihttomearrái ovdalgo lohket iežaset daid čuovvut. Eai buohkat geat leat vuolláičállán 
investerenjulggaštusa, doarjjo mihttomeriid mat máinnašuvvojit dán bagadallamis.

OECD rávvaga dahkat várrugasvuođa árvvoštallamiid bagadallama rogganin-
dustriija ulbmillaš berošteaddjisearvideami várás mearridii Ráđđi suoidnemánu 13. b. 
2016. Vaikko dat ii leat lágalaččat čatnavaš, de govvida ráva sihke OECD lahtuid ja 
ii-lahtuid oktasaš miellaguottu ja politihkalaš áŋgiruššama.

Giitámušat

Dán bagadallama lea OECD čállingoddi ráhkadan ráđđeaddi joavkku ráđđádal-
lamiid ja máhcahagaid vuođul, ja barggu lea dahkan Guovddáš ruvkedoaimmaid 
sosiála ovddasvástádusa várás (Centre for Social Responsibility in mining (CSRm). 
Daid dohkkehii OECD investerenkomitea vásttolaš ealáhuseallima bargojoavku 
juovlamánu 4. b. 2015.    

Ráđđeaddi joavkku sága jođihedje Kanada ja Norgga ráđđehusat. Ráđđeaddi 
joavkku lahtut ledje Kanada, Norgga, Fránkariikka, Kolombia ja vuolleeatnamiid 
ráđđehusovddasteaddjit, industriijaovddasteaddjit geat ovddastedje Business 
and Industry advisory Committee to the OECD (BIaC), Canadian association of 
Petroleum Producers (CaPP), International Council on mining and metals (ICmm), 
Prospectors & Developers association of Canada (PDaC), European association of 
metals (EuROmETauX),  Euromines, mining association of Canada (maC), World 
Gold Council, angloamerican, Cameco, Chevron, Cerrejon, Shell, Talisman Energy, 
vale, moores-Rowland Indonesia, siviilaservodaga ovddasteaddjit geat ovddas-
tedje Trade union advisory Committee to the OECD (TuaC), OECD Watch, Oxfam 
australia, Partnership africa Canada, Project of Economic, Social and Cultural 
Rights (ProDESC), International Work Group for Indigenous affairs (IWGIa), Green 
advocates,  International Federation for Human Rights (FIDH), mining Watch 
Canada, Centre for Research on multinational Corporations (SOmO), Rights 
and accountability in Development (RaID), IndustriaLL, International Labour 
Organization (ILO), International Finance Corporation (IFC), mouvement des 
Entreprises de France (mEDEF), ja sámi, ogoni ja kamchatka álbmogiid ovddas-
teaddjit. 

Ráđi rávvagat várrugasvuođa 
bagadallamis rogganindustriija ulbmillaš 

berošteaddjisearvideami várás 

Suoidnemánu 13. b. 2016

RÁĐĐI,

VÁLDÁ VUHTII artihkkala 5 b) soahpamušas Convention on the Organisation 
for Economic Co-operation and Development addojuvvon juovlamánu 14. b. 1960; 

VÁLDÁ VUHTII Declaration on International Investment and multinational 
Enterprises [C(76)99(Final)], Decision of the Council on the OECD Guidelines for 
Multinational Enterprises [C(2000)96/FINaL oktan nuppástusaiguin addojuvvon 
C/mIN(2011)11/FINaL] (dás rájes ”mearrádus válddahusaid birra”), Convention 
on Combating Bribery of Foreign Public Officials in International Business 
Transactions, Recommendation of the Council on Due Diligence Guidance for 
Responsible Supply Chains of minerals from Conflict-affected and High-Risk 
areas [C/mIN(2011)12/FINaL] oktan nuppástusaiguin addojuvvon C(2012)93],  
Recommendation of the Council on the Policy Framework for Investment 
[C(2015)56/REv1] ja Recommendation of the Council on the OECD-FaO Guidance 
for Responsible agricultural Supply Chains [C(2016)83];

MUITTUHA ahte daid eiseválddiid oktasaš ulbmil geat rávvejit čuovvut 
válddahusaid máŋggariikkalaš fitnodagaid várás (dás rájes “válddahusaid”) lea 
ovddidit vásttolaš ealáhuseallima; 

MUITTUHA VELÁ ahte mearrádus válddahusaid birra cealká, ahte investe-
renkomitea ovttasbarggus riikkalaš deaivvanbáikkiiguin galget bargat proaktiiva 
agenda ovddas ovttasbarggus berošteddjiiguin ovddidan dihtii ahte fitnodagat 
doaibmilit doahttalit válddahusaid prinsihpaid ja mihttomeriid earenoamáš 
buktagiid, regiovnnaid, sektoriid dahje surggiid várás;

DÁRKO maid riikkaidgaskasaš servodat ja oljo-, gássa- ja minerálarikkis 
riikkat barget ovddidan dihtii vásttolaš ealáhuseallima ja rogganindustriija ulb-
millaš berošteaddjisearvideami;

RáĐI RávvaGaT váRRuGaSvuOĐa BaGaDaLLamIS ...

DOVDDASTA ahte rogganindustriija ulbmillaš berošteaddjisearvideapmi 
lea mearrideaddji suvdinnávccalaš ovdáneapmái, ovddidan dihtii searvadahtti 
ahtanuššama ja doahttalan dihtii olmmošvuoigatvuođaid;

DOVDDASTA ahte ráđđehusat, fitnodagat, siviilaservodaga organisašuvnnat 
ja riikkaidgaskasaš organisašuvnnat sáhttet atnit iežaset gealbbuid ja sajiid 
ovddidit ulbmillaš berošteaddjisearvideami rogganindustriijas olles servodahkii 
ávkin;

MEARKKAŠAHTTÁ ahte várrugasvođa árvvoštallamat lea jotkkolaš, ovddal-
gihtii ja maŋálgihtii proseassa man bokte fitnodagat sáhttet dovdáhit ja hálddašit 
váraid berošteaddjisearvidemiid olis dáhkidan dihtii ahte sii leat mielde barggus 
eastadeamen ja gieđahallamin vahátlaš váikkuhusaid mat laktásit rogganindus-
triija bargguide;    

VÁLDÁ VUHTII  OECD várrugasvuođa bagadallama rogganindustriija ulb-
millaš berošteaddjisearvideami várás [C(2016)100/aDD1] (dás rájes bagadallama) 
maid investerenkomitea sáhttá dárbbu mielde nuppástuhttit;

MEARKKAŠAHTTÁ ahte dát bagadallan evttoha várrugasvuođa rámma-
vuogádaga rogganindustriija ulbmillaš berošteaddjisearvideami várás ja addá 
rávvagiid mo rámmavuogádaga geavaha dovdáhit ja hálddašit váraid berošteddji-
ide geaidda čuhcet rogganindustriija barggut ja earenoamážit álgoálbmogiidda, 
nissoniidda, bargiide ja duoji várás ja smávvamahtodatroggiide; 

Investerenkomitea evttohusa birra:

I . RÁVVE ahte lahtut ja ii-lahtut geat čuvvot dán rávvaga (dás rájes “guor-
raseaddjit”) ja, juos lea áššáiguoskevaš, sin OECD válddahusaid riikkalaš 
oktavuođadoallit máŋggariikkalaš fitnodagaid várás (dás rájes “riikkalaš 
oktavuođadoallit”), árjjalaččat ovddidit bagadallama geavaheami fitno-
dagaid bokte, mat doibmet sin territoriain, dáhkidan dihtii ahte čuvvot 
riikkaidgaskasaččat sohppojuvvon mihttomeriid mat gustojit vásttolaš 
ealáhuseallimii rogganindustriija berošteaddjisearvideami dáfus, hehtten 
dihtii vahátlaš váikkuhusaid, nugo olmmošvuoigatvuođaid rihkkumiid 
ja birasbilidemiid, ja ovddidan dihtii ekonomalaš ahtanuššama ja suv-
dinnávccalaš ovdáneami;

II . RÁVVE, earenoamážit, ahte guorraseaddjit álggahit doaibmabijuid 
árjjalaččat doarjun dihtii ahte dát rámmavuogádat ásahuvvo várruga-
svuođa árvvoštallamiidda rogganindustriija ulbmillaš berošteaddjisearvi-
deami várás nugo boahtá ovdan bagadallamis;

III . RÁVVE ahte guorraseaddjit ja gos lea áššáiguoskevaš sin riikkalaš okta-
vuođadoallit, OECD doarjagiin dáhkidit ahte bagadallan juhkkojuvvo nu 
viidát go vejolaš ja ahte dan geavahit fitnodagat mat ohcet, gárgedit, rogget, 
gieđahallet, fievrridit ja/dahje rádjet oljju, gássa ja minerálaid, ja ovddidit 
bagadallama geavaheami veahkkevárrin berošteddjiide nugo čuozahuvvon 
báikegottiide ja siviilaservodaga organisašuvnnaide, ja jeavddalaččat dieđi-
hit investerenkomiteai buot juohkin- ja sajustandoaimmain;

RáĐI RávvaGaT váRRuGaSvuOĐa BaGaDaLLamIS ...

IV . BOVDE guorraseddjiid ja oaivečálli juohkit dán rávvaga; 

V . BOVDE ii-guorraseddjiid váldit vuhtii ja guorrasit gustojeaddji rávvagii;

VI . GOHČČU investerenkomitea gohcit rávvaga doibmiibidjama ja dieđihit 
Ráđđái maŋimustá vihtta jagi maŋŋilgo lea mearriduvvon ja das maŋŋil 
dárbbu mielde.

Álggahus
Fitnodagat mat leat mielde ohcamin ja roggamin oljju, gássa ja minerálaid, 

sáhttet buktit dietnasa, seailluhit birgejumi, ovddidit báikkálaš gárggiideami ja 
buktit mearkkašahtti fitnegiid guovlluin gos doibmet. Dakkár fitnodagat doib-
met dávjá boaittobealguovlluin, ja sáhttet leat vuosttas oktavuohta mii báike-
gottiin lea rogganindustriijain, ja ovddimus fitnodagat láhčet diliid boahttevaš 
oktavuođaide. almmage sáhttet valljodagaid roggandoaimmat čuohcat mealgat 
sosiálalaččat ja biraslaččat, ja sáhttet danne dagahit dahje váikkuhit vahágiid, 
nugo olmmošvuoigatvuođaid rihkkumiid, ekonomalaš hedjonemiid ja birrasa 
bilidemiid. 

Luondduvalljodagaid ohcci ja roggi fitnodagaid doaimmat ásahallojuvvojit 
lágaid ja láhkaásahusaid bokte, mat addet vuoigatvuođaid ja bidjet geatnega-
svuođaid sihke fitnodagaide ja eará berošteddjiide. Dát láhkaásahusat sáhttet 
mearridit ahte dihtolágan dahkamušat galget dáhpáhuvvat, juogo fitnodagaid 
dahje ráđđehusa olis. Lága gáibádusain beroškeahttá lea ulbmillaš beroš-
teaddjisearvideapmi hui deaŧalaš garvin dihtii rogandoaimmaid muhtin vejolaš 
vahátváikkuhusaid ja optimaliseren dihtii vejolaš addosiid.

Searvideapmi berošteddjiiguin lea maiddái oiddolaš gávpedoibmii, dasgo 
sáhttá  veahkehit: 

 z oažžut ja bisuhit servodagas lobi doaibmat ja dainna álkidahttit dáláš ja vejolaš 
boahttevaš doaimmaid ja viiddidemiid  

 z árrat gártet vahátváikkuhusváraid juogo roggandoaibmabáikkis dahje riikkalaš  
lágideaddjigávpeovttastusain 

 z vealtat fitnodaga beaggima vahágahttimis ja goluid gártamis, nu ahte bohcii-
deaddji áššit báikegottiin gártejuvvojit árrat ja gieđahallojuvvojit ovddalgihtii 
ovdalii go maŋálgihtii 

 z oanidit áiggi mii gollá dohkkehemiid oažžumii ja šiehtadusaid šiehtadallamii 

 z eastadit riidduid mat gártadit fitnodahkii goluid go buvttadanmunni mana-
huvvo gaskaboddasaš giddemiid geažil ja dasgo hovdenbargit šaddet gieđa-
hallat váidalusaid 

 z buoridit fitnodaga riskaprofiilla man investorat atnet, ja vejolaččat maid 
čehppodaga váfistit kapitálavári buoret eavttuid vuođul 

 z geasuhit ja bisuhit bargiid, earenoamážit dávjes gealbováilli oktavuođas. 

Bagadallama iešvuohta
Dán áššegirjji ulbmil lea fállat geavatlaš bagadallama rogganindustriijii 

mearrádusaid mielde, mat leat addojuvvon OECD válddahusain várrugasvuođa 
birra berošteaddjisearvideamis. Rogganindustriija siskkilda dán oktavuođas fit-
nodagaid mat ohcet, gárgedit, rogget, gieđahallet, fievrridit ja/dahje rádjet oljju, 
gássa ja minerálaid. 

OECD válddahusat máŋggariikkalaš fitnodagaid várás (OECD válddahusat)

OECD válddahusat leat okta njealji oasis jagi 1976 OECD julggaštusas riikkaidgas-
kasaš investeremiin ja máŋggariikkalaš fitnodagain, maid bokte guorraseaddjit geat-
negahttet iežaset áittardit rabas ja čađačuovgi riikkaidgaskasaš investerenbirrasa ja 
oalgguhit máŋggariikkalaš fitnodagaid (mNF) positiivvalaččat veahkehit ekonomalaš 
ja sosiála ovdáneapmái. Dál leat 46 guorraseaddji – 34 OECD lahtu ja 12 mat eai leat 
OECD lahtut – mat leat guorrasan juggaštussii.1

OECD válddahusat leat rievdaduvvon máŋgii, maŋimus jagi 2011. Dat leat viidámus 
rávvagat maid ráđđehusat dorjot vásttolaš ealáhuseallima láhttenvuogi (vEm) hárrái. 
Dat gustojit ovcci stuorát suorgái vásttolaš ealáhuseallimis: Dieđuid almmuheapmái, 
olmmošvuoigatvuođaide, barggolaš ja industriijalaš gaskavuođaide, birrasii, duolgu-
miidda ja korrupšuvdnii, geavaheaddjiberoštumiide, diehtagii ja teknologiijii, gilvui 
ja vearuheapmái. Daid gieđahallet ráđđehusat guorraseaddji riikkain maid siste ja 
álgovuođul máŋggariikkalaš fitnodagat doibmet.2  

Juohke guorraseaddji galgá ásahit riikkalaš oktavuođadoalli (ROD) lasihan dihtii 
OECD válddahusaid spáitilvuođa čuvgehusdoaimma ovddidemiin, jearaldagaid vás-
tidemiin ja veahkehemiin čoavdit čuolmmaid mat šaddet OECD válddahusaid čađa-
hettiin eaŋkiláššiin. OECD válddahusat leat vuosttas riikkaidgaskasaš neavvut mat 
galget ovttaiduhttit fitnodagaid ovddasvástádusa olmmošvuoigatvuođaid doahtta-
leamis nugo dat leat čállojuvvon ON válddaheaddji prinsihpaide ealáhuseallimii ja 
olmmošvuoigatvuođaide, ja laktit riskavuođđuduvvan várrugasvuođa gávpeetihka 
stuorra surggiide mat gusket vahátváikkuhusaide.2 

1 argentiiná (1997), austrália (1976), Nuortariika (1976), Belgia (1976), Brasil (1997), Kanada (1976), Chile (1997), 
Kolombia (2011), Costa Rica (2013), Čeahkka (1995), Dánmárku (1976), Egypta (2007), Estteeana (2001), Suopma 
(1976), Fránkariika (1976), Duiska (1976), Greika (1976), uŋgár (1994), Islánda (1976), Irlánda (1976), Israel (2002), 
Itália (1976), Japána (1976), Jordania (2013), Korea (1996), Látvia (2004), Lietuva (2001), Luxembourg (1976), 
meksiko (1994), marokko (2009), vuolleeatnamat (1976), Ođđa-Selánda/aotearoa (1976), Norga (1976), Peru 
(2008), Polska (1996), Portugali (1976), Románia (2005), Slovákia (2000), Slovenia (2002), Spánia (1976), Ruoŧŧa 
(1976), šveica (1976), Tunisia (2012), Durka (1981), Stuorra-Británnia (1976), Ovttastuvvan Stáhtat (1976).

2 várrugasvuođa árvvoštallamat gustojit OECD válddahusaid buot kapihttaliidda, earret diehtaga ja teknologiija, 
gilvvu ja vearuheami.  

Dát bagadallan ii čilge bienalaččat mo berošteaddjisearvidandoaimmaid 
galgá čađahit. máŋga bienalaš ja dihto oktavuođaide guoski bagadallama leat 
juo ráhkaduvvon, ja daidda čujuhuvvo miehtá dán áššegirjji. Baicca addá dát 
bagadallan fitnodagaide mat doibmet rogganindustriijas rámmavuogádaga gártet 
ja hálddašit riskkaid doaimmain mat gusket berošteaddjisearvideapmái dáhki-

dan dihtii ahte dat adnojuvvojit garvit ja gieđahallat vahátváikkuhusaid nugo dat 
leat meroštallojuvvon OECD válddahusain.1 Nuba bagadallan ii leat oaivvilduvvon 
adnojuvvot berošteaddjisearvideami bagadallamiid sajis mat leat juo anus, muhto 
galget dievasmahttit daid.  

Geat galggašedje geavahit dán bagadallama? 
Dát bagadallan lea ovddimustá oaivvilduvvon rogganindustriija fitnodagaid 

rogganbáikki alde bargiide, geat bohtet oktavuhtii báikegottiiguin ja berošteddji-
iguin - dahje stuorát firpmáid oktavuođas – bargiide geat vástidit berošteaddji-
searvideami doaimmain (dajahus “bargit geain lea oktavuohta berošteddjiiguin” 
adnojuvvo bagadallamis čađat čujuheapmin goappaš oassádallitiipii). Dat 
maiddái siskkilda rávvagiid roggandoaimmaid hovdengoddái. Bagadallan sáhttá 
maid leat ábolaš referánsa berošteddjiide alcceset ja OECD válddahusaid riikkalaš 
deaivvanbáikkiide (RDB) lahkanemiin mat rávvejuvvojit industriijii. Bagadallan ii 
fátmmas duoji várás dahje eahpevirggálaš roggandoaimmaid, vaikko vel fálláge 
bagadallama berošteaddjisearvideamis duojivárás- ja smávvamahtodatroggiide.2 

Mo geavahit dán bagadallama 
Dát bagadallan lea juhkkojuvvon viđa juhkosii: 1) várrugasvuođa árvvoštalla-

miid rámmavuogádat ulbmillaš berošteaddjisearvideami várás, 2) rávvagat fitno-
dagaid plánemii dahje  bajit hovdengoddái berošteaddjisearvideami strategalaš 
geavaheamis, 3) rávvagat rogganbáikki bargiide, 4) mielddus mii siskkilda gozi-
han- ja árvvoštallanrámmavuogádaga bearráigeahččan dihtii berošteaddjisear-
vidandoaimmaid, 5) njeallje temáhtalaš mildosa mat siskkildit temáhtalaš baga-
dallama searvideamis álgoálbmogiiguin, nissoniiguin, bargiiguin ja duojivárás- ja 
smávvamahtodatroggiiguin.  

vuosttas juogus čájeha oktiigeasu proseassain mat sehtet biddjojuvvot 
doibmii ja cehkiin mat sehtet dahkkojuvvot dáhkidan dihtii, ahte berošteaddji-
searvideapmi doaibmá spáitilit ulbmila mielde, mii lea eastadit ja gieđahallat 
vahátváikkuhusaid.   

Nubbi juogus addá rávvagiid fitnodatplánemis fitnodathovdengoddái, das 
mo fuolahit ahte berošteaddjisearvideapmi vuoruhuvvo doarvái bures organi-
sašuvnna dásis. 

Goalmmát juogus, rávvagat rogganbáikki bargiide, lea dán bagadallama guov-
dilastin ja čiekŋudeapmi. Dát juogus addá geavatlaš bagadallama várrugasvuođa 
árvvoštallamis dáhkidan dihtii ahte berošteaddjisearvideapmi šaddá spáitilis 
reaidun barggus eastadit ja gieđahallat vahátváikkuhusaid. Lohkkit sehtet čujuhit 
dán juhkosii, gos lea bagadallan buoremus geavadiin, strategiijat gieđahallat dihto 
hástalusaid ja referánssat eará veahkkeváriide berošteaddjisearvidandoaimmaid 
várás rogganbáikkis.

1. Geahčas Deaŧalaš dajaldagat ja gustonviidodat: Ulbmillaš berošteaddjisearvideapmi ja 
várrugasvuođa árvvoštallan.

2. Geahčas mielddus E “Searvideapmi duojivárás- ja smávvamahtodatroggiiguin”.

Njealját juogus, mielddus a, addá gozihan- ja árvvoštallanrámmavuogádaga ieš 
berošteaddjisearvidandoaimmaide. Lohkkit sehtet čujuhit dán juhkosii vái ožžot 
govviduvvot mo iešguđetlágan aspeavttat gulahallamis sáhttet gozihuvvot ja árv-
voštallojuvvot.   

Temáhtalaš bagadallan addojuvvo das mo lahkanit álgoálbmogiidda, nisso-
niidda, bargiide ja duojivárás- ja smávvamahtodatroggiide mildosiin B, C, D ja E. 
ulbmillaš searvideapmi siskkilda seamma lágan prinsihpaid beroškeahttá beroš-
teaddji identiteahtas, muhto vissis bagadallan addojuvvo dáid joavkkuide sin eare-
noamáš stáhtusa ja vejolaš suojehisvuođa dihtii. Lohkkit geain lea dáid joavkkuiguin 
oktavuohta, berrejit geavahit dáid mildosiid. 

 ¨Dahkočuoggát leat merkejuvvon njuolain johtilis dádjadeami dihtii.

várrugasvuođa vuođuštusat, mat čilgejit mo rávvejuvvon dagut gieđahallet risk-
kaid ja váraid fitnodaga berošteaddjisearvideami oktavuođas, addojuvvojit miehtá 
bagadallama.  

Deaŧalaš dajaldagat ja gustonviidodat 

Ulbmillaš berošteaddjisearvideapmi ja várrugasvuođa árvvoštallan

Várrugasvuođa árvvoštallan 
OECD bagadallama oktavuođas áddejuvvo várrugasvuođa árvvoštallan proseas-

san, man fitnodagat geavahit gártet, eastadit dahje váidudit duođalaš dahje vejo-
laš vahátváikkuhusaid, ja čilget mo dát váikkuhusat gieđahallojuvvojit.3 Riskkat ja 
várat mat gártejuvvojit várrugasvuođa árvvoštallamis, siskkildit vahátváikkuhusaid 
máŋgga áššis maid OECD bagadallan gieđahallá, earret eará almmostahttima, olm-
mošvuoigatvuođaid, barggolašvuođa ja bargosaji gaskavuođaid, birrasa, duolgumiid 
vuostálastima, duolgunniktalemiid ja bággemiid, ja geavaheddjiid beroštumiid.

várrugasvuođa árvvoštallan lea ovttaiduvvan oassi mearrideamis ja riskastiv-
renvuogádagain ja lea jotkkolaš, ovddalgihtii (proaktiiva)  ja maŋálgihtii (reaktiiva) 
proseassa. Dat galget čađahuvvot nu guhká go projeakta bistá. (Dat galget čađahuv-
vot olles projeavtta eallinsyklusa áigge.) OECD bagadallan rávve čađahit riskavuođđu-
duvvan várrugasvuođa árvvoštallamiid, juoga mii mearkkaša ahte várrugasvuođa 
árvvoštallamiid tiipa ja viidodat lea sorjavaš vahátváikkuhusvárain mat leat eare-
noamáš diliin.4 Dán bagadallama oktavuođas mearkkaša dat, ahte doaimmain mat 
jáhku mielde eai dagat vahátváikkuhusaid dahje doaimmain maid vahátváikkuhusat 
eai leat mearkkašahttit, sáhttet fitnodagat heivehit várrugasvuođa árvvoštallandoai-
bmabijuid dađi mielde. almmage berrejit buot fitnodagat, beroškeahttá sturrodagas 
dahje doaimmas, čađahit várrugasvuođa árvvoštallamiid. 

3. Geahčas Chapter II, Paragraphs a11 ja a12 in OECD Guidelines for 
multinational Enterprises, 2011 Edition, OECD Publishing, Paris, 
http://dx.doi.org/10.1787/9789264115415-en.

4. Geahčas Chapter II, Paragraph a10-a12, OECD Guidelines for multinational Enterprises, 
2011 Edition, OECD Publishing, Paris, http://dx.doi.org/10.1787/9789264115415-en.

Ulbmillaš berošteaddjisearvideapmi 
ulbmillaš berošteddjisearvideapmi čujuha jotkkolaš searvideapmái beroš-

teddjiiguin, mii manná goappašiid guvlui, dahkkojuvvo buori doaivvus ja dávis-
tuvvo seamma láhkai. 

 z Guovttebeallásaš searvideapmi mearkkaša ahte áššeoasálaččat friijasit 
ovdanbuktet oaiviliiddiset, lonohallet dovddiidusaid ja guldalit molssaevttolaš 
oainnuid vái bohtet oktasaš áddejupmái. vissis mearrindaválddi juogadeapmi, 
mas váldi sirdašuvvá fitnodagas eret váldomearrideaddjin eanet lotnolas 
mearridanprosessii beroštuvvan ja váikkuhuvvan áššeoasálaččaid gaskii, lea 
deaŧalaš. Dat maiddái mearkkaša ahte berošteaddjit leat ieža árjjalaččat mielde 
vuodjimin searvidandoaimmaid.  

 z Searvideapmi “vuoiggalaš doaivvuin” lea sorjavaš searvideami goabbat beali 
oassálastiin. Dat mearkkaša ahte áššeoasálaččat searvidit duohta áigumušain 
áddet mo berošteddjiide čuhcet fitnodaga doaimmat. Dat mearkkaša ahte 
fitnodat lea válmmaš gieđahallat vahátváikkuhusaidis ja ahte berošteaddjit 
rehálaččat ovddastit beroštumiideaset, áigumušaideaset ja vuorjašumiideaset.  

 z Dávisteaddji searvideapmi mearkkaša ahte berošteaddjisearvidandoaimmaid 
bohtosat ollašuhttojuvvojit nugo áššeoasálaččat leat soahpan ja lohpidan 
dahkat, ja ahte fuolahuvvo ahte vahátváikkuhusat berošteddjiide gieđahallo-
juvvojit dohkálaččat, earret eará váidudeaddji doaibmabijuid bokte go fitno-
dagat leat dagahan dahje váikkuhan vahágii(dda), ja ahte berošteddjiid oainnut 
váldojuvvojit vuhtii projeaktamearrádusain.   

 z Jotkkolaš searvideapmi mearkkaša ahte berošteaddjisearvidandoaimmat jot-
kojuvvojit geažos áiggi go doaibma bistá ja iige leat ovttaháválaš ražasteapmi.

Várrugasvuođa árvvoštallan ulbmillaš berošteaddjisearvideami várás 
Berošteaddjisearvideapmi vurdojuvvo vásttolaš ealáhuseallima láhttemis. 

Dat lea maiddái spáitilis doaibma mainna gárte ja garvá roggandoaimmaid vejo-
laš vahátváikkuhusaid, nu ahte váiduda ja divvu vahátváikkuhusaid go dat deai-
vidit, ja fuolaha ahte roggandoaimmaid vejolaš buorit váikkuhusat dahkkojuvvo-
jit buoremussan buot berošteddjiide. Dáinna lágiin lea berošteaddjisearvideapmi 
deaŧalaš vuohki čađahit várrugasvuođa árvvoštallamiid.  Berošteaddjit sáhttet 
ieža veahkehit deaŧalaš dieđuiguin ja máhtuiguin mat sáhttet veahkehit gártet 
vejolaš dahje duohta váikkuhusaid alcceset ja iežaset birrasiidda. Deaŧalaš lea 
váldit vuhtii čuozahuvvon berošteddjiid árvvuid ja vuoruhemiid go váikkuhusat 
galget árvvoštallojuvvot ja go vahátváikkuhusaid garvin- ja divvundoaimmat 
galget gávnnahuvvot.

almmage, juos berošteaddjisearvideami doaimmat eai dorjojuvvo, gárge-
duvvo ja dahkkojuvvo rivttes láhkai, de eai doaimma várrugasvuođa árvvoštal-
lama vuohkin, ja vahátváikkuhusat eai soaitte garvojuvvot dahje gieđahallojuv-
vot. Funet čađahuvvon berošteaddjisearvideapmi sáhttá maid dagahit duođalaš 
dahje vejolaš vahátváikkuhusaid ja dahkat berošteddjiid vejolaš ávkkiid  deardagii.

Dát bagadallan ii lahkan viidát rogganindustriija várrugavuođa árvvoštal-
lamiidda, muhto rávve baicca bidjat várrugasvuođa vuogádagaid ja proseassaid 
dáhkidan dihtii berošteaddjisearvidandoaimmaid mat spáitilit gártejit, easta-
dit ja váidudit duođalaš ja vejolaš vahátváikkuhusaid ja čilgejit mo duođalaš 
vahátváikkuhusat gieđahallojuvvojit.        

 Seamma láhkai go riskavuođđuduvvan várrugasvuođa árvvoštallamiinge, 
sáhttet berošteaddjisearvidandoaimmat leat gorálaččat riskkaiguin ja váikkuhu-
saiguin maid roggandoaibma sáhttá dagahit ja váikkuhit. Gos ovdamearkan  
roggandoaimmat dagahit ahte báikegottit šaddet sirdojuvvot, doppe sáhttet dárb-
bašuvvot viiddis diehtojuohkimat, ráđđádallamat ja šiehtadallamat, go veardida 
diliin mas váikkuhus lea eambbo ráddjejuvvon, ovdamearkan juos báikkálaš 
fievrridangeainnut nuppástuhttojuvvojit rogganinfrastruktuvrra geažil. 

Berošteaddjit ja vuoigatvuođalaččat 

Berošteaddjit 
Dán bagadallama ulbmila mielde leat berošteaddjit olbmot dahje joav-

kkut geaidda projeaktadoaibma čuohcá dahje sáhttá čuohčat njuolga dahje 
eahpenjuolga. várrugasvuođa árvvoštallama pespektiivvas berrejit dat beroš-
teaddjit vuoruhuvvot, geaidda vahátváikkuhusvárra lea stuorámus dahje vejolaš 
vahátváikkuhus lea garas dahje sáhttá šaddat divvumeahttumin. Searvideami 
vuoruhaneavttut sáhttet siskkildit, muhto eai leat ráddjejuvvon čuovvovaččaide:

 z vejolaččat váikkuhuvvon báikegottit (earret eará nomádaservodagat, servo-
dagat geat ásset rogganlobi báikkis dahje lahka, johkagáttis rogganbáikki 
vuolábealde, dahje geasehangeainnu guoras dahje laktásan infrastruktuvrra, 
nugo šleađgafierpmádaga dahje ráhkadahttinrusttega, lahka) 

 z álgoálbmogat

 z eanadoallit 

 z bargit (nugo báikkálaš dahje johttibargit)

 z olbmot geat duoji várás rogget

 z verddeeiseválddit (báikkálaš, guvllolaš ja riikkalaš)

 z báikkálaš siviilaservodaga organisašuvnnat, báikkálaš searvvit ja báikkálaš 
olmmošvuoigatvuođaid bealušteaddjit.

Lassin sáhttet berošteaddjit, geat soitet deaŧalaččat ulbmillaš searvideapmái, 
leat:

 z ii-stáhtalaš, eaktodáhtolaš organisašuvnnat (NGO)

 z doaibmasuorggi eará fitnodagat 

 z investorat/oasuseaiggádat 

 z gávpedoaibmaoasálaččat 

 z mediat.

Vuoigatvuođalaččat 
Buot olbmuin leat olmmošvuoigatvuođat, ja danne leat buot berošteaddjit 

ovttaskasolmmožin “vuoigatvuođalaččat”.5almmage eai šatta buot beroš-
teddjiid olmmošvuoigatvuođat deardagii dahje váikkuhuvvot rogganprojeavtta 
dahje dasa gulli doaimmaid geažil. Deaŧalaš lea gártet makkár olmmošvuoi-
gatvuođaid váraid roggandoaimmat sáhttet dagahit berošteddjiide, ja dohkkehit 
dakkár berošteddjiid “vuoigatvuođalažžan” searvidandoaimmaid oktavuođas. 
Ovdamearkan sáhttet ovttaskasolbmot geat ásset báikegottis, man čáhcegáldu 
sáhttá nuoskkiduvvot roggandoaimmaid geažil, leat vuoigatvuođalaččat. Bargit 
geat gillájit vealaheami bargosajis, leat maiddái vuoigatvuođalaččat. Lassin okta-
gaslaš (individuála) olmmošvuoigatvuođaide sáhttet muhtin joavkkuin, nugo  
álgoálbmogiin ja čearddain, leat oktasaš (kollektiiva) vuoigatvuođat, ja joavku 
sáhttá ieš danin adnojuvvot vuoigatvuođalažžan. vuoigatvuođalaččaid dovdá-
heapmi lea vuosttas lávki dáhkidan dihtii ahte olmmošvuoigatvuođat dohkke-
huvvojit ja doahttaluvvojit.   

Searvidanvuogit 
Bagadallama miehtá geavahuvvojit árgabeaivválaš dajahusat main lea vissis 

mearkkašupmi berošteaddjisearvideami oktavuođas. Čuovvovaš dajahusat ber-
rejit áddejuvvot nugo válddahuvvojit:

 z Dieđihit/raporteret: Ovttaguvlosaš gulahallan (kommunikašuvdna), dábálaččat 
fitnodagas berošteddjiide, mii addá dieđuid (informašuvnna).

 z Ráđđádallat/konsulteret: Gulahallan mii juohká dieđuid (informašuvnna) ja 
čohkke dieđuid vái riekta ádde oktavuođa mas projeakta dahje doaibma lea, ja 
oidimiid, vuorjašumiid ja vuordámušaid mat iešguđege áššeoasálaččas leat, ja 
vái váfista ahte buot áššeoasálaččat oahppašuvvet guđet guimmiid oainnuide.  

 z Šiehtadallat: Guovtteguvlosaš gulahallan man ulbmil lea boahtit ovttaide okta-
saš šiehtadusšii. 

 z Dávistit/responderet/vástidit: Bidjat doaibmabijuid mat vástidit váttisvuhtii, 
vuorjašupmái dahje vissis dihtui.

Erohusat ruvkeindusteriija ja oljo- ja gássaindustriija gaskkas 
Ruvkeindustriijas ja oljo- ja gássaindustriijas leat máŋga oktasaš dovdo-

mearkka, nugo ahte dárbbašit stuorra investeremiid, bissovaš buvttadanbáikkiid 
ja ahte dain leat vejolaččat mearkkašahtti vahátváikkuhusat berošteddjiide. 

5. OECD válddahusat čujuhit dajahussii “vuoigatvuođalaš” olmmošvuoigatvuođaid 
oktavuođas. Danne geavaha dát bagadallan dajahusa vuoigatvuođalaš daid 
berošteddjiid oktavuođas, geat leat suojeheamet dahje hearkkit duođalaš dahje 
vejolaš olmmošvuoigatvuođaid váikkuhusaide. Dát dahkkojuvvo čuozatkeahttá 
eará “vuoigatvuođaide” nugo eanavuoigatvuođaide jna. Geahčas kapihttala 
Iv čuoggá 45 a12 OECD Guidelines for Multinational Enterprises (OECD válddahu-
sat máŋggariikkalaš fitnodagaide), addojuvvon 2011, OECD Publishing, Paris, 
http://dx.doi.org/10.1787/9789264115415-en.

almmage leat deaŧalaš erohusat rogganindustriija6 fitnodagaid siskkobealde ja 
gaskkas. Dáid erohusain leat čuvvosat berošteaddjisearvideapmái rogganbáikkis. 
Ovdamearkan:   

 z vuogit mat geavahuvvojit valljodagaid roggat, nugo beaiveruvkedoaibma eará 
láhkai go oljo- ja gássaroggan, guđđet eatnat rokkahagaid, ja sáhttet dagahit 
máŋggalágan vuorjašumiid berošteaddjijoavkkuide.   

 z valljodagaid sajádat mearrida dávjá man galle ja guđe lágan servodagaide 
leat čuvvosat, ja makkár vahátváikkuhusat leat ja man jáhkehahtti lea ahte 
dat deaividit. Sáhttá leat čielga erohus oljo- ja gássaroggamis ábis (ja ruv-
kedoaimmas mearabotnis) ja roggamis gáttis, gos eanaš ruvkedoaimmat leat. 
Guolásteaddji servodagat sáhttet, ovdamearkan, leat berošteaddjit geaidda 
oljoohcan- ja roggan ábis čuohcá ovddemuš.    

 z Reiden- ja fievrridanvuogit rievddadallet. Oljju ja gássa roggan gáttis mielddis-
buktá dávjá ahte bohccejohtasat njulgejuvvojit eatnamiid mielde, ja ahte eará 
oljo- ja gássabuktagat fievrriduvvojit geaidnoráigge dahje ruovderaŧŧeráigge. 
Goappašat industriijat geavahit fievrridanvugiid ja hámmanrusttegiid mat 
sáhttet čuohcat guvlui, vaikko dat duollet dálle leat guhkkin eret roigganbáik-
kis.  

 z Projeavttaid eallináiggis leat erohusat. Ovdamearkan sáhttet ruvkeprojeavt-
tat leat kapitálaintensiivvalaččat máŋggaid jagiid ohcama ja gárggiiduvvan 
ohcama ja huksema geažil ovdalgo buvttadeapmi álgá. áigelinnjá ovdal buvt-
tadeami rievddadallá sakka eambbo ruvkeindustriijas go oljo- ja gássaindus-
triijas. 

 z Ruvkelobiid ja -soahpamušaid proseassat stáhta ja priváhta sektora gask-
kas earránit hámi dáfus proseassain mat leat oljo- ja gássaindustriijas. 
Ovdamearkan dáhpáhuvvá badjel bealli oljo- ja gássaindustriija projeavttain 
buvttadanjuogadansoahpamušaid bokte, main verdderáđđehus doallá alcces 
eatnanvuloš oljju ja gássa oamastusa ja fitnodat fas oažžu vuoigatvuođa 
oassái oljjus ja gássas maid roggá. Buvttadanjuogadansoahpamušat eai leat 
dábálaččat ruvkeindustriijas, vaikko leatge oktasašprojeaktaovdamearkkat 
stáhta oamastan fitnodagaiguin. muhtin riikkain dollet verdderáđđehusat oljju 
ja gássa oamastusa  ávccá, ja mákset divada fitnodahkii oljo- ja gássabuvt-
tadeamis bálvalussoahpamuša vuođul. Oljo- ja gássasoahpamušaid lohpe-
proseassa sáhttá maid earránit  ruvkesoahpamušaid lohpeproseassas. šaddá 
oktilassii dábálaččabun juohkit oljo- ja gássalobiid fálaldatgilvvu maŋŋil, dan 
botta go eanaš ruvkešiehtadusat juhkkojuvvojit “ovddemuš boahtá, ovddemuš 
oažžu” vuođđojurdaga vuođul. Dát lea dannego dábálaččat lea uhcit eahpesi-

6. Dát bagadallan čujuha sihke ruvkeindustriija ja oljo- ja gássaindustriija sajáiduvvan 
bagadallamii, nugo International Council for mining and metals (ICmm) ja IPIECa, 
máilmmiviidosaš oljo- ja gássaindustriija ovttastusa biras- ja sosiálaáššiid várás, 
dahkan bagadallamii.

hkarvuohta oljo- ja gássagávdnoštumi árvvu dáfus go minerálagávdnoštumi 
dáfus. Ruvkefitnodagat šaddet dahkat mearkkašahtti investeremiid ohcamii 
vái gávnnahit man ekonomalaččat ollašuhtti minerálagávdnoštupmi lea, ja 
dábálaččat lea dušše ovtta duhát minerálagávdnoštumis gávppálaččat gánná-
hahtti roggat.  

 z Ohcanfitnodagat leat maid earáláganat go projeaktavuođđuduvvan fitno-
dagat. Roggan- ja ohcanfitnodagaid báikki alde leahkin sáhttá berošteddjiid 
vuordámušaid dahje balu lasihit, vaikko ohcandoaibma ieš alddes uhccán 
váikkuha, ja vaikko vel hárvenaš ohcanprojeavtta mielddisbuktet buvttadeami. 

váRRuGaSvuOĐa áRvvOšTaLLamIID RámmavuOGáDaT  ROGGaNINDuSTRIIJa uLBmILLaš BEROšTEaDDJISEaRvIDEamI váRáS

Dát bagadallan addá rámmavuogádaga gieđahallat riskkaid ja váraid beroš-
teaddjisearvidandoaimmaid hárrái váfistan dihtii, ahte dat leat ulbmillaččat ja 
veahkehit garvit ja gieđahallat vahátváikkuhusaid. várrugasvuođa vuođuštusat 
addojuvvojit miehtá dán bagadallama.   

Bagadallan govvida várrugasvuođa árvvoštallamiid rávvagiid juohkima, ja 
ovdanbuktá iešguđet cehkiid iešguđet proseassaid jierpmálaš juogusteamis. Dat 
ii geažit ahte várrugasvuođa árvvoštallamat dahje berošteaddjisearvidandoaim-
mat leat lineáraproseassat dahje ovttaháválašdoaibmabijut.  

I . Rávvagat fitnodatplánemii ja hovdengoddái 
1 . Ane berošteaddjisearvideami strategalaččat 

a) ásat ja čielgasit gulat fitnodahkii válddahusaid dahje geatnegasvuođaid 
berošteaddjisearvideamis.

b) Ovttaiduhte berošteaddjisearvideami guovddáš hovdenvuogádagaide.

c) váldde vuhtii berošteaddjisearvideami áššiid go gávpeoktavuođat lihto-
duvvojit.

d) ásat máhcahatortnega ovttaiduhttin dihtii berošteddjiid oainnuid pro-
jeavtta mearrideapmái.

II . Rávvagat rogganbáikki bargiide 
1 . Álggat heivvolaš doaibmabijuid nu ahte bargit geat galget berošteaddjisear-

videami čađahit, áddejit bures báikkálaš ja doaimma  oktavuođa

a) Ráđđádala teknihkalaš bargiiguin, báikkálaš diehtogálduiguin ja áššáigul-
levaš dokumeanttaiguin. 

i) Ráđđádala teknihkalaš bargiiguin ja gos lea áššáigullevaš, oassálastte 
váikkuhusčielggademiid čađaheapmái ja hábmemii.  

ii) Gos lea vejolaš, váldde mielde berošteddjiid vahátváikkuhusaid árv-
voštallamiid hábmemii ja čađaheapmái.

iii) Daga álggaheaddji gieddebarggu. 

b) Dárkkis dieđuid gávnnahan dihtii dolletgo deaivása.

c) Ođasmahte barggu áddejumi jotkkolaččat.



OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 2017 25

váRRuGaSvuOĐa áRvvOšTaLLamIID RámmavuOGáDaT  ROGGaNINDuSTRIIJa uLBmILLaš BEROšTEaDDJISEaRvIDEamI váRáS

2 . Fuolat ahte berošteaddjit ja sin ságastallanbealit dovdáhuvvojit ja vuor-
uhuvvojit 

a) Dovdát ja vuorut bahámusat vaháguvvan berošteddjiid.

i) Dovdát buot vaháguvvan berošteddjiid ja vuoigatvuođalaččaid.

ii) vuorut suojeheamos ja bahámusat vaháguvvan berošteddjiid.  

iii) Duođaš ja ođasmahte buot bohtosiid.

b) Duođaš berošteddjiid ovddasteddjiid dahje ságastallanbeliid.

i) Nanne ahte ovddasteaddjit ovdanbuktet berošteddjiid oainnuid, geaid 
sii ovddastit. 

ii) árvvoštala ođđasis ovddasteddjiid dárbbu mielde.

3 . Ásat dárbbašlaš doarjjavuogádaga ulbmillaš berošteaddjisearvideami várás 

a) Bija áigumušaid ja ulbmiliid mat addet rivttes rámmaid berošteaddjisear-
vidandoaimmaide. 

b) Gárget vuogádagaid dáhkidan dihtii ahte bargit geat leat oktavuođas beroš-
teddjiiguin, gieđahallet sin árvvusatnimiin. 

c) atte doarjaga ja dieđuid mat dárbbašuvvojit vái berošteaddjit sáhttet 
ovdanbuktit oainnuideaset ja beroštumiideaset.

i) Juogat deaŧalaš dieđuid berošteddjiiguin.

ii) vihkkedala almmusvuođa deasttaid persovdnasuodjaleami deasttaid 
vuostá. 

iii) Ráđđádala berošteddjiiguin ja čuvget sin diehtojuogadeami birra.

iv) atte dárbbašlaš oahpaheami dahje veahkkeváriid berošteddjiide. 

d) ávkkástala veahkkeváriin (olmmošlaš ja ruđalaš) buoremus lági mielde 
searvidandoaimmaid dihtii.  

i) Dovdát ja rávkka veahkkeváriid ovddalgihtii.

ii) ákkastala lasi veahkkeváriid bealis ja ávkkástala buoremus lági mielde 
veahkkeváriin mat leat, juos veahkkevárit gáržžiduvvojit.  

4 . Gárget heivvolaš ja spáitilis berošteaddjisearvidandoaimmaid ja – 
 proseassaid  

a) Pláne heivvolaš áigelinnjáid berošteaddjisearvidandoaimmaid várás. 

b) Gávnnat makkár searvidanvuohki dárbbašuvvo dahje gáibiduvvo. 

c) Gárte ja ane buoremus geavadiid.  

d) Dovdát ja dávis olgguldas hástalusaide ja vahátváikkuhusaide, mat leat 
searvideapmái. 

e) ásat čielga ja doaibmilis proseassaid divvun dihtii vahátváikkuhusaid. 

f) Searvit berošteddjiiguin dáhkidan dihtii ahte divvundoaibmabijut leat ulb-
millaččat. 

5 . Čuovvul čađat

a) ásat proseassa guorrat šiehtadusaid, geatnegasvuođaid ja divvundoaim-
maid čuovvuleami.

b) Dieđit jeavddalaččat berošteddjiide fas šiehtadusaid, geatnegasvuođaid ja 
divvundoaibmabujuid čuovvuleamis. 

6 . Gozit ja árvvoštala berošteaddjisearvideami doaimmaid ja dávis dovdáhuv-
von váilevašvuođaide 

a) ásat indikáhtoriid ja árvvoštallankriteraid mat árvvoštallet berošteaddji-
searvidandoaimmaid spáitilvuođa.

b) ásat oassálasti gozihan- ja árvvoštallanproseassaid. 

c) Bivdde sorjjasmeahttun olgguldas oassádalliid guorahallat berošteaddji-
searvidandoaimmaid. 

d) Dávis dovdáhuvvon váilevašvuođaid go lea áššáiguoskevaš.

GEAVAHIT BEROŠTEADDJISEARVIDEAMI STRATEGALAČČAT 

Geavahit berošteaddjisearvideami strategalaččat: 
Dahkočuoggáid oktiigeassu

 z Fitnodat ja dan hovdengoddi berrejit áittardit, ahte fitnodaga polisiijado-
kumeanttat geatnegahttet ulbmillaččat searvidit berošteddjiiguin, dahje 
bidjat sullasaš doaibmabijuid, mat heivejit fitnodatkultuvrii, ja ahte dása 
guorrasa fitnodaga bajimuš hovdengoddi.  

 z Buot fitnodagat berrejit ovttaiduhttit berošteaddjisearvideami iežaset 
dábálaš gávpedoibmii.  

 z Buot fitnodagat berrejit árvvoštallat geatnegasvuođaideaset ulbmillaččat 
searvidit berošteddjiiguin, go lihtodit gávpeoktavuođaid dahje dahket 
investeremiid mat sáhttet váikkuhit berošteddjiide.

 z Fitnodagat berrejit ásahit vuogádagaid mat dáhkidit ahte berošteddjiid 
oainnut ovttaiduhttojuvvojit projeaktamearrádusaide mat dahkkojuvvojit 
hovdengotti dásis.

Vuođuštus manne dát lea deaŧalaš várrugasvuođa árvvoštallamis:

Hovdengoddi dohkkeha, ádde ja doarvái bures gulaha ahte berošteaddjisearvideapmi 
lea deaŧalaš organisatoralaš dásis váidudan dihtii dákkár váraid: Heajos plánen 
dahje vánes veahkkeváriid juolludeapmi berošteaddjisearvidandoaimmaide, ahte 
berošteaddjisearvidandoaimmaid bohtosat eai vuhtiiváldojuvvo projeaktamearrá-
dusain, ja ahte lihtoduvvojit gávpeoktavuođat mat sáhttet vuoldit berošteaddjisear-
vidangeahččalemiid, mat fas sáhttet dagahit vahátváikkuhusaid. Dát lea deaŧalaš 
beroškeahttá fitnodaga sturrodagas dahje dan doaimmaid dahje projeavttaid mih-
tilmasvuođas.

Fitnodagas ja dan hovdengottis lea ovddasvástádus dáhkidit, ahte beroš-
teaddjisearvideapmi lea strategalaččat sajáidahttojuvvon ja oamastuvvon orga-
nisašuvnna buot dásiin, ja rogganbáikki bargiin lea fas ovddasvástádus plánet, 
čađahit ja gozihit ahte ulbmillaš berošteaddjisearvideapmi biddjojuvvo doibmii.

A. Gárgedit čielga polisiija rámmavuogádaga berošteaddjisearvideapmái   

 ¨Hovdengoddi berre áittardit ahte fitnodaga polisiijadokumeanttat sisdollet 
geatnegasvuođa čađahit ulbmillaš berošteaddjisearvideami dahje bidjat sullasaš 
doaibmabijuid, mat heivejit fitnodatkultuvrii, ja ahte dása guorrasa fitnodaga 
bajimuš hovdengoddi.

Geatnegasvuođat berrejit govvidit čuovvovaččaid:

 z ahte dohkkehuvvo guhkesáigásaš oaidnu berošteaddjisearvideami hárrái, mii 
guovdilastá gaskavuođaid huksema ja vahátváikkuhusaid eastadeami beroš-
teddjiide.  

 z ahte ulbmillaš berošteaddjisearvideapmi gáibiduvvo projeavttaid dahje doaim-
maid plánemis ja čađaheamis.

 z ahte heivehuvvo OECD válddahusaide ja eará riikkaidgaskasaš referánsadoku-
meanttaide berošteaddjisearvideami birra ja dohkkehuvvo ahte várrugasvuođa 
árvvoštallamat mannet guhkkelii go gávppálaš riskastivrejumi proseassat 
nu ahte gártejit, váidudit ja dávistit duođalaš ja vejolaš vahátváikkuhusaide 
báikkálaš servodagaide ja eará berošteddjiide.      

 z ahte vuoruhuvvojit vahágepmosit váikkuhuvvon ja suojeheamos joavkkut 
berošteaddjisearvidandoaimmaid oktavuođas (ovdamearkan nissonat, mánát, 
álgoálbmogat).

 z ahte lea čielga polisiija válddi, juonastemiid, seaguheami, bákku, áitima dahje 
lobihis láhttema (ovdamearkan duolguma, fillema) vuostá berošteaddjisearvi-
deami doaimmahettiin ja ahte leat ásahuvvon meannudanvuogit mat divvot 
dakkár láhttema

 z ahte leat rabasvuohta berošteaddjisearvideami hárrái, earret eará go almmo-
laččat raporterejuvvo berošteaddjisearvidandoaimmain, ja ahte lassin juoga-
duvvojit dieđut ja raporterejuvvo berošteddjiide miehtá searvidanproseassa.  

 z ahte várehuvvojit heivvolaš váidudandoaibmabijut go fitnodat lea dagahan 
vahátváikkuhusaid dahje lea leamaš mielde dagaheamen vahátváikkuhusaid. 
Dát sáhttet leat váidalanortnegat, soabahallan dahje eará meannudanvuogit 
soahpameahttunvuođa čoavdima várás.1

B. Ovttáiduhttit berošteaddjisearvideami váldohovdenvuogádagaide    

 ¨Buot fitnodagat berrejit ovttaiduhttit berošteaddjisearvideami dábálaš gáv-
pedoaimmaidasaset.

1. Geahčas “Rávvagat rogganbáikki bargiide”, “Ceahkki 4: E. ásat čielga ja doaibmilis 
proseassaid dávistan dihtii váidalusaide”.

Dát sáhttá seastit áiggi ja goluid, váfistit heiveheami doaimma duođalaš 
dillái ja váfistit ahte searvideapmi ii badjelgehččojuvvo gáiddus hárjehussan. 
Berošteaddjisearvideami ovttaiduhttin sáhttá siskkildit ahte:  

 z fápmuduvvo váldi rogganbáikki bargiide jođihit berošteaddjisearvideami ja 
váldit mielde sin ja berošteddjiid rabas váikkuhusčielggademiid čađaheapmái 
servodaga, birrasa ja olmmošvuoigatvuođaid hárrái.   

 z ovttaiduhttojuvvo berošteaddjisearvideapmi guovddáš riskaárvvoštallamiidda 
ja gozihanrámmavuogádagaide.

 z gárgeduvvojit oadjebas dieđihanbargomeanut ja dieđiheddjiid várjaleapmi nu 
ahte beošteaddjisearvideami polisiija rihkkumat sáhttet dieđihuvvot dorvvo-
laččat.

 z gárgeduvvo proseassa gulahit berošteaddjisearvideami deaŧalašvuođas 
buot organisašuvnna dásiide, earret eará váldokantuvrii, báikehoavddaide, 
luohttámušolbmuide, deaŧalaš entreprenevrraide ja lágideddjiide, gárge-
dandoaibmaoasálaččaide ja eará ovttasbargoguimmiide.  

 z ásahuvvo dieđuid logahallan- ja guorranvuogádat, mii sáhttá dahkat dieh-
tovuorkká mii lea áššáiguoskevaš berošteaddjisearvideapmái ja mii lea olámut-
tus dáláš ja boahttevaš bargiide.

 z laktojuvvo berošteaddjisearvideapmi suvdinnávccalašvuođa ja servodatovd-
dasvástádusa raporttaide.2

C. Dárkot berošteaddjisearvideami áššiid go dahkkojuvvojit investeremat 
dahje lihtoduvvojit gávpeoktavuođat  

 ¨Buot fitnodagat berrejit árvvoštallat geatnegasvuođaideaset ulbmillaš beroš-
teaddjisearvideami dáfus go lihtodit gávpeoktavuođaid dahje dahket investere-
miid mat sáhttet váikkuhit berošteddjiide.  

Dát lea earenoamáš áššáiguoskevaš go vállje entreprenevrraid ja projeak-
taguimmiid geat galget ovttasbargat berošteddjiiguin. Dán oktavuođas berrejit 
čuovvovaš áššit dárkojuvvot:  

 z Gulahallat: Gulahuvvojitgo fitnodaga siskkáldas polisiijat ja árvvut čielgasit 
olgguldas oassádalliide, geat sáhttet árrit berošteaddjisearvidanproseassa, 
nugo gávpeguimmiide ja eiseválddiide, ovdalgo lihtoduvvojit ođđa gávpeokta-
vuođat? Gulahuvvojitgo válddahusat ja árvvut šiehtadusaid, referánsaeavttuid 
dahje áigumuššiehtadusaid bokte? Gáibiduvvojitgo gávpeguoimmit mieđihit 
jeagadit dihto ehtalaš njuolggadusaid dahje doaibmamihttomeriid beroš-
teaddjisearvideami dáfus?

2. Lasi bagadallama suvdinnávccalašvuođa raporteremis ja prográmmagálvvu 
geatnegasvuođaid guorrama várás gávnnat dáppe, IFC (2007), Stakeholder 
Engagement: a Good Practice Handbook for Companies Doing Business in Emerging 
markets, www.ifc.org/wps/wcm/connect/938f1a0048855805beacfe6a6515bb18/
IFC_StakeholderEngagement.pdf?mOD=aJPERES

 z Einnostit čuolmmaid: Leago fitnodat ságastallan doaibmaoasálaččaiguin dahje 
verddeeiseválddiiguin mo galgá gieđahallat áššiid, main fitnodaga geatnega-
svuohta berošteaddjisearvideapmái ja verddeeiseválddiid dahje gávpeguim-
miid geatnegasvuohta ja lahkaneapmi berošteaddjisearvideapmái eai okti-
ivástit? Leatgo virggálaš meannudanvuogit gieđahallan dihtii spiehkastemiid 
váldojuvvon mielde šiehtadusaide, referánsaeavttuide ja áigumuššiehtadu-
saide?

 z Atnit deaddofámu dahje geavahit fámohuhttima:  Leago fitnodat sihkar  
ahte sáhttá čuovvut polisiijaidis ja árvvuidis berošteaddjisearvideami dáfus 
projeavtta geažos eallináiggi? Sáhttágo fitnodat atnit deaddofámu váikkuhan 
dihtii olgguldas oassádalliid geat sáhttet váikkuhit dahje dahkat vahágiid 
berošteddjiide, vai berrego eastat lihtodeames ovttastusaid dahje ovttasbarggu 
dakkár oktavuođain main ii leat vejolaš čuovvut iežas polisiijaid ja árvvuid 
berošteaddjisearvideami dáfus?3

D.  Ásahit dávistanmohki ovttaiduhttin dihtii berošteddjiid oainnuid pro-
jeavtta mearrideapmái4

 ¨Fitnodagat berrejit ásahit vuogádagaid mat fuolahit ahte berošteddjiid 
oainnut ovttaiduhttojuvvojit projeavtta dahje doaimma mearrádusaide mat 
dahkkojuvvojit hovdengotti dásis.  Čuovvovaš vuogit sáhttet árvvoštallojuvvot: 

 z ásahit njuolga gulahallanlinnjáid bajimuš hovdengotti ja rogganbáikki bar-
giid gaskii geat leat mielde berošteaddjisearvideamis, ja proseassa gulahit 
berošteddjiide vejolaš nuppástusain dahje projeaktamearrádusain mat vihk-
kedallojuvvojit ja mat sáhttet váikkuhit sidjiide dahje sohppojuvvon geatne-
gasvuođaide. 

 z Dárbbu mielde oažžut bajimuš hovdengotti vuolláičállit lasáhusaid geatne-
gasvuođaid logahallamii, ja raporteret geatnegasvuođaid dahje šiehtadusaid 
ollašuhttimis ja váidudandoaibmabijuid geavaheamis.5

 z Go berošteddjiid oainnut eai leat ovttastahttojuvvon, dahje geatnegasvuođat 
ja váidudandoaibmabijut eai leat áittarduvvon nugo ovdalis sohppojuvvon, de 
galgá čilget čuozahuvvon berošteddjiide manne nu lea.

3. Eambbo dieđuid várás dán fáttás, geahčas id. s. 23 ja  Zandvliet, L. and m. anderson 
(2009), “Chapter 11: Working with Governments”, in Getting it Right: making 
Corporate-Community Relations Work, Greenleaf Publishing: uK. 3. Eambbo dieđuid 
várás dán fáttás, geahčas id. s. 23 ja  Zandvliet, L. and m. anderson (2009), “Chapter 
11: Working with Governments”, in Getting it Right: making Corporate-Community 
Relations Work, Greenleaf Publishing: uK.

4. Geahčas “Rávvagat rogganbáikki bargiide”, “Ceahkki 5 a: Fuolahit čuovvuleamis”.
5. Čilgehusa várás mii galggašii váldojuvvot mielde geatnegasvuođaid logahallamii, 

geahčas “Rávvagat rogganbáikki bargiide”, “Ceahkki 5: a. Fuolahit čuovvuleamis”.

CEAHKKI 1: ÁITTARDIT AHTE BARGIT GEAT JOĐIHIT  
BEROŠTEADDJISEARVIDEAMI ÁDDEJIT BÁIKKÁLAŠ JA FITNODAGA 

DOAIMMAID OKTAVUOĐA 

Ceahkki 1: Dahkočuoggáid oktiigeassu
 z Doppe gos lea áššáiguoskevaš, berrejit bargit geat jođihit berošteaddji-
searvideami oassálastit váikkuhusčielggademiid čađaheapmái dahje eará 
láhkai ráđđádallat teknihkalaš bargiiguin makkár fysalaš váikkuhusat 
sáhttet vurdojuvvot projeavttas.  

 z Juos lea vejolaš, de berrejit bargit geat jođihit berošteaddjisearvideami ja 
berošteaddjit ieža oassálastit váikkuhusčielggademiid hábmemii ja čađa-
heapmái.  

 z Bargit geat jođihit berošteaddjisearvideami, berrejit maid čađahit gas-
kaboddasaš gieddeguorahallamiid ádden dihtii báikkálaš oktavuođa ja 
ráđđádallan dihtii eará diehtogálduiguin go lea áššáiguoskevaš.   

 z Čohkkejuvvon dieđut berrejit árvvoštallojuvvot oaidnin dihtii leatgo aid-
dolaččat ja luohtehahttit.

 z Dieđut báikkálaš diliin ja roggandoaimma birrasiin berrejit ođasmahtto-
juvvot dárbbu mielde.

Vuođuštus manne dát lea deaŧalaš várrugasvuođa árvvoštallamis:

Lea deaŧalaš ahte bargit geat jođihit berošteaddjisearvidandoaimmaid rogganbáikkis 
áddejit projeavtta váikkuhusaid mahtodaga ja báikkálaš oktavuođa gos projeakta 
dáhpáhuvvá. Juos bargit geat leat biddjojuvvon jođihit berošteaddjisearvideami eai 
doarvái bures ádde báikkálaš oktavuođa ja fitnodaga doaimmaid, de eai soaitte 
dovdáhit berošteddjiid eaige doarvái bures gárgedit ja doibmiibidjat berošteaddji-
searvidemiid. Boađusin sáhttá šaddat ahte muhtin čuozahuvvon joavkkut dahje 
ovttaskasolbmot sáhttet birzzehuvvot dahje olgguštuvvot searvidandoaimmain. 
Dát sáhttá mearkkašit ahte vahátváikkuhusat eai soaitte gieđahallojuvvot  dahje 
garvojuvvot, buorit váikkuhusat eai soaitte datte šaddat ovddolažžan ja riidu mii 
livččii sáhttán garvojuvvot, bohciida goitge.

A. Ráđđádallat rivttes diehtogálduiguin1

 ¨Bargit geat jođihit berošteaddjisearvideami berrejit áddet báikkálaš diliid 
ja fitnodaga doaimma. Doppe gos lea áššáiguoskevaš, sii berrejit oassálastit 
váikkuhusčielggademiid čađaheapmái dahje eará láhkai ráđđádallat teknihkalaš 
bargiiguin makkár fysalaš váikkuhusat vurdojuvvojit projeavttas boahtit. Bargit 
berrejit maid čađahit gaskaboddasaš gieddeguorahallama ádden dihtii báikkálaš 
oktavuođa ja ráđđádallat eará diehtogálduiguin go lea áššáiguoskevaš.

1. Váikkuhusčielggadeamit 
Obbalaččat, doaimma váikkuhusat diđoštuvvojit ja guorahallojuvvojit 

maŋŋilgo lea ollašuhttojuvvon váikkuhusčielggadeapmi, ovdamearkan váikkuhu-
said čielggadeapmi servodahkii ja birrasii dahje váikkuhusaid čielggadeapmi 
olmmošvuoigatvuođaide, projeavtta gárgedanmuttus.2  Olmmošvuoigatvuođalaš 
váikkuhusaid váikkuhusčielggadeamit sáhttet maiddái laktojuvvot servodahkii 
ja birrasii guoski váikkuhusčielggademiide, nu ahte dát sáhttet heivejuvvot oktii.

váikkuhusčielggademiin sáhttá leat nanu sadji searvidandoaimmaid hábme-
mis, dasgo dat addet vuđđosa dovdáhit čuozahuvvon berošteddjiid ja áššiid mat 
berrejit váldojuvvot ovdan berošteddjiiguin.   

 ¨ Juos lea vejolaš, de berrejit bargit geat jođihit berošteaddjisearvideami ja 
berošteaddjit ieža, oassálastit váikkuhusčielggademiid hábmemii ja čađaheap-
mái. 

váikkuhusčielggadeamit leat dávjá dan jurisdikšuvnna ásahallama 
vuollásaččat, gos čađahuvvojit, ja fertejit danne čađahuvvot vissis vuogi mielde. 
Dát almmage ii dárbbaš eastadit berošteddjiid searvideami. Ovdamearkan 
sáhttá ekonomalaš doarjja addojuvvot vái báikegottit ieža sáhttet dahkat 
váikkuhusčielggademiid dahje čađahit váikkuhusčielggademiid áššedovdiid 
veagas geaid ieža leat válljen váfistan dihtii ahte sin oainnut bohtet ovttaide 
fitnodaga gávdnosiiguin.3 

1. Geahčas Tabealla 2 dán juhkosa loahpas gos gávnnat dieđuid oktiigeasu mii soaitá 
leat áššiguoskevaš berošteaddjisearvideami gárgedeapmái ja čađaheapmái.  

2. Leat máŋga reaiddu mat sáhttet veahkehit oažžut buori áddejumi báikkálaš 
dilálašvuođain ja hálddašit dieđu ja máhtu, ovdamearkan, anglo-american’s (2012), 
Socioeconomic Assessment Toolbox Version 3, www.angloamerican.com/~/media/Files/A/ 
Anglo-American-Plc/docs/seat-toolbox-v3.pdf; IFC’s (2010), Guide to Human Rights 
Impact assessment and management, www.ifc.org/wps/wcm/connect/Topics_Ext_
Content/ IFC_External_Corporate_Site/Guide+to+Human+Rights+Impact+Assessment+and+ 
Management; IPECa (2013), Integrating Human Rights into Environmental, Social and 
Health Impact Assessments, p. 20, www.ipieca.org/news/20131206/integrating-human- 
rights-environmental-social-and-health-impact-assessments. álgoálbmogiid guovdu lea  
Akwé: Kon Guidelines on the conduct of social, cultural, spiritual and environmental impact 
assessments (2004) dohkkehuvvon buoremus geavadin, www.cbd.int/doc/publications/
akwe-brochure-en.pdf.

3. Buori báikegoddái vuođđuduvvan olmmošvuoigatvuođaid árvvoštallanreaiddu várás, 
geahčas: Rights and Democracy (2011), Getting it right: Community-based HRIA Guide, 
https://equalit.ie/portfolio/the-human-rights-impact-assessment-tool/.

 ¨Dilálašvuođain main bargit geat doaimmahit berošteaddjisearvideami eai 
oassálastte váikkuhusčielggadeapmái, berre váikkuhusčielggadeami dievas-
lašvuohta ja dárkilvuohta duođaštuvvot metodaid veagas main ságastallojuvvo dás 
vuolábealde. Dáhpáhusain main váikkuhusčielggadeapmi ii leat vel čađahuvvon 
(ovdamearkan ohcandoaimma árra muttus), sáhttet ráđđádallamat teknihkalaš 
bargiiguin ja eará veahkkeváriiguin mat leat máinnašuvvon dán juhkosis, addit 
vuđđosa áddet báikkálaš oktavuođa ja mo fitnodaga bargu galgá doaimmahuvvot.   

2. Gaskaboddasaš gieddeguorahallan4

Lassin váikkuhusaid áddemii, lea diehtu báikkálaš dynamihkas deaŧalaš go 
galgá hábmet berošteaddjisearvidandoaimmaid, mat leat bures heivehuvvon kul-
tuvrii ja oktavuhtii mas dat galget geavahuvvot. Gaskaboddasaš gieddeguorahallan 
sáhttá dahkkojuvvot dáid bokte:  

 z Bearatgoddeguorahallamat, earenoamážit riikkain gos eai leat olmmošlohkan-
dieđut dábuhahttit.

 z áššáiguoskevaš ovttaskasolbmuid gažadeamit, geat barget fitnodaga dahje eará 
fitnodagaid ovddas main lea doaibma guovllus (ovdamearkan doaibmabargit, 
projeaktaplánen, ohcandoaimmat, servodatgaskavuođat, gulahallanossodagat, 
láhkaveahkki, biras, ruhtadeapmi, háhkan, dearvvasvuohta ja dorvvolašvuohta).

 z áššáiguoskevaš olgguldas áššeoasálaččaid gažadeamit (ovdamearkan báikkálaš 
eiseválddit, antropologat geat leat bargan guovllus, riikkalaš ovttastusat ja 
suorggi fágasearvvit, siviilaservodat oktan báikkálaš áššedovdibálvalusain).

 z Sártnodeamit vissis berošteaddjijoavkkuiguin, earret eará árbevirolaš jođiheddji-
iguin, nuoraiguin, nissoniiguin, etnalaš dahje vánet ovddastuvvon unnitčeard-
daiguin ja eará berošteddjiiguin, oažžun dihtii ipmárdusa báikkálaš politihkalaš 
oktavuođas, servodatstruktuvrras, sosiála gaskavuođain ja eará áššáiguoskevaš 
árvvoštallamiin.  

3. Láhkagáldut ja eará 
Eará áššáiguoskevaš diehtogáldut maid veagas sáhttá áddet báikkálaš birrasa 

ja doaibmadiliid, sáhttet siskkildit daid mat leat Tabealla 1:s.

Nugo namahuvvon, de lea várrugasvuođa árvvoštallamiid mihtilasvuohta ja 
viidodat sorjavaš vahátriskkaid váikkuhusas earenoamáš dáhpáhusas.5 Danne 
ohcanfitnodagaide, mat jáhku mielde vánet váikkuhit berošteddjiide ja mat 
dábálaččat eai čađat hámolaš váikkuhusčielggademiid, sáhttá báikkálaš ja doaimma 
dilálašvuođaid ádden leat ráddjejuvvon hárjehus. Ovdamearkan sáhttá ohcanfitno-
dat giddet fuopmášumi čuozahuvvon guovllu ássiid  vuordámušaide ja oainnuide.

4. Eambbo dieđuid dihtii ráđđádallamiin, geahčas “Rávvagat rogganbáikki bargiide”, 
“Ceahkki 4: C. Buoremus geavadiid dovdáheapmi ja geavaheapmi”.

5. Geahčas kapihttala II, teakstabihtá a10-a12 dás: OECD Guidelines for 
multinational Enterprises, 2011 Edition, OECD Publishing, Paris, http://dx.doi.
org/10.1787/9789264115415-en.

Tabella 1. Dokumeantavuođđuduvvan veahkkevárit oktavuođa áddemii 

Álgogáldut Soahpamušat, lobit, áššáiguoskevaš láhkaásahusat ja lágat, fitnodatpolisiija mii válddaha lágaid ja njuolgga-
dusaid mat gustojit projektii dahje doibmii.

Servodaga ja olmmošvuoigatvuođaid vuđolaš dutkosat/váikkuhusčielggadeamit, maid eará áššeoasálaččat 
dahje mat projeavtta árat muttus leat diŋgojuvvon.  

Birasgártemat ja váikkuhusčielggadeamit, mat sáhttet addit dieđuid áibmo- ja čáhcekvaliteahtas, beasat-
lašvuođas čáhcái ja čáhcegálduide, eanadilálašvuođain, dálkkádagas, arvvis ja flora ja fauna dilis.

Dearvvasvuođadili gárten ja váikkuhusčielggadeamit mat sáhttet addit referánssaid deaŧalaš dearvva-
svuođaindikáhtoriidda.

Eatnamiid gárten ja eará dieđut projeavttas dahje doaimmas. 

Čoavddaindikáhtorat mat leat čohkkejuvvon geográfalaš informašuvdnavuogádagaid, gárttaid ja eará gálduid 
bokte.

Nuppáldas gáldut Akademihkkariid, eiseválddiid ja industriijaorganisašuvnnaid dahkan dutkosat.

Fitnodaga fágasearvvi dahje báikkálaš fágasearvvi čállin dokumeanttat. 

Riikka riskaanaliisa, dávjá čađahuvvon ovdalgo fitnodat lea boahtán dihto jurisdikšuvdnii/riikii. 

Eaktodáhtolaš organisašuvnnaid ja sektora, riikkalaš ja riikkaidgaskasaš dási fágasearveorgánaid čállin 
raporttat.

Eiseválddiid buvttadan dieđut barggolašvuođa, geafivuođa dásiid, dearvvasvuođa- ja oahppomihttomeriid, 
bálkkáid, bargodiliid, dearvvasvuođa, birrasa ja dorvvolašvuođa jna. birra.

Olmmošlohkandieđut, dieđut sisaboađuid ja geafivuođa mihtuin (dát eai soaitte luohtehahttit buot okta-
vuođain ovdáneaddji riikkain).

Dieđut servodatinvesteremiin dahje gárgedanprográmmain mat gullet guovllu dahje regiovnna rogganindus-
triija eará projeavttaide.

Multilaterála ja bilaterála ovddidaninstitušuvnnaid dahkan dutkosat ja raporttat 

(omd. Máilmmibáŋku, ON Ovddidanprográmma, ON Spesiálaraporterejeaddji, ILO).

Dutkosat maid leat dahkan báikegottit dahje servodagat, ovdamearkan álgoálbmogat dahje sin ovddasteaddji 
organisašuvnnat, deaŧalaš áššiin mat sáhttet leat áššáiguoskevaččat projeaktagárgedeapmái.

Almmus raporttat maid leat dahkan eará fitnodagat mat doibmet guovllus dahje regiovnnas

B. Dárkkistit dieđuid aiddolašvuođa 

 ¨Lassin dievaslaš dieđuid čohkkemii lea deaŧalaš guorahallat leatgo dieđut 
aiddolaččat ja luohtehahttit. Dát lea earenoamáš duohta eará gálduid dieđuid 
hárrái, ovdamearkan ovdalis dutkosiid ja guorahallamiid hárrái, maid doaib-
maoasálaš dahje ostojuvvon fitnodat ja nuppáldasgáldut leat dahkan.

Dán sáhttá dahkat dieđuid trianguleremiin (eanadaga juohkimiin jurddašuv-
von golmmačiegagiid fierpmádahkii) nu ahte veardida daid eará diehtogáldui-
guin, árvvoštallat dieđuid šlája ja gáldu, ráđđádallat goalmmátáššeoasálaččai-
guin, ovdamearkan siviilaservodaga organisašuvnnaiguin čuoggáin main lea 
eahpádus, ja duođaštit bohtosiid dahje jáhkuid eaŋkilberošteaddjijoavkkuid birra 
áššáiguoskevaš berošteddjiiguin main lea sáhka, dakkaviđi go mekanismmat leat 
ceggejuvvon. 

Go adnojuvvojit dieđut mat leat vižžojuvvon goalmmátáššeoasálaččain 
(ovdamearkan eará rogganfitnodagain mat barget regiovnnas, riikkalaš ja 
báikkálaš siviilaservodaga organisašuvnnain, akademihkkariin dahje eiseváld-
diid ovddasteddjiin), de berrejit čuovvovaš áššit árvvoštallojuvvot:  

 z Báikkálaš beaggin: makkárin oidnet báikkálaš servodagat  ja eará oassá-
dallit, nugo siviilaservodaga organisašuvnnat, bargiid organisašuvnnat, fid-
nosuorgeorganisašuvnnat ja eiseváldeorgánat (go lea áššáiguoskevaš) dán 
áššeoasálačča?   

 z Bealátkeahtesvuohta: Leatgo áššeoasálaččas makkárge bealátvuođat nugo gáv-
ppálaš beroštumit doaimmas? vejolaš čuolbmás ruhtadangáldut? Politihkalaš 
beroštumit?

 z Cuogga: makkár profiila ja gealbbut leat bellodaga/organisašuvnna lahtuin/
bargiin? 

 z Áššáiguoskevašvuohta ja áššedovdamuš: mo lea áššeoasálaš ovdal čájehan 
iežas áššáiguoskevašvuođa ja áššedovdamuša earenoamáš fágasuorggis? 

 z Historjá: man guhká lea áššeoasálaš leamaš guovllus? mo ja manne bođii álgui? 

muhtin dieđut sáhttet leat mávssolaččat, ii dannego dat leat duohta, muhto 
dannego ovddastit deaŧalaš oainnuid. Dakkár dáhpáhusain lea nu ahte vaikko 
ipmárdusat eai leat aiddolaččat, de leat dat deaŧalaččat ádden dihtii oktavuođa, 
earenoamážit berošteddjiid vuordámušaid dáfus.  

C. Jotkkolaččat ođasmahttit áddejumi 

 ¨Dieđut báikkálaš birrasa ja bargodilálašvuođaid birra berrejit ođasmahtto-
juvvot áiggi vuollái, dađistaga go eambbo dieđut dábuhuvvojit juogo lasi dut-
kosiid dahje berošteaddjisearvidandoaimmaid bokte ja go projeavtta áššedilit 
nuppástuvvet. 

Projeakta- ja doaibmabargit sáhttet árvvoštallat tabealla vuolábealde ja viežžat 
áššáiguoskevaš ja dárbbašlaš dieđuid sin iežaset berošteaddjisearvidandoaim-
maid hárrái. Dávjá čohkkejuvvo eanaš oassi dáid dieđuin váikkuhusčielggadeami 
bokte.

Tabella 2. Áddet báikkálaš oktavuođaid hábmen dihtii berošteaddjisearvidandoaimmaid

Makkár dieđut Válddahus Oljju/gássa ja ruvkkiid vejolaš ovdamearkkat
Vejolaš guoskevašvuohta beroš-
teaddjisearvideapmái

Váikkuhanguovllut1 Geográfalaš guovlu gos  projeakta-

doaimmat  jáhku mielde váikkuhit   
olmmošvuoigatvuođaide, servodahkii, 
kultuvrii ja birrasii. Dieđut berrejit 
siskkildit vejolaš vahátváikkuhusa ja 
buori váikkuhusa, nugo vejolašvuođaid 
álggahit bargosajiid dahje gárgedit 
ealáhuseallima.

Čuozahuvvon guovlu sáhttá leavvat 
guhkás olggobeallái guovllu gos pro-
jeakta dáhpáhuvvá, ja sáhttá siskkildit 
regiovnnaid rogganbáikki miehterávdnjái, 
ja gávpogiid ja čoahkkebáikkiid.2

Earenoamáš fuolalaš berre leat vejolaš 
kumulatiiva váikkuhusain (omd. mo 
doaibma sáhttá váikkuhit lasi olgguldas 
dahje ovddeš ja boahttevaš doaimmaid 
váikkuhusaide).3

Olju ja gássa: Viiddis váikkuhanguovlu 
(fievrridangeainnut, čáhcevalljodagat).

Doaimmat mearas siskkildit ábi, mearrabotni, 
báktesulluid ja riddolagaš báikegottiid.  

Eahpedábálaš oljo- ja gássaroggan 
váikkuha jáhku mielde bahábut go dábálaš 
bohkan, omd. oljosáttobeaiveruvke viiddis 
guovllus, máŋga oljogáivooaivvi roggan dihtii 
ráktogássa.

Oljo- ja gássábohccejohtasat váikkuhit viid-
dis guvlui, muhtimin guovtti dahje máŋgga 
riikka rájáid rastá.

Ruvkedoaibma: Váikkuhusguovlu 
lea dábálaččat ráddjejuvvon guovlluide 
rogganlobi  alde dahje lahka, muhto sáhttet 
siskkildit guovlluid miehterávdnjái juos ruvke 
lea joga lahka, dahje sáhttet leat váikkuhu-
sat geaidno- dahje ruovderaŧŧeráigge, omd. 
gavjabotkkisteapmi, šlápma, olu johtalus 
dahje, johtaluslihkuhisvuođat, ássiid 
fárreheapmi čáhkken dihtii saji fievrridanin-
frastruktuvrii.

Ruovderaŧŧelinnját sáhttet váikkuhit guovtti 
dahje máŋgga riikka rájáid rastá juos ruvke 
lea riikkas gos ii leat beasatlašvuohta merrii.  

Sihke oljo- ja ruvkedoaimma váikkuhus-
guovllut leat eambbo ráddjejuvvon juos lea 
sáhka ohcamis.

Dovdáhit váikkuhuvvon berošteddjiid 
ja vuoigatvuođalaččaid.

Dovdáhit vejolaš kumulatiiva 
váikkuhusaid berošteddjiide.

Historjjálaš 
dáhpáhusat 

Deaŧalaš historjjálaš dáhpáhusat 
guovllus dahje regiovnnas mat sáhttet 
leat áššáiguoskevaččat projektii, ja 
mat sáhttet váikkuhit berošteaddji-
searvideapmái. Dát sáhttá siskkildit 
čuolmmaid vássán áiggi projeavttain, 
kumulatiiva váikkuhusaid ovddeš, dáláš 
dahje boahttevaš doaimmain, guovllu  
riidohistorjjá, sihke servodaga joavkkuid 
gaskkas, ovddeš vuosttaldemiid eana-, 
valljodat- ja infrastruktuvraoamastusa 
dáfus, geavaheami ja/dahje beasat-
lašvuođa.

Ovtta láhkai oljo- ja ruvkedoibmii. Dovdáhit makkár vejolaš kumulatiiva 
váikkuhusat leat berošteddjiide.

Dovdáhit vuosttaldeaddji joavkkuid ja 
suojehis joavkkuid. 

Dovdáhit hástalusaid searvideapmái 

(omd. árbejuvvon áššiid, veahkaválddi 
ja vuosttaldeami).

Tabella 2. Áddet báikkálaš oktavuođaid hábmen dihtii berošteaddjisearvidandoaimmaid

Makkár dieđut Válddahus Oljju/gássa ja ruvkkiid vejolaš ovdamearkkat
Vejolaš guoskevašvuohta beroš-
teaddjisearvideapmái

Ásahallamat ja 
guoskevaš mihtto-
mearit

Ásahallamat mat stivrejit operašuvnna 
ja iešguđetlágan geatnegasvuođaid 
berošteaddjisearvidandoaimmaid 
hárrái sáhttet siskkildit: Guoskevaš 
riikkaidgaskasaš mihttomeriid 
nugo  OECD válddahusaid, eará 
instru meanttaid riikkaidgaskasaš 
ollmmošvuoigatvuođaid dáfus  (garvin 
dihtii olmmošvuoigatvuođaid loavki-
deami dahje olmmošvuoigatvuođaid 
loavkideapmái searvama), riikka lágat 
gos fitnodagas lea váldokantuvra dahje 
lea bursačálihuvvan (juos guoskevaš), 
riikkalaš, guvllolaš dahje báikkálaš 
lágat gos fitnodat lea doaimmas, 
vejolaš soahpamušat, ruhtadanšieh-
tadusat, entreprenevrašiehtadusat ja 
lágideaddjišiehtadusat ja mo dakkár 
ásahallamat giehtaguššojuvvojit.

Olju ja gásssa: Oljo- ja gássašiehta-
dustiipa, omd.  lohpe-, buvttadanjuogadan- 
dahje bálvalussoahpamuš.  

Ruvkket: Ruvkedoaibma ja -njuolg-
gadusat, -lobit, lágat láhkaásahusat ja 
lohpeeavttut.

Dovdáhit berošteaddjijoavkkuid geain 
lea sierra juridihkalaš stáhtus, ja 
vuoigatvuođalaččaid.

Dovdáhit juridihkalaš geatnega-
svuođaid berošteaddjisearvideami 
dáfus.

Dovdáhit heivvolaš berošteaddjisear-
vidanvugiid.

Dovdáhit hástalusaid searvideapmái 
(omd. juridihkalaš gáibádusaid ja 
soardevaš ráđđenvugiid).

Politihkalaš 
gaskavuođat ja 
stivrejupmi 

Riikkalaš, guvllolaš   ja báikkálaš 
politihkalaš áššit mat sáhttet váikkuhit 
searvideapmái báikegottiiguin ja eará 
berošteddjiiguin, nugo nanu dahje

váilevaš siviilaservodat, fágasearvvit ja 
demokráhtalaš institušuvnnat, báikkálaš 
oainnut korrupšuvnnas, gierdilvuohta 
eiseválddiid moaitiimii, hálddahuslaš 
struktuvrrat ja hámolaš mearridan-
proseassat, investerenráđđenvuogit  
ja lahkaneamit resursanationalismii, 
gilvaleaddji bellodagaid dynamihkka, 
láhkaaddi vuogádagaid iehčanasvuohta 
ja riektestáhtaprinsihppa.

Olju ja gásssa: Stuorra vuordámušat 
ja/dahje bahás oadjumat oljo- ja 
gássaprojeavttaide berošteaddjijoavkkuin, 
omd. “resursanationalisma”, subnationála 
politihkalaš dynamihkka, separatisma dahje 
sesešunisma ravdamearálaš dáhpáhusain 
oljorikkis regiovnnain. 

Ruvkket: Ruvkedoaibma gáiddus 
guovlluin, gos politihkalaš stivrejupmi ja 
hálddahus lea heittot, vel ovdánan riikkain 
nai.

Dovdáhit hástalusaid searvideapmái 

(omd. soardevaš stivrenvugiid, 
cuoggagáržžidemiid, eahperehálaš 
áigagiid berošteddjiid ja eará joavkkuid 
gaskkas).

Dovdáhit heivvolaš berošteaddjisear-
vidanvugiid. 

Eiseválde-
struktuvra ja rollat

Iešguđet rollat, fámut ja vuollálas 
beroštumit báikkálaš, guvllolaš ja 
riikkalaš stivrendásis ja iešguđet 
ossodagaid ja kantuvrraid gaskkas, main 
lea ovddasvástádus iešguđet  aspeavt-
tain rogganindustriija ásahallamis. 
Eiseválddiid cuogga ja institušuvnnalaš 
lahkaleahkin iešguđet dásiin.

Olju ja gássa: Oktasašprojeavttat 
nationála oljo- ja gássafitnodagaiguin 
leat dovdosat oljo- ja gássaindustri-
ijas.    Eiseválddiid duppalrolla ásahallin 
ja buvttadeaddjin sáhttá leat hástalus 
searvideapmái.

Ruvkket: Ruvkedoibmii lea deaŧalaš 
áddet dynamihka eiseválddiid iešguđet 
dásiid ja kantuvrraid gaskkas, earenoamážit 
go ruvke lea gáiddus guovllus.

Dovdáhit hástalusaid searvideapmái 
(omd. cuoggagáržžidemiid, gilvaleaddji 
beroštumiid ja vuordámušaid 
berošteddjiid gaskkas).

Dovdáhit heivvolaš searvidanvugiid.

Tabella 2. Áddet báikkálaš oktavuođaid hábmen dihtii berošteaddjisearvidandoaimmaid

Makkár dieđut Válddahus Oljju/gássa ja ruvkkiid vejolaš ovdamearkkat
Vejolaš guoskevašvuohta beroš-
teaddjisearvideapmái

Demografiija ja 
sosiála gaska-
vuođat

Veahkadaga mihtilmasvuođat báikkálaš 
guovllus/regiovnnas, earret eará: 
Veahkadatsturrodat, ahki ja sojut, 
johtinminstarat, sohkabealgaska-
vuođat, iešguđet etnalaš joavkkuid 
gaskavuođat, suojehis dahje birzzehis 
joavkkuid ja álgoálbmogiid leahkin guov-
llus, rihkolašvuohta ja dorvvolašvuohta.

Ovtta láhkai oljo- ja ruvkedoibmii. Dovdáhit vejolaš čuozahuvvon 
berošteddjiid ja suojehis joavkkuid. 

Dovdáhit hástalusaid searvideapmái 
(sosiála dahje kultuvrralaš norpmaid, 
báikkálaš  fápmodynamihka, 
sosio-ekonomalaš  gáržžidemiid.

Dovdáhit berošteaddjisearvi-
dandoaimmaid ulbmiliid (omd. ráhkadit 
oktasaš árvvu).

Dovdáhit heivvolaš berošteaddjisear-
vidanvugiid.

Ekonomiija ja 
barggahus

Nationála ja subnationála dáhta (sihke 
guvllolaš, báikkálaš ja rájáidrasti-
deaddji, juos guoskevaš) sisaboađus, 
geafivuođadásiin, barggahusgálduin, 
gelbbolaš bargofámuid fidnemis, 
gávpebirrasis,  bargodiliin ja birgendásis, 
eallinkvaliteahtas, lohkan- ja čállindáid-
duin.  Báikkálaččat buvttaduvvon 
gálvvuid ja bálvalusaid fidnenláhki.

Guoskevaš gálvo- ja bálvalusatiippat leat 
iešguđetláganat oljo-/gássa- ja ruvkedoaim-
maid dáfus ja projeavttaid iešguđet muttuin.

Dovdáhit vejolaš čuozahuvvon 
berošteddjiid ja suojehis joavkkuid.

Dovdáhit hástalusaid searvideapmái 
(sosiála dahje kultuvrralaš norpmaid, 
sosio-ekonomalaš gáržžidemiid, 
sohkabealerohusaid).

Dovdáhit berošteaddjisearvi-
dandoaimmaid ulbmiliid (om. ráhkadit 
oktasaš árvvu).

Dovdáhit heivvolaš searvidanvugiid 
(omd. ávkki juogadeami báikkálaš 
háhkama bokte, optimaliseret ávkkiid 
báikkálaččat).

Olmmošvuoi-
gatvuođat

Olmmošvuoigatvuođaid suodjaleami 
nanuvuohta riikka lágain, eiseválddiid 
historihkka riikkaidgaskasaš olm-
mošvuoigatvuođaid geatnegasvuođaid 
doahttaleamis, industriija ja fitnodagaid 
historihkka olmmošvuoigatvuođaid 
gieđahallamis

e.e. váidudandoaimmaid bokte, lokála, 
reionála ja nationála sihkarvuođa-
veagaid geavat (omd. vuosttaldemiid 
veahkaválddálaš  duolbmamiin, 
olmmošvuoigatvuođaid bealušteddjiid 
jávkademiin), váidudandoaibmabijuid 
bokte olmmošvuoigatvuođaid rihkkumiid 
oaffariidda.

Ovtta láhkai oljo- ja ruvkedoibmii. Dovdáhit vejolaš čuozahuvvon 
vuoigatvuođalaččaid.

Dovdáhit heivvolaš berošteaddjisear-
vidanvugiid ja váidudanproseassaid.

Dovdáhit hástalusaid searvideapmái 
(omd. láhkagáibádusaid, ja soardevaš 
ráđđenvugiid, veahkaválddi ja 
vuosttaldeami).

Tabella 2. Áddet báikkálaš oktavuođaid hábmen dihtii berošteaddjisearvidandoaimmaid

Makkár dieđut Válddahus Oljju/gássa ja ruvkkiid vejolaš ovdamearkkat
Vejolaš guoskevašvuohta beroš-
teaddjisearvideapmái

Sosio-ekonomalaš 
fáktorat ja 
infrastruktuvra

Fáktorat mat váikkuhit olbmuid 
návccaide váfistit áigáiboađu, nugo 
beasatlašvuohta produktiiva resurs-
saide, eanaopmodaga dorvvolašvuohta,  
barggolašvuođa vejolašvuođat, fáktorat 
mat sáhttet  dagahit suojehisvuođa

 (om. dearvvasvuođa dilit, sohkabeal-
vealaheapmi, čearddalašvuohta dahje 
oskkoldatlaš stáhtus), sosiála lonohal-
lama ja lotnolastima minstarat hámolaš 
ekonomalaš vuogádaga  olggobealde, 
dearvvasvuođa bálvalusaid dilli ja 
beasatlašvuohta,  oahppu, bálvalusat 
nugo čáhci ja elrávdnji, fievrridan- ja 
eará infrastruktuvra (omd. geainnut, 
ruovderaŧŧi, girdi- ja mearrajohtolat). 
Luondduruovttudoalu/árbevirolaš 
birgenlági suojehisvuohta infrastruk-
tuvrra/demografiija/ekovuogádagaid 
rievdamiidda.

Ovtta láhkai oljo- ja ruvkedoibmii. Dovdáhit vejolaš čuozahuvvon 
berošteddjiid ja suojehis joavkkuid.

Dovdáhit ulbmillaš searvidanvugiid 
(om. ávkki juogadeami infrastruktuvrra 
oktasaš anu bokte, jna.).

Dovdáhit hástalusaid searvideapmái 
(sosiála dahje kultuvrralaš norpmaid, 
sosio-ekonomalaš gáržžidemiid, 
logistihkalaš gáržžidemiid).

Sohkabeali fáktorat Sohkabealrollat, ovddasvástádusat 
ja gaskavuođat  vissis oktavuođain 
ja joavkkuin, sohkabealáššiid dohkke-
heapmi eiseválddiid bealis. Sohkabeliid 
erohusat oahppodásiid, gálggaid ja 
bargovejolašvuođaid dáfus.

Ovtta láhkai oljo- ja ruvkedoibmii. Dovdáhit vejolaš čuozahuvvon 
berošteddjiid ja suojehis joavkkuid.

Dovdáhit hástalusaid searvideapmái 
(sosiála dahje kultuvrralaš norpmaid, 
sosio-ekonomalaš gáržžidemiid, 
logistihkalaš gáržžidemiid).

Kultuvrralaš 
fáktorat

Hupmangiella, osku, kultuvrralaš 
geavadat, kulturárbi (nugo báikkit 
main lea kultuvrralaš ja vuoiŋŋalaš 
mearkkašupmi), ja árbevirolaš 
mearrideapmi. Álgoálbmogiid leahkin ja 
dohkkeheapmi.4

Njuolggadusat searvideami hárrái (omd. 
sáhttá dárbbašit sierra lobi boahtit 
servodahkii, juos galgá beassat álggahit 
searvideami servodatjođiheddjiiguin 
dahje eiseválddiiguin).

Ovtta láhkai oljo- ja ruvkedoibmii. Dovdáhit vejolaš čuozahuvvon 
berošteddjiid ja suojehis joavkkuid.

Dovdáhit ulbmillaš searvidanvugiid 
(omd. searvideami oažžun dihtii 
mieđiheami árbevirolaš mearridanpro-
seassaid bokte).

Dovdáhit hástalusaid searvideapmái 
(sosiála dahje kultuvrralaš norpmaid, 
sosio-ekonomalaš gáržžidemiid, 
logistihkkagáržžidemiid).

Tabella 2. Áddet báikkálaš oktavuođaid hábmen dihtii berošteaddjisearvidandoaimmaid

Makkár dieđut Válddahus Oljju/gássa ja ruvkkiid vejolaš ovdamearkkat
Vejolaš guoskevašvuohta beroš-
teaddjisearvideapmái

Sosiála  ortnet Formála  ja eahpeformála  mihtila-
svuođat sajáiduvvan sosiála ortnega 
hárrái, aspeavttat bearatgotti orgenise-
remis ja cuokkas mat sáhttet váikkuhit 
oassálastima mearridanproseassaide 
ja beasatlašvuođa bálvalusaide ja 
dieđuide.

Ovtta láhkai oljo- ja ruvkedoibmii. Dovdáhit vejolaš čuozahuvvon 
berošteddjiid ja suojehis joavkkuid.

Dovdáhit ulbmillaš searvidanvugiid.

Dovdáhit hástalusaid searvideapmái 
(sosiála dahje kultuvrralaš norpmaid, 
sosio-ekonomalaš gáržžidemiid, 
báikkálaš fápmodynamihka, cuog-
gagáržžidemiid).

Bargiid rievttit5 Obbalaš bargodilit, nugo bálká, 
bargoáigi, oadjoortnegat, sosiála 
suodjalus, barguiguoski dearvvasvuohta 
ja dorvvolašvuohta. Barguiguoski olm-
mošvuoigatvuođaid loavkideamit nugo 
vealaheapmi, mánáid barggaheapmi, 
bággobargu ja olmmošgávppašeapmi. 
Stáhta rolla áittardit bargiid suodjaleami 
ja bargiid vuoigatvuođaid.

Bargoeallima gaskavuođaid viidodat 
ja šládja (hovdengotti ja fágaservviid 
gaskavuođat) ja kollektiiva šiehtadalla-
mat. Man mahttái bargiid vuoigatvuođat 
vuođđudit dahje searvat fágaservviide 
dahje šiehtadallat kollektiivvalaččat, 
doahttaluvvojit.   Man mahttái fágasear-
vvit leat sorjjasmeahttumat bargoaddis 
dahje eiseválddiin.

Oljo- ja gássabargit eai leat 
máŋgga oljobuvttadeaddji riikkas 
organiserejuvvon, earenoamážit riikkain 
gos lea soardevaš ráđđehus, dahje eai leat 
ovddastuvvon sorjjasmeahttun fágasearvvi 
bokte.  

Ruvkebargiin máŋgga riikkas lea 
guhkes fágasearvehistorjá, omd. Kanadas, 
USA:s, Stuorra-Británnias ja Mátta-Afrihkás. 
Bargit geat leat mielde ohcandoaimmain, 
sáhttet leat gaskaboddasaččat bálkáhuv-
von ja eaige soaitte organiserejuvvon.

Dovdáhit joavkkuid geain lea 
earenoamáš lágalaš stáhtus (omd. 
bargiid).

Dovdáhit ulbmillaš searvidanvugiid.

Dovdáhit hástalusaid searvideapmái 
(omd. báikkálaš fápmodynamihka, 
soardevaš ráđđenvugiid).

1. Go galgá váikkuhanguovllu gávnnahit ja duođaštit, de ferte árvvoštallat projeavtta iešvuođaid, ja dárbbašlaš lea 
maiddái muhtin mađi áddet báikkálaš konteavstta nugo sosiála oktavuođa (omd. geafivuođa dahje korrupšuvnna 
dási, álgoálbmogiid leahkima guovllus), báikki mihtilmasvuođaid (omd. rašis  ekologalaš diliid, industriija opmo-
dagaid), gii ja mo eatnama geavaha ja oamasta (omd. riidduvuloš eanaopmodat, báikegottit mat leat sorjavaččat 
iešbirgeneanadoalus).

2. Dihto váikkuhusat eai soaitte heivet dán geográfalaš guvlui, nugo projeavtta buktu nationála sisaboađuide, dahje 
projeavtta váikkuhus máilmmi liegganeapmái. Dát váikkuhusat berrejit váldojuvvot mielde fitnodaga várrugasvuođa 
árvvoštallamiidda, almmage ii soaitte leamen vejolaš dahje ulbmillaš gieđahallat dáid váikkuhusaid rogganbáikki 
berošteaddjisearvidandoaimmaid bokte.    

3. Ohcanmuttus leat projeavtta váikkuhanguovllut jáhku mielde sakka eanet ráddjejuvvon.

4. Eambbo dieđuid várás, geahčas mildosa B “Searvideapmi álgoálbmogiiguin”.

5. Eambbo dieđuid várás, geahčas mildosa D “Searvideapmi bargiiguin ja fágaservviiguin”.

CEAHKKI 2: DOVDÁHIT VUORUHUVVON BEROŠTEDDJIID JA 
SÁGASTALLANGUIMMIID

Ceahkki 2: Dahkočuoggáid oktiigeassu
 z Fitnodagat berrejit viggat dovdáhit buot vejolaš čuozahuvvon berošteddjiid 
ja vuoigatvuođalaččaid.

 z Fitnodagat berrejit árvvoštallat mo dihto váikkuhusat sáhttet rievddadallat 
iešguđet berošteaddjijoavkkuid gaskkas ja vuoruhit suojeheamos ja garra-
sepmosit čuozahuvvon joavkkuid searvideamis. 

 z Fitnodagat berrejit duođaštit bohtosiid dihto berošteaddjijoavkkuid birra 
ja ođasmahttit  berošteaddjigárttaid dárbbu mielde.

 z Fitnodagat berrejit duođaštit berošteddjiid ovddasteddjiid fuolahan dihtii 
ahte duođai  gulahit sin oainnuid geaid ovddastit, ja fuolahan dihtii ahte 
suojehis berošteaddjit maiddái leat ovddastuvvon.   

 z Fitnodagat berrejit ođđasis árvvoštallat ovddasteddjiid dađistaga go dat 
molsašuvvet dahje ođđa berošteaddjijoavkkut bohciidit.

A. Dovdáhit ja vuoruhit vahágepmosit váikkuhuvvon berošteddjiid 
Vuođuštus manne dát lea deaŧalaš várrugasvuođa árvvoštallamis:

Juos čuozahuvvon berošteaddjit, earenoamážit vuoigatvuođalaččat ja suojehis 
veahkadagat, eai leat nammejahkii dohkkehuvvon ja vuoruhuvvon berošteddjiid 
dovdáhan- ja gártendoaimmain, de lea bahá ahte berošteaddjisearvidandoaimmat 
vuoruhit oassádalliid dahje joavkkuid geain lea eanemus fápmu dahje váikkuhan-
vejolašvuohta. Juos badjelgehččojuvvojit dat berošteaddjit, geain lea uhccán váikku-
hanvejolašvuohta, muhto geat liikká leat garrasit čuozahuvvon, de eai soaitte sii 
váldojuvvot mielde searvidanstrategiijaide ja muhtin vahátváikkuhusat eai soaitte 
garvojuvvot dahje gieđahallojuvvot searvidandoaimmaid bokte.

 ¨Fitnodagat berrejit viggat dovdáhit buot vejolaš čuozahuvvon berošteddjiid 
ja vuoigatvuođalaččaid berošteaddjidovdáhandoaimmaid áigge. 

Berošteddjiid gaskaboddasaš dovdáheapmi berre siskkildit olles listtá mas 
leat buot báikegottit, bargit ja eará eaŋkalolbmot ja joavkkut, geaid beroštumiide 
sáhttá projeakta dahje doaibma váikkuhit. muhtin berošteaddjit eai soaitte dieh-
tit ahte sii leat “berošteaddjit”, seamma go leat eaŋkalolbmot ja joavkkut geat eai 
dieđe ahte projeakta váikkuha vahátlaččat sidjiide ovdalgo váikkuhus deaivida. 
Dát berošteaddjilistá šaddá eará láganin dađi mielde makkár doaibmatiipa dahje 
guđe eallinsyklusas doaibma lea (geahčas Tabealla 3 eambbo dieđuid várás).

Tabella 3. Berošteaddjit geat leat rievddalmasat oljo-/gássaindustriijii ja ruvkeindustriijii

Berošteaddjit geat leat rievddalmasat oljo- ja gásseindustriijii 
mearas, sáhttet leat:

Berošteaddjit geat leat rievddalmasat ruvkeindustriijii sáhttet leat:

• Riddolagaš báikegottit  

• Gávppálaš ja árbevirolaš guolásteaddjit 

• Riddoguovlluid turistaindustriija

• Olbmot geat rogget duoji várás

vejolaš vuoigatvuođalaččat sáhttet dovdáhuvvot váikkuhusčielggademiid ja 
báikkálaš oktavuođa analiissa vuođul. Geahčas Tabealla 2 ja Tabealla 4 eambbo 
bagadallama várás.

Tabella 4. Dovdáhit roggandoaimmaid vejolaš olmmošvuoigatvuođaid váikkuhusaid

Ášši
Vejolaš olmmošvuoigatvuođaid 
váikkuhusovdamearkkat

Fáktorat mat lasihit váikkuhusaid 
jáhkehahttivuođa olmmošvuoigatvuođaide 
juos dat leat

Guoskevaš berošteaddjit ja projeavtta 
eallinsyklusa muddu

Fárreheapmi Roggandoaimmat sáhttet dagahit 
bággofárrehemiid ja árbevirolaš eatna-
miid ja eallámuša manaheami.

Váilevaš berošteaddjisearvideapmi 
sáhttá dagahit funet plánejuvvon 
prográmmaid eallámuša máhcaheami 
várás.

Vejolaš riekteváikkuhusat: 
Omd. riekti buorre eallindássái, riekti 
bibmui, riekti dearvvasvuhtii.1

Riikkalaš eiseválddiin, geain lea uhccán 
cuogga ja/dahje heajos historihkka searvidit 
báikegottiiguin maidda gárgedanprojeavt-
tat leat čuohcan, lea ovddasvástádus 
fárreheamis.

Regiovnnas gos fárreheapmi galgá dáhpá-
huvvat, váilot veahkkevárit.  

Báikegottiin lea earenoamáš stáhtus (ovda-
mearkan álgoálbmogiin) dahje kulturárbi, 
man háliidit suodjalit.

Guoskevaš eatnamis lea kultuvrralaš dahje 
vuoiŋŋalaš árvu báikkálaš álbmogii.

Báikegottiin lea eahpesihkkaris eanaoamas-
tus dahje -láigooktavuohta.

Báikegottit doaimmaid ráhkadeami ja 
viiddideami áigge.

Johtin guvlui Vieris guovllu, ekonomalaš vejo-
lašvuođaid ohcci olbmuid márran sáhttá 
divrudit ássama ja biepmu ja lasihit 
suojehis joavkkuid ruovttuhisvuođa.  

Sisafárren sáhttá uhkidit ovdalaš 
ássiid nugo álgoálbmogiid kultuvrralaš 
vuoigatvuođaid.

Sisafárren sáhttá maid bohciidahttit 
gealdagasaid ja riiddu, earenoamážit 
go joavkkuid beroštumit rievddadallet 
(omd. johttibargit geat vigget suodjalit 
bargguideaset).

Vejolaš riekteváikkuhusat: 
Omd. riekti buorre ássandillái ja riekti 
bibmui ja ásodahkii,2 riekti oassálastit 
kultuvrralaš eallimii,3 riekti eallimii, 
friijavuhtii ja persovnnalaš dorvui.4

Báikkegottiin lea earenoamáš stáhtus (omd. 
álgoálbmogiin) dahje kulturárbi man dáhttot 
suodjalit.

Guovllus lea stuorra geafivuohta ja 
hárvenaš bargovejolašvuođat. 

Eatnamat ja luondduvalljodagat mat 
sáhtášedje doarjut eatnat sirddolaččaid 
leat vánit.

Lea váilevaš infrastruktuvra doarjut eatnat 
sirddolaččaid.

Guovllus gullet eatnat olbmot suojehis 
joavkkuide (omd. boarrásat, olbmot geain 
lea heajos dearvvasvuohta, nuorat  ja 
etnalaš veahádagat geat vealahuvvojit). 
Leat kultuvrralaš fáktorat mat gáibidit ahte 
stuorrabearrašii galgá ássansuodji.

Báikegottit, earenoamážit 
suojehis veahkadagat ja johttibargit, 
váldoáššálaččat vejolašvuođaid 
analiissain ja huksemiin, muhto 
maiddái doaimmain.

Tabella 4. Dovdáhit roggandoaimmaid vejolaš olmmošvuoigatvuođaid váikkuhusaid

Ášši
Vejolaš olmmošvuoigatvuođaid 
váikkuhusovdamearkkat

Fáktorat mat lasihit váikkuhusaid 
jáhkehahttivuođa olmmošvuoigatvuođaide 
juos dat leat

Guoskevaš berošteaddjit ja projeavtta 
eallinsyklusa muddu

Beasatlašvuohta 
valljodagaide ja 
biebmodorvui

Oljoroggan ábis sáhttá gáržžidit olbmuid 
beasatlašvuođa guolástansajiide ja 
dagahit vahátváikkuhusaid dearvvasvu-
htii ja eallámuššii. 

Beaiveruvkket sáhttet heajudit 
eanadoalloeatnamiid.

Stuorra čáhcehivvodagat mat adnojuv-
vojit rogganindustriijas sáhttet gurret 
báikkálaš čáhcegálduid. 

Vejolaš vuoigatvuođa 
váikkuhus: Omd. riekti dohkálaš 
eallindássái, riekti bibmui ja riekti 
dearvvasvuhtii5.

Báikegottit leat sorjavaččat mearravalljo-
dagain dahje eará luondduvalljodagain juos 
galget birget dahje fidnet áigáiboađu.

Guovllus lea stuorra geafivuohta ja 
hárvenaš bargovejolašvuođat. 

Guovllus leat hui olu suojehis olbmot, omd. 
boarrásat, nuorat ja čearddalaš veahádagat.

Báikegottiin lea eahpesihkaris eanaoamas-
tus/eanaláigodilli.

Berošteaddjit geat leat sorjavaččat 
čuozahuvvon guovllu valljodagain,     
huksema ja doaimma áigge.

Dorvvolašvuohta Priváhta sihkarvuođa bargit ja/dahje 
almmolaš sihkarvuođa veagat sáhttet 
geavahit badjelmearálaš vuoimmi jávka-
dit eanaoamasteddjiid geat vuosttaldit 
ráfalaččat bohccejohtasa mii galgá sin 
eatnamiid badjel mannat.

Vejolaš riekteváikkuhus: 
Riekti dorvvolašvuhtii, sátnefriijavuhtii.6

Olmmošvuoigatvuođaid joavkkut ja earát 
leat dovddahan vuorjašumiid guovllu ja/
dahje riikka váilevaš vuođđofriijavuođaid, 
omd. (sátnefriijavuođa, čoahkkananfriija-
vuođa, jna.), dihtii.  

Regiovnnas ja/dahje riikkas lea historjá, mas 
vuosttaldanakšuvnnaide oassálasti eaŋka-
lolbmot dahje joavkkut lea sordojuvvon.

Olmmošvuoigatvuođaid oahpaheapmi 
sihkarvuođa veagaid várás váilu.

Báikegottit, bealušteaddjijoavkkut 
dahje organisašuvnnat geat vuosttal-
dit projeavtta, ovdalgo lohpi addojuvvo 
dahje doaimma áigge.

Kulturárbi Roggandoaimmat sáhttet bilidit 
guovlluid main lea kultuvrralaš dahje 
vuoiŋŋalaš máksu báikegottiide, 
earenoamážit álgoálbmogiidda.  

Vejolaš vuoigatvuođa 
váikkuhus: Omd. riekti oassálastit 
kultuvrralaš eallimii.7

Báikegottiin lea earenoamáš stáhtus (omd. 
álgoálbmogat) dahje kulturárbi  maid háliidit 
suodjalit. 

Guovllus leat duođaštuvvon vuoiŋŋalaš 
dahje kulturárvvolaš báikkit.

Berošteaddjit geain lea kulturárbi 
dahje -báikkit čuozahuvvon guovllus, 
huksema ja doaimma áigge.

Álbmotdearv-
vasvuohta

Vahátváikkuhusat báikkálašveahka-
daga dearvvasvuhtii sáhttet boahtit 
bodnečázi nuoskkideamis dahje eará 
nuoskkidemiin.

Sisafárren sáhttá buktit lasi HIV/AIDS ja 
eará dávddaid. 

Vejolaš vuoigatvuođa 
váikkuhus: Omd. riekti dearvva-
svuhtii.8

Báikegottit leat sorjavaččat čuozahuvvon 
guovllu lunddolaš čáhcegálduin (omd. jogain, 
gáivuin) beaivválaš dárbbuideaset dihtii.

Báikegottit leat eallámušaset dihtii sorja-
vaččat eatnamis ja luondduvalljodagain mat 
leat guovlluin roggandoaimmaid birra. 

Mealgadaš sisafárren.

Báikegottit čuozahuvvon guovllus 
leat sorjavaččat valljodagain mat leat 
čuozahuvvon guovllus doaimma ja 
huksema áigge.

Sohkabeal-
gaskavuođat

Báikegotti dievddut sáhttet fidnet 
barggu ja ekonomalaš vejolašvuođaid, 
ja nissonat sáhttet olgguštuvvojit dahje 
šaddet gillát seksuála vuortnuheami.

Ruhtaekonomijja lassáneapmi sáhttá 
nuppástuhttit bearrašiid siskkáldas 
fápmostruktuvrraid. 

Vejolaš vuoigatvuođa 
váikkuhus: Omd. riekti friijjavuhtii 
vealaheamis.9

Siviilaservodaga organisašuvnnat dahje 
eará joavkkut leat dovddahan vuorjašumi 
veahkaválddis nissoniid vuostá dahje 
sohkabeallásaš veahkaválddi dihtii.

Nissonat oassálastet vánet hámolaš 
bargomárkaniidda.

Oahppodásit ja kulturfáktorat.

Báikegottiid dahje sirddolaččaid 
nissonat dahje huksema, doaimma ja 
giddema áigge.

Tabella 4. Dovdáhit roggandoaimmaid vejolaš olmmošvuoigatvuođaid váikkuhusaid

Ášši
Vejolaš olmmošvuoigatvuođaid 
váikkuhusovdamearkkat

Fáktorat mat lasihit váikkuhusaid 
jáhkehahttivuođa olmmošvuoigatvuođaide 
juos dat leat

Guoskevaš berošteaddjit ja projeavtta 
eallinsyklusa muddu

Sosiála rievdamat Lasi olbmot geat bohtet olggul guvlui ja 
ruđaid fitnašuvvan báikegottis sáhttá 
dagahit lasi alkoholageavaheami, 
prostitušuvnna ja speallama ja 
nuppástuhttit bearrašiid siskkáldas 
fápmogaskavuođaid.

Vejolaš vuoigatvuođa 
váikkuhus: Omd. riekti 
dearvvasvuhtii ja riekti persovnnalaš 
dorvvolašvuhtii.10

Sosiála billašupmi (alkoholisma, narkotihka 
geavaheapmi, prostitušuvdna, speallan) 
lea dovdáhuvvon mealgadaš váttisvuohtan 
guovllus.

Mealgadaš sisafárren. Lassánan ruhtae-
konomiiija.

Siviilaservodaga organisašuvnnat dahje 
eará joavkkut leat dovddahan vuorjašumiid 
nissoniid vealaheamis dahje sohkabeali 
válddálašvuođas.

Báikegotti, earenoamážit nissonat, 
doaimma ja giddema áigge.

Riidu Luondduvalljodagaid gávdnan sáhttá 
bohciidahttit báikkálaš riiddu dahje 
guvllolaš riiddu, mii fas dagaha 
veahkaválddi ja bággofárrehemiid. Riidu 
sáhttá maid leat ovddežis ja lassánit 
roggandoaimmaid geažil.

Vejolaš vuoigatvuođa lakti: 
Omd. riekti dohkálaš eallindássái, riekti 
eallimii, friijavuhtii ja persovnnalaš 
dorvui.11

Dáláš ja ovddeš veahkaválddálaš riiddu 
historjá guovllu joavkkuid gaskkas.

Buot báikkálaš berošteaddjit buot 
dásiin, maiddái ohcanmuttus.

Birasbilideamit Rogganindustriija doaimmat sáhttet 
bilidit eanakvaliteahta ja dagahit 
áibmo- ja čáhcenuoskkideami, mii lea 
áittan valljodagaide main olbmot leat 
sorjavaččat birgenlági dihtii, ja áittan 
biomáŋggadáfotvuhtii.

Vejolaš vuoigatvuođa lakti: 
Omd. riekti dearvvasvuhtii, riekti 
bibmui.12

Guovllu leat dovdáhan (omd. riikkaidgas-
kasaš dahje riikkalaš organisašuvnnat 
dahje akademihkkarat) ekologalaččat rašis 
guovlun dahje guovlun mas lea ekologalaš 
árvu.

Máŋga eará roggama leat doaimmas 
regiovnnas ja dagahit kumulatiiva 
birasvahágiid.

Berošteaddjit leat sorjavaččat 
valljodagain čuozahuvvon guovllu 
siskkobealde, ovddemuš doaimma 
áigge, muhto maiddái huksenmuttus.

1. Geahčas The Universal Declaration of Human Rights, 10 December 1948, article 25, www.un.org/en/documents/udhr/.
2. Ibid., article 25, www.un.org/en/documents/udhr/.
3. Ibid., articles 25, 27, www.un.org/en/documents/udhr/.
4. Ibid., article 3, www.un.org/en/documents/udhr/.
5. Ibid., article 25, www.un.org/en/documents/udhr/.
6. Ibid., articles 3, 19, www.un.org/en/documents/udhr/.
7. Ibid., article 27, www.un.org/en/documents/udhr/.
8. Ibid., article 25, www.un.org/en/documents/udhr/.
9. Ibid., article 7, www.un.org/en/documents/udhr/.
10. Ibid., articles 3, 25, www.un.org/en/documents/udhr/.
11. Ibid., articles 3, 25, www.un.org/en/documents/udhr/.
12. Ibid., article 25, www.un.org/en/documents/udhr/.

 ¨Fitnodagat berrejit maiddái árvvoštallat mo vissis váikkuhusat sáhttet 
rievddadallat iešguđet berošteaddjijoavkkuid gaskkas, ja vuoruhit suojeheamos 
ja bahámusat čuozahuvvon joavkkuid searvideamis.

Berošteaddjijoavkkut eai leat ovttaláganat eaige čuozahuvvo ovtta láhkai 
roggandoaimma iešguđet váikkuhusaid bokte. Dutkan čájeha ovttačilggolaččat 
ahte birzzehis joavkkut dávjá šaddet gierdat vahátváikkuhusaid garraseamos 
dávgguid, vaikko sis leat uhccán vejolašvuođat oassálastit dahje návddašit 
ávkkiin maid valljodagaid gárgedeapmi soaitá buktit.    

Ovdamearkan:

 z Sosiála nuppástus ja sohkabeali dássitmeahttunvuohta mii boahtá dievdobar-
goveaga vássevaš sisafárremis, sáhttá bahát čuohcat nissoniid dearvvasvuhtii 
ja oadjebasvuhtii, nugo seksuála veahkaválddi, seksualalaččat njoammuduv-
von dávddaid ja lassánan alkohola boasttugeavaheami bokte báikegottis.6

 z váikkuhusat eatnamiidda dahje fárreheapmi sáhttá leat váttis báikegottiide ja 
earenoamážit álgoálbmogiidda, geain lea vuoiŋŋalaš gullevašvuohta eatnami-
idda ja geaid árbevirolaš eallinvuohki čatnasa čavgadit sin territoriaide.

 z Roggandoaimmat sáhttet nuppiide buktit bargovejolašvuođaid ja nuppiin fas 
váldit bargovejolašvuođaid, nugo duojivárásroggiin geat doibmet lobi vuođul, 
dahje báikkálaš guolásteddjiin doppe gos oljoohcan ja -bohkan dáhpáhuvvá 
ábis.

 z Báikkálaš olmmošvuoigatvuođaid bealušteaddjit, bargit ja servodatjođiheaddjit 
sáhttet leat bállahin veahkaválddálašvuhtii, earenoamážit guovlluin gos lea 
riidu dahje njuolvves guovddášstivrejupmi.

 z Go roggandoaibma áitá beasatlašvuođa eatnamii dahje valljodagaide, de sáht-
tet mánát geat ovdal veahkehedje bearraša eallámuššii guođohemiin, guolás-
temiin dahje omardemiin duvdašuvvat molssaevttolaš, váralaš áigáiboađuide 
nugo duojivárásroggamii dahje prostitušuvdnii.7

Go rahppojuvvo searvideapmi dáid joavkkuiguin, de ferte árvvoštallojuvvot 
dárbbašuvvojitgo earenoamáš ortnegat dahje leatgo earenoamáš hástalusat sin 
oassálastima suodjaleapmái dahje vejolažžan dahkamii.8

Deaŧalaš lea ahte berošteaddjit ja vuoigatvuođalaččat vuoruhuvvojit 
beroškeahttá sin vejolašvuođain váikkuhit dahje fámu geavahit báikegottiin. 
Fuopmášupmi berre giddejuvvot searvideami dahkamii berošteddjiiguin geain 
váilu váikkuhanvejolašvuohta, dasgo sii leat dávjá suojehepmosat ja bahámusat 
čuozahuvvon joavkkut (geat dávjá lea nissonat, mánát ja sosialalaččat boaldo-

6. Ruvkeprojeavttaid sohkabeliide vuođđuduvvan váikkuhusaid árvvoštallanvuogádaga 
dihtii, geahčas Hill, C. and K. Newell (2009), Women, Communities and Mining: The 
Gender Impacts of Mining and the Role of Gender Impact Assessment, Carlton: Oxfam 
australia, http://policy-practice.oxfam.org.uk/ publications/women-communities-and-mi-
ning-the-gender-impacts-of-mining-and-the-role-of- gende-293093.

7. Bagadallama dihtii mo gieđahallat ruvkedoaimmaid váikkuhusaid mánáide, geahčas 
unicef (2015), Children’s Rights and  the  Mining  Sector:  Unicef  Extractive  Pilot, united 
Nations Children’s Fund (uNICEF), Geneva, www.unicef.org/csr/files/ UNICEF_REPORT_
ON_CHILD_RIGHTS_AND_THE_MINING_SECTOR_APRIL_27.pdf.

8. Geahčas obbalaččat “Rávvagat rogganbáikki bargiide”, “Ceahkki 4: Gárgedit heivvolaš ja 
spáitilis berošteaddjisearvidandoaimmaid ja -proseassaid”.

merkejuvvon  joavkkut). Dát berošteaddjit dárbbašit liigefuopmášumi miehtá 
searvidanproseassa. 

 ¨Fitnodagat berrejit duođaštit bohtosiid ja jáhkuid vissis berošteaddjijoavk-
kuid birra berošteddjiiguin geaiguin bargit leat juo searvideamen ja jotkkolaččat 
ođasmahttit berošteaddjigárttaid dađistaga go ohppet searvidandoaimmaid 
bokte ja dađistaga go projeavtta dilálašvuođat nuppástuvvet. 

B. Duođaštit berošteaddjijoavkkuid ovddasteddjiid dahje ságastallanbe-
liid 

Vuođuštus manne dát lea deaŧalaš várrugasvuođa árvvoštallamis:

Fitnodagat leat dávjá sorjavaččat berošteaddjijoavkkuid ovddasteddjiin geažos 
searvidanáigodaga. Juos dakkár ovddasteaddjit eai válljejuvvo fuolain dahje eai 
duođaštuvvo, de eai soaitte berošteddjiid duohta oainnut ovddastuvvot, juoga mii 
sáhttá vuoldit berošteaddjisearvideami áigumusa ja vahágahttit gaskavuođaid.   

Fitnodagat fertejit dávjá searvidit berošteddjiid ovddasteddjiiguin dahje eará 
ságastallanbeliiguin. Ovddasteaddjit sáhttet leat virggálaččat, nugo fágasearvvit 
dahje báikegotti politihkalaš áirasat, dahje eahpevirggálaččat.

 ¨Fitnodagat berrejit duođaštit berošteaddjiovddasteddjiid áittardan dihtii 
ahte sii gulahit báikegottiideaset oainnuid ja ahte suojehis berošteddjiid oainnut 
ovddastuvvojit ovttaveardásaččat. Fitnodagat berrejit ođđasis árvvoštallat ovd-
dasteddjiid dađistaga go dat molsašuvvet dahje ođđa berošteaddjijoavkkut 
vuđđuduvvojit. 

muhtin gažaldagat, maid berre jearrat duođaštettiin, gulahitgo beroš-
teaddjiovddasteaddjit duođai báikegottiideaset oainnuid ja suojehis berošteddjiid 
oainnuid, leat:   

 z Boahtágo berošteaddjijoavkkuid máŋggadáfotvuohta ovdan ovddasteddjiid 
gaskkas? Nugo namahuvvon bajábealde, de eai leat berošteaddjijoavkkut 
ovttaláganat, ja nuba berrejitge ovddasteaddjit govvidit beroštumiid máŋg-
gadáfotvuođa. Symbolalaš dagut berrejit garvojuvvot. Ovdamearkan, vaikko 
lea deaŧalaš gávdnat nissonjođiheddjiid geat máhttet spáitilit oassálastit, de 
eai berre fitnodagat jáhkkit ahte alladit profilerejuvvon nissonat sárdnot eare-
noamáš joavkku buot nissoniid ovddas. Seamma láhkai lea, ahte eiseválddiid 
okta ovddasteaddji ii dáidde ovddastit buot áššáiguoskevaš eiseváldeorgánaid 
oainnuid.  

 z Leatgo berošteaddjit mielde válljemin iežaset ovddasteddjiid? Dávjá leat 
berošteaddjijoavkkuin juo vuogádagat sajis main leat dohkkehuvvon servo-
datjođiheaddjit dahje ovddasteaddjit. Dáid ovddasteddjiid lea dávjá jierpmálaš 
válljet searvideapmái. almmage berrejit čađahuvvot ráđđádallamat árvvoštal-
lan dihtii leago doaivumis ahte dákkár ovddasteaddjit ovddastit buot beroš-
teddjiid oainnuid geaid galget ovddastit, vai dárbbašuvvojit liigeovddasteaddjit 
buktin dihtii ovdan deaŧalaš veahádatoaiviliid.

 z Leatgo sadjásaš ovddasteaddjit árvvoštallojuvvon? Ovddasteaddjit geat ieža 
eai aittonassii gula berošteaddjijovkui, muhto geat barget joavkku dárbbuid ja 
sávaldagaid ovddas, nugo siviilaservodaga organisašuvnnat dahje nammaduv-
von bealátkeahtes gaskaolbmot, nugo ámmátšiehtadallit dahje ášševuoddjit, 
sáhttet bálvalit berošteaddjijoavkkuid sadjásaš ovddasteaddjin. Dát berre 
dáhpáhuvvat doppe gos áššáiguoskevaš berošteaddji lea dáhtton dahje fáp-
mudan dakkár ovddasteapmi.

 z Leatgo várrasignálat čilgejuvvon? miehtá searvidanproseassa berre fitnodat 
eastat searvideames ovddasteddjiiguin, geat orrot atnimin iežaset sajádaga 
persovnnalaš vuoittu nammii. Lassin berrejit garvojuvvot ovddasteaddjit, 
geain lea bealátvuohta dahje áigga masa báikegoddi ii leat guorrasan (nugo 
gávppálaš dahje politihkalaš beroštumit). Loahpalaččat berrejit molsojuvvot 
ovddasteaddjit, geat eai árjjalaččat dahje gelbbolaččat searvit prosessii, ovda-
mearkan áibet deaŧalaš čoahkkimiin dahje oahpahallamiin, dahje eai dieđit 
dárkilit ja riekta báikkálaš veahkadahkii geaid ovddastit. áigodatlaš ja vuđolaš 
dárkkisteapmi ovttas berošteaddjijoavkkuiguin sáhttá leat ábolaš, go galgá árv-
voštallat atnetgo berošteaddjit ahte sin oainnut bohtet ovdan doarvái bures ja 
ságastallat mo joatkit go berošteaddjit atnet ahte sin oainnut eai boađe ovdan 
doarvái bures (nappo go várrasignálat, nugo dat mat dás leat máinnašuvvon, 
leat dovdáhuvvon).

 z Leatgo ovddasteaddjit dahje ságastallanbealit sorjjasmeahttumat fitno-
dagas? Fitnodagat berrejit diktit berošteddjiid iežaset válljet ovddasteddjii-
deaset ja berrejit eastat seaguheames dáid válljejumiide, ovdamearkan cuog-
gahuksemiin mii oidá eambbo fitnodatustitlaš ságastallanbeliid. Go fitnodat 
áicá várrasignálaid berošteddjiid válljen ovddasteddjiid hommáin, de berre 
ráđđádallat viidábut berošteaddjijoavkkuiguin mo joatkit.

CEAHKKI 3: ÁSAHIT DÁRBBAŠLAŠ DOARJJAVUOGÁDAGA 
ULBMILLAŠ BEROŠTEADDJISEARVIDEAPMÁI 

Ceahkki 3: Dahkočuoggáid oktiigeassu
 z ulbmillaš berošteaddjisearvideami ulbmilat ja áigumušat berrejit ráhka-
duvvot, heivehuvvot fitnodaga polisiijaide ja čuovvuluvvot bajimuš hov-
dengotti bokte.

 z Buot bargit geat sáhttet boahtit oktavuhtii berošteddjiiguin, berrejit oahpa-
huvvot áddet man deaŧalaš kultuvrralaččat heivvolaš ja árvvusadni mea-
nut leat. 

 z Fitnodagat berrejit juogadit dieđuid berošteddjiiguin buori áiggis ja dakkár 
formáhtas man sáhttet áddet ja dábuhit. 

 z Fitnodagat berrejit dárkilit vihkkehallat almmusvuođa geatnegasvuođa 
persovdnasuodjalusa ektui go juogadit dieđuid.   

 z Berre ráđđádallojuvvot berošteddjiiguin gávnnahan dihtii makkár dieđut 
leat ábolaččamusat sidjiide ja makkár hámis.

 z Fitnodagat berrejit addit dárbbašlaš doarjaga fuolahan dihtii ahte beroš-
teaddjit sáhttet dohkálaččat árvvoštallat ja ovddastit iežaset oainnuid ja 
beroštumiid. 

 z veahkkevárit mat gáibiduvvojit berošteaddjisearvideapmái, berrejit 
meroštuvvot ja berrojuvvot ovddalgihtii.

 z Rogganbáikki bargit berrejit rávvet liigeveahkkeváriid juolludit ja beavttál-
mahttit veahkkeváriid dan mahttái go lea vejolaš doarjun dihtii beroš-
teaddjisearvidandoaimmaid juos veahkkevárit leat vádjit.

A. Bidjat heivvolaš ulbmiliid ja áigumušaid 
Vuođuštus manne dát lea deaŧalaš várrugasvuođa árvvoštallamis:

Juos berošteaddjisearvideami áigumuš lea boastut čilgejuvvon dahje vearrut 
áddejuvvon, ovdamearkan juos dat lea ráddjejuvvon fitnodaga gávppálaš risk-
kaid váidudeapmái, de eai soaitte muhtin vahátváikkuhusat garvojuvvot dahje 
gieđahallojuvvot, dasgo searvideapmi eambbo váikkuhanfámohis berošteddjiiguin 
sáhttá de badjelgehččojuvvot.  

 ¨Searvidandoaimmaid ulbmilat ja áigumušat berrejit sátnáduvvot nu ahte 
govvidit guhkesáigásaš oainnu ulbmillaš berošteaddjisearvideami hárrái, mii 
guovdilastá oktavuođaid huksema ja vahátváikkuhusaid eastadeami beroš-
teddjiin, ja dát berre oktiiheivehuvvot fitnodaga polisiijaiguin ja čuovvuluvvot 
fitnodaga bajimuš hovdengotti bokte.9

9. Geahčas “Rávvagat fitnodatplánemii ja hovdengoddái”.

Go dáinna lágiin bidjá rámma ulbmiliidda ja áigumušaide, de váfista ahte 
berošteaddjisearvideapmi ii leat dušše listá mas leat čuoggát maid russesta 
dahje mii adnojuvvo dušše gávppálaš riskkaid váidudit. Gos lea vejolaš, doppe 
berrejit ulbmilat ja áigumušat siskkildit sávaldaga optimaliseret fitnodaga ja dan 
oasuseaiggádiid oktasaš árvoráhkadeami, lassin vahátváikkuhusaid garvimii ja 
gieđahallamii.10

B. Gárgedit vuogádagaid mat dáhkidit ahte fitnodaga bargit gieđahallet 
berošteddjiid árvvusatnimiin 

Vuođuštus manne dát lea deaŧalaš várrugasvuođa árvvoštallamis:

Go fitnodaga bargit eai leat kultuvrralaččat dovddolaččat berošteddjiide, de sáhttet 
gaskavuođat berošteddjiiguin biliduvvot ja berošteaddjisearvidandoaimmat sáht-
tet vuldojuvvot dahje dahkkojuvvot eambbo hástaleaddjin.  

Huksen dihtii nanu oktavuođa berošteddjiiguin ja luohttámuša, fertejit beroš-
teaddjit gieđahallojuvvot árvvusatnimiin ja gieđahallojuvvot ovttaveardásažžan 
searvidanproseassas.

 ¨Buot bargit geat sáhttet boahtit oktavuhtii berošteddjiiguin, berrejit oahpa-
huvvot áddet man deaŧalaš kultuvrralaš heivvolašvuohta ja árvvusadni meanut 
leat.  

 z Gieldit eahperehálaš doaivvuid: Searvideamis ii galgga atnit fillema, sea-
guheami, bággema ja njuorasmahttimiid. Rogganbáikki ehtalaš njuolggadusat 
berrejit dohkkehit dán prinsihpa, ja berrejit ásahuvvot meannudanvuogit div-
vun dihtii dakkár láhttenvugiid mat eai čuovo fitnodaga polisiijaid.11

 z Dáhkidit kultuvrralaččat heivvolaš láhttema: Oktavuođa-spesifihkka ehtalaš 
njuolggadusat dahje oahpaheapmi mii addá sávahahtti láhttenmihttomeriid 
buot bargiide ja entreprenevrraide, berrejit gárgeduvvot. Dát berrejit gustot 
gárvodanvieruide, borramuššii ja juhkamuššii (čoahkkimiidda main guosso-
huvvo), protokollii ja dábiide ja vieruide.

 z Hukset luohttámuša bargosaji olggobealde:  Lassin duođalaš searvidandoaim-
maide lea deaŧalaš ahte buot bargiide geat vurdojuvvojit boahtit oktavuhtii 
berošteddjiiguin, guoiggaduvvo cealkkekeahtes gulahallamis ja ahte sii dán 
dáfus barget čájehit árvvusatnima berošteaddjijoavkkuide sihke bargosaji sisk-
kobealde ja olggobealde. Ovdamearkan sáhttá báikkálaš borranbáikkiin ja gáv-
ppiin dávjjes finadeapmi veahkehit hukset eahpehámolaš gaskavuođaid báike-
gottiiguin ja ásahit lotnolas árvvusatnima áddejumi. Dakkár strategiija sáhttá 
leat earenoamáš deaŧalaš ohcanfitnodagaide ja smávvamahtodatdoaibmiide 
main ii soaitte leamen cuogga dávjjes dahje viiddis hámolaš searvidandoaim-
maid bokte hukset gaskavuođaid. Dán láhttenvuohkái sáhttá oalgguhuvvot 
fitnodatpolisiija ja/dahje ehtalaš njuolggadusaid bokte.

10. Geahčas Boksa 4 “Geavat berošteaddjisearvideami optimaliseret oktasaš árvoráhkadeami”.
11. Geahčas “Rávvagat fitnodatplánemii ja hovdengoddái”, “A. Gárgedit čielga polisiijarámmaid 

berošteaddjisearvideapmái”.

C. Addit doarjaga ja dieđuid mat dárbbašuvvojit vái berošteaddjit sáhttet 
dievvasit ovdanbuktit oainnuideaset ja beroštumiideaset  

Addit dárbbašlaš dieđuid 
Vuođuštus manne dát lea deaŧalaš várrugasvuođa árvvoštallamis:

Juos deaŧalaš dieđut eai addojuvvo berošteddjiide, sii eai biđe searvidit fitnodagain 
diđolaš vuogi mielde ja danne eai biđe áittardit oainnuideaset dahje bealuštit 
beroštumiideaset. Boađus lea ahte muhtin vahátváikkuhusat berošteddjiide eai 
soaitte gártejuvvot dahje garvojuvvot, eaige rivttes láhkai gieđahallojuvvotge. 
Lassin velá soaitá ahte buorit váikkuhusat eai šatta nu ovddolažžan go livčče 
sáhttán ja berošteaddjit báhcet duhtameahttumin searvideami bohtosiidda, mii fas 
sáhttá dagahit riiddu.

 ¨Fitnodagat berrejit juogadit deaŧalaš dieđuid berošteddjiiguin buori áiggis12 
ja dakkár formáhtas man sáhttet áddet ja dábuhit, dáhkidan dihtii ahte beroš-
teaddjit bihtet searvidit diđolaš vuogi mielde.  

Deaŧalaš dieđut leat buot mat sáhttet váikkuhit berošteddjiid mearrádu-
saide juos dat eai raporterejuvvo, dahje juos dat leat boastut raporterejuvvon. 
Dat berrejit siskkildit: 1) dieđuid doaimmas ja dan vurdojuvvon váikkuhusain, ja 
2) dieđuid ieš berošteaddjisearvidanproseassas (geahčas Boksa 1 dieđuid dihtii). 
Dieđut berrejit leat aiddolaččat ja objektiivvalaččat ja čilget buot mii lea eahpesi-
hkar. Go galgá árvvoštallat makkár dieđut leat deaŧalaččat, de berre berošteddji-
iguin ráđđádallojuvvot. ávkkálaš buohtastahttinvuođđu dasa mii berre gaskkus-
tuvvot berošteddjiide, lea man olu dieđut gaskkustuvvojit dáhkádusservviide 
dahje investoriidda.

 ¨Fitnodagat berrejit sivvadit dássádallat almmusvuođa geatnegasvuođa 
persovdnasuodjalusa ektui go juogadit dieđuid.  

muhtimin ferte almmusvuođa geatnegasvuohta dássádallojuvvot čiegu-
svuođa dárbbuin sihke fitnodaga  (gávperiskkaid, gávppálaš jávohisvuođageaskku 
ja oamastusa dieđuid) ja berošteddjiid (persovdnasuojalusa, dorvvu ja oadje-
basvuođa) dáfus. Lassin berrejit fitnodagat dovddastit riskkaid almmuheames 
juvrámii vuođđuduvvan dahje  duođaškeahtes dieđuid  (omd. sáhttet duođaš-
keahtes hearbeváriid meroštusat dahkat eahperealisttalaš  vuordámušaid pro-
jektii báikegotti lahtuin).

Dakkár diliin berre dárkilit árvvoštallat almmusvuođa gáibádusaid ja čiegu-
svuođa dárbbuid. áššit mat gusket čiegusvuođageskui ja raporteremii searvidan-
proseassain, berrejit árvvoštallojuvvot ja ságastallojuvvot ovddalgihtii áššáiguos-
kevaš berošteddjiiguin. Juos dievas rabasvuohta adnojuvvo jurdilmeahttumit, de 
berre bargojuvvot čuovvovaččat: 

12. Eambbo dihtii várás, geahčas “Rávvagat rogganbáikki bargiide”, “Ceahkki 4: a. mearridit 
realisttalaš áigelinnjáid searvidandoaimmaide”.

Boksa 1. Vejolaš deaŧalaš dieđut 
Álgodieđuid addin 

Dieđut mat gaskkustuvvojit berošteddjiide dáhkidan dihtii diđolaš oassálas-
tima rogganprojeavttaid oktavuođas, sáhttet leat:

 z fitnodaga árvvut ja ehtalaš válddahusat, dakkár formáhtas mii lea oaivvilduv-
von almmuheapmái 

 z fitnodaga polisiijat (ovdamearkan polisiija birrasa ja servodaga várás) ja láht-
tennjuolggadusat 

 z fitnodaga áigumušat ja dan dáláš ja boahttevaš doaimmat (earret eará man olu 
eana ja čáhci galgá adnojuvvot, ja gos dat galgá váldojuvvot, plánejuvvon infra-
struktuvra, projeavtta vurdojuvvon eallinsyklus,  eanadaga dikšunplánat, jna.)

 z molssaevttolaš projeaktahábmema válljenvejolašvuođat (dárbbu mielde)
 z vahátváikkuhusaid várat ja dáid váraid gieđahallanplánat, earenoamážit go 
gusto eatnamiid, čáziid ja eallámušaid dábuheapmái (omd. fárrehanplánaide, 
birasvahágiid váidudanplánaide, jna.) ja dorvui

 z dieđut berošteaddjisearvidanproseassain 
 z dieđut mo váidalusaid sáhttá buktit 
 z gos lea vejolaš, lohpádusat ja geatnegasvuođat mat gusket doibmii, ovdamear-
kan áššáiguoskevaš šiehtadusat ja lihtodeamit, maiddái oktasaš ávkkiid ja 
ovdduid juogadanšiehtadusat 

 z dieđut das maid projeakta vurdojuvvo buktit riikkalaš, guvllolaš ja báikkálaš 
sisaboađuide, ja maid dat lea váikkuhan Extractive Industries Transparency 
Initiative (EITI) mihttomeari mielde

 z servodatlaš, biraslaš ja olmmošvuoigatvuođalaš váikkuhusčielggadeamit ja 
sullasaš dutkosat 

Dieđuid jotkkolaš gaskkusteapmi 
Dieđuid jotkkolaš gaskkusteapmi sáhttá guoskat váikkuhusaid gieđahalla-
mii dađistaga go váikkuhusat deaividit, ja raporteremii berošteaddjisearvi-
danprosessii. Dát berrejit siskkilduvvot: 

 z Raporteren proseassas: makkár searvidandoaimmat leat plánejuvvon, geat 
leat vásttolaččat dain, mat leat áššáiguoskevaš meannudanvuogit. Dát lea 
earenoamáš deaŧalaš dannego rabasvuohta mearridemiin ja čielga meannu-
danvuogit sáhttet leat spáitileamos vugiid gaskkas gieđahallat berošteddjiid 
gaskasaš gilvaleaddji vuordámušaid, seammás go luohttámuš huksejuvvo 
prosessii.   

 z Raporteren lágaid ja njuolggadusaid doahttaleamis: mo fitnodat čuovvu 
láhkaásahusaid mat stivrejit váikkuhusaid, nugo gáibádusaid biraslaš ja ser-
vodatlaš váikkuhusčielggademiide. Dát sáhttá maid siskkildit raporterema 
vearuid ja lohpedivadiid máksimis verddeeiseválddiide ja ruđaid mat adnojuv-
vojit sosiála investeremiidda/servodaga gárgedeapmái vissis jurisdikšuvnnaid 
láhkaásahusaid mielde, dahje fitnodaga iežas geatnegasvuođaid mielde mat 
čuvvot riikkaidgaskasaš almmusvuođa prinsihpaid.  

 z Raporteren fas ruoktot: Raporteren fas ruoktot berošteddjiide čájehan dihtii 
mo sin árvalusat leat dahje eai leat ovttaiduhttojuvvon doaimma plánemii ja 
manne ja mo vejolaš áššit mat leat ceggejuvvon proseassa áigge leat čovdo-
juvvon, ja addin dihtii dieđuid čuovvovaš cehkiin.1

1. Raporteren ruoktot berre maiddái siskkildit ráđđádallama guoskevaš berošteddjiiguin 
galego leat duhtavaččat dainna mo sin árvalusat leat dahje eai leat ovttaiduhttojuvvon 
doaimma plánemii. Geahčas “Rávvagat rogganbáikki bargiide”, “Ceahkki 5: váfisit ahte 
čuovvuleapmi dáhpáhuvvá” eambbo dieđuid dihtii.

 z ráddjet hearkkes dieđuid dušše sidjiide geaid dieđuid addi ieš lea dohkkehan

 z anonymiseret diehtogáldu 

 z eastat addimis boasttudieđuid geahččalettiin ovddaldastit čiegusvuođa dárbbu 

 z gos lea vejolaš, bures čilget dahje vuođuštit manne dieđut eai leat juogaduvvon 

 ¨Dakkaviđi go ráđđádallanmekanismmat leat ásahuvvon berošteddjiiguin, 
de berre berošteddjiiguin ráđđádallojuvvot veahkehan dihtii mearridit makkár 
dieđut leat ávkkálaččamusat sidjiide ja makkár hámis.   

D. Addit dárbbašlaš doarjaga berošteddjiide 
Vuođuštus manne dát lea deaŧalaš várrugasvuođa árvvoštallamis:

Muhtin dáhpáhusain, juos ii addojuvvo doarjja berošteddjiide (ovdamearkan 
oahpaheapmi, dulkon jna.), de sii eai soaitte dohkálaš vuogi mielde nákcet gula-
hit oainnuideaset dahje bealuštit beroštumiideaset. Nuba sáhttáge leat várra ahte 
muhtin vahátváikkuhusat eai gártejuvvo, garvojuvvo dahje dievaslaččat gieđahal-
lojuvvo, buorit váikkuhusat eai soaitte šaddat nu ovddolažžan go livčče sáhttán ja 
berošteaddjit soitet báhcit duhtameahttumin searvideami bohtosiidda, mii sáhttá 
dagahit riiddu.  

 ¨Fitnodagat berrejit addit doarjaga mii dárbbašuvvo, heivetmeahttun 
váikkuheami haga,  váfistan dihtii ahte berošteaddjit dohkálaččat sáhttet árv-
voštallat ja ovddastit iežaset oainnuid ja beroštumiid.  

Berošteaddjit ja/dahje ovddasteaddjit soitet dávjá boahtit iešguđet kultuvr-
ralaš duogážiin, oahppovuogádagain ja sosioekonomalaš gerddiin. Duollet dálle 
eai soaitte dovdat roggandoaimma teknihkalaš aspeavttaid, eai soaitte hámo-
laččat hárjánan šiehtadallat ja eaige huma seamma giela go berošteaddjisearvi-
deami joavku dahje sii geat doaimmahit roggama.    

Go lea áššáiguoskevaš:

 z Dárbbašlaš ortnegat ja rusttegat berrejit lágiduvvot vái berošteaddjit sáhttet 
gulahallat iežaset eatnigillii. Go dulkon gáibiduvvo, de berre fitnodat fuolahit 
ahte berošteaddjit dohkkehit dulkkaid. Lassin berre háhkat diehtoávdnasiid 
gillii man berošteddjiid oidet.  

 z Sáhttá leat dárbbašlaš addit oahpaheami berošteddjiide nu ahte nákcejit 
dohkálaččat searvidit, ovdamearkan go leat mielde moalkás šiehtadalla-
miin dahje bearráigeahččamin ahte geatneasvuođat ollašuhttojuvvojit. 
Oahpaheapmi berre dárkilit heivehuvvot oktavuhtii, muhto sáhttá maid 
siskkildit oahpaheami ekonomiijas, birasgáhttemis ja -gealbbus, vuođđorog-
ganposeassain, oassálasti vugiin, investeremiin ja rogganprojeavttain ja daid 
gárgedemiin dahje šiehtadallanteknihkain.

 z Gaskaolmmoš nugo báikkálaš láhčči geas leat dárbbašlaš máhtut, geasa luohttá 
ja gean doarju  báikegoddi, sáhttá válljejuvvot berošteddjiid šiehtadusa mielde 
ja nammaduvvot dakkár ovdamearkkain main cuoggahuksendoaimmat eai 

leat dohkálaččat dahje realisttalaččat. molssaevttolaččat sáhttet juolluduvvot 
ruđat vái berošteaddjit sáhttet bálkáhit sorjjasmeahttun áššedovdiid veahkkin 
alcceset.

 z Searvidandoaimmat berrejit hábmejuvvot nu ahte vejolaččat čuozahuvvon 
berošteddjiid ovddasteaddji jovkui šaddá nu geavatlažžan go vejolaš oassálastit, 
amas bidjat joavdelas noađi oassálasti berošteddjiide. muhtin dilálašvuođain 
berre addojuvvot heivvolaš máksu buhtadan dihtii manahuvon bargodietnasa 
ja goluid mat leat gártan searvidandoaimmaid geažil. (Geahčas Tabealla 5 
eambbo dieđuid dihtii).

D. Doaimmaid veahkkeváriid heiveheapmi 
Vuođuštus manne dát lea deaŧalaš várrugasvuođa árvvoštallamis:

Juos eai addojuvvo doarvái veahkkevárit (olmmošlaš ja ruđalaš) berošteaddji-
searvideapmái, de eai soaitte doaimmat dohkálaččat sajáiduhttojuvvot ja muhtin 
vahátváikkuhusat berošteddjiide eai soaitte garvojuvvot dahje gieđahallojuvvot. 
Lassin eai soaitte potensiála vejolašvuođat optimaliserejuvvot.   

 ¨veahkkevárit mat gáibiduvvojit berošteaddjisearvidandoaimmaide berrejit 
meroštuvvot ja dohkkehuvvot ovddalgihtii, dainna áddejumiin ahte soitet šaddat 
dárkilastojuvvot báikkálaš dahje doaimma nuppástusaid vuođul.

mihtilmas veahkkeváriid ovdamearkkat leat Tabealla 5:s. Dát listá ii leat 
dievaslaš, eaige buot mat leat listejuvvon leat áššáiguoskevaččat juohke fitno-
dahkii.

 ¨Go veahkkevárrit ráddjejuvvojit, de berrejit rogganbáikki bargit geahččalit 
ákkastallat lasi veahkkeváriid ovddas ja ávkkástallat juolluduvvon veahkkeváriin 
buoremus lági mielde doarjun dihtii berošteaddjisearvidandoaimmaid.

Čuovvovaččat leat vejolaš strategiijat birgehallat veahkkeváriid ráddjejumii-
guin. Earenoamáš bagadallan SGF-doaimmaide lea Boksa 2:s.

Lasihit dihtomielalašvuođa 
Stuorra fitnodagaide main lea bajimuš hovdengoddi ja mearrideaddjit:

 z Čielggat ulbmillaš berošteaddjisearvideami árvvu bajimuš hovdengottiin ja 
mearrideddjiiguin. árvvut sáhttet siskkildit olggosgoluid geahpideami, riskkaid 
eastadeami ja -váidudeami, beaggima buorideami, beasatlašvuođa eatnamii, 
árvvuid dárkilastima, báikkálaš ráđđenvuogi jeagadeami.13

13. Eambbo dieđuid dihtii berošteaddjisearvideamis gávpeoktavuođas, Davis, Rachel and 
Daniel Franks (2014), Costs of Company-Community Conflict in the Extractive Sector, Cambridge: 
CSR Initiative at the Harvard Kennedy School, www.hks.harvard.edu/m- rcbg/CSRI/research/
Costs%20of%20Conflict_Davis%20%20Franks.pdf; Shared value Initiative (2014), Extracting 
with Purpose: Creating Shared Value in the Oil and Gas and Mining Sectors’ Companies and 
Communities, http://sharedvalue.org/resources/report-extracting-purpose, Introduction section 
of this Guidance.

Tabella 5. Veahkkevárit berošteaddjisearvideapmái

Veahkkevárretiipa  Atnu (ohcanprojeavttaide soitet dušše čuoggát gassabustávaiguin guoskevaččat)

Ruđalaš • veahkkevárit searvideapmái ja olahallandoaimmaide
• veahkkevárit dárbbu mielde váidudeaddji doaibmabijuide váhaguvvan 

berošteddjiide 
• buhtadas berošteddjiide searvidandoaimmaide oassálastingoluid ovddas 

(omd . manahuvvon bargodietnasa) ja oassálastindoarjja berošteddjiide 
(omd . mánnáoaidnin, gikta, borramuš) (gos lea guoskevaš)

• veahkkevárit doarjut berošteddjiid (omd. cuoggahuksen, olgguldas ráđđeaddit, jna.)

• veahkkevárit sajáiduhttit geatnegasvuođaid
Olmmošlaš • bargit geain lea berošteaddjisearvidanhárjáneapmi, ja hárjáneapmi čađahit ráđđádallan- ja riidočoavdinpro-

seassaid 

• bargit dahje gaskaolbmot geain leat buorit referánssat ovdalis searvi-
dandoaimmain láhttemis ja geat eai leat sivahallojuvvon olmmošvuoi-
gatvuođaid rihkkumis 

• bargit geain lea guovllu giella- ja kulturmáhttu (omd . oahppan báikkálaš 
láhččit, báikkálaš jorgaleaddjit ja dulkkat)

• bargit geain lea hárjáneapmi dáhtačohkkemis ja analiissas ja vákšumis ja árvvoštallamis 

• juridihkalaš áššedovdamuš, ja maiddái diehtu bearráigeahččo- ja láhkagáibádusain, válddahusain ja meannu-
danvugiin mat gustojit verdderiikii 

• bargit geat leat gelbbolaččat gulahallat ja ovdanbuktit iešguđet lágan publihkaide
Logistihkka • doarjja máŋggadáfogis ortnegiidda amas guovlluide (omd . sihkarvuođa 

dahje logistihka doarjja gáiddus dahje váralaš territoriaide)
• gikta juos searvideapmi galgá čađahuvvot viiddis guovllus 
• doarjja roggandásis searvidanjoavkkuide

Teknologiija • mobiila- ja/dahje satelihttatelefovnnat guhkegaskka searvideapmái
Oahpaheapmi/cuoggahuksen • veahkkevárit sorjjasmeahttun oahpaheapmái ja  cuoggahuksemii berošteddjiide dárbbu mielde.

 z Čilge geavatlaš aspeavttaid berošteaddjisearvideamis sidjiide geat eai soaitte 
dovdat proseassa ja veahkkeváriid mat dárbbašuvvojit.

 z válddat projeakta-/doaibmaovdamearkkaid main ulbmillaš berošteaddjisearvi-
deapmi ii leat geavahuvvon, ja daid čuvvosiid, dahje ovdamearkkaid main dat 
lea geavahuvvon lihkostuvvamiin, ja makkár ávkkiid buorre searvidangeavadat 
bukte.14

Beavttálmahte veahkkeváriid: Oassi berošteaddjisearvidandoaimmaid vea-
hkkevárrenoađis sáhttá geahpiduvvot effektiviteahta ja synergiijaid optimalise-
rema bokte:

 z Ane mii dus lea: Oainnuid máŋggadáfotvuohta mii lea ábolaš berošteaddji-
searvidanprosessii sáhttá dávjá gávdnot dáláš bargiin. Ovdamearkan dárb-
bašuvvojit logistihkkaveahkkevárit maid searvidanproseassa dárbbaša 
maiddái obbalaččat váimmusdoibmii. Berošteaddjisearvidanbargit berrejit 
gártet makkár veahkkevárit gávdnojit ja mo daid sáhttá juogadit ávkin beroš-
teaddjisearvidandoaimmaide.

14. Leat almmostahttojuvvon máŋga casedutkosa mat čájehit berošteaddjisearvideami 
deaŧalaš váikkuhusaid. Geahčas omd. World Resources Institute (2007), Development 
without Conflict: The Business Case for Community Consent, http://pdf.wri.org/ development_wit-
hout_conflict_fpic.pdf.

Boksa 2. Birgehallat SGF-doaimmaid1 veahkkeváriid ráddjemiin 

ulbmillaš berošteaddjisearvideami ávkkit beaggimii ja veahkki riska-
geahpideapmái leat deaŧalaččat fitnodagaide buot sturrodagain ja šlájain. 
Golut servodatriiddus ja projeaktamaŋŋonemiin dáidet heavahit smávit, 
eaŋkilprojeaktafitnodagaid ovdal go stuorát fitnodagaid. Nanu berošteaddji-
searvidangeavadat sáhttet lasihit ohcama dahje smávvamahtodatfitno-
dagaid árvvu investoriidda ja vejolaš ostiide. Nuppegežiid sáhttá fuones 
gaskavuohta berošteddjiide vátnudit vejolašvuođaid lobi vuoigatvuođaid 
vuovdimis. 

Smávva fitnodagain leat dávjá uhcit bargit ja ruđalaš veahkkevárit sear-
vidit berošteddjiiguin.  Seammás lea dain dávjá stuorát máškitvuohta polisi-
ijaid hábmemis ja sajáiduhttimis ja uhcit čuvvosat maid šaddet gieđahallat 
go stuorát fitnodagain. 

Searvidandoaimmat eai dárbbaš leat divrasat dahje áddját juos galget 
šaddat ulbmillažžan. Searvideami kvaliteahtta, nugo várvešis guldaleapmi ja 
áššiid vuoruheapmi, lea deaŧalaččat go golahuvvon áigi ja ruđaid oluvuohta.

váfistan dihtii ulbmillaš berošteaddjisearvideami berrejit smávva fit-
nodagat:

 z ávžžut buot bargiid ja entreprenevrraid báikkis, maiddái sin geain 
leat eanaš teknihkalaš barggut, gieđahallat berošteddjiid árvvusat-
nimiin ja bargat hukset luohttámuša.

 z almmut teknihkalaš bargiid, nugo ohcangeologaid ja ingenearaid, 
interneahtta- dahje oanehis gurssaide berošteaddjisearvideamis 
(dahje báikegottiid gaskavuođain).

 z vuorut áššiid searvideapmái nu ahte gidde fuopmášumi dušše 
vahágepmosit váikkuhuvvon berošteaddjijoavkkuide ja spáitá fidnet 
stuorámus váikkuhusa dábuhahtti veahkkváriiguin.    

 z Bija fitnodaga doaibmaguoibmin ovdalii go berošteaddjisearvideami 
áidna dahje deaŧalaččamus oassádallin, omd. báikkálaš eiseválddii-
guin ja/dahje eaktodáhtolaš organisašuvnnaiguin.

 z váldde atnui oassálasti vugiid bearráigeahččamii huksen dihtii 
luohttámuša berošteddjiiguin ja maksimeret veahkkeváriid.

 z Sajáiduhte ráđđádallanproseassaid nu olu go vejolaš ásahallanpro-
seassaid nugo váikkuhusčielggademiid ja almmolaš ráđđádallan-
proseassaid mielde.

1. Raporteren ruoktot berre maiddái siskkildit ráđđádallama guoskevaš 
berošteddjiiguin galego leat duhtavaččat dainna mo sin árvalusat leat 
dahje eai leat ovttaiduhttojuvvon doaimma plánemii. Geahčas “Rávvagat 
rogganbáikki bargiide”, “Ceahkki 5: váfisit ahte čuovvuleapmi dáhpá-
huvvá” eambbo dieđuid dihtii.

 z Guovdduš: Berošteaddjisearvideami guovddušteapmi fitnodaga hovdenvuogá-
dagaid siskkobealde sáhttá veahkehit geahpidit veahkkevárrenoađi oktagaslaš 
searvidandoaibmabijuin.15 Doppe gos lea áššáiguoskevaš, sáhttá maid vejo-
laš gárgedit guvllolaš searvidanstrategiijaid gos roggandoaimmat leat geo-
grafalaččat lahkalaga.  

 z Ane olgguldas veahkkeváriid: Goalmmátáššeoasálaččain nugo siviilaservo-
daga joavkkuin dahje eará roggandoaimmain sáhttet áššáiguoskevaš dieđut 
dahje ollisteaddji fápmudusat mat sáhttet heivehuvvot doaimmaide beroš-
teaddjisearvideami olis. Dáláš proseassat ja prográmmat sáhttet doarjut ja 
ollistit searvidangeahččalemiid ja veahkehit eastat berošteddjiid váibadeames 
juos máŋga searvidangeahččaleami dáhpáhuvvet oktanaga.

15. Geahčas “Rávvagat fitnodatplánemii ja hovdengoddái”, “B. Ovttaiduhttit berošteaddjisearvi-
dandoaimmaid váldohovdenvuogádagaide”.

CEAHKKI 4: GÁRGEDIT HEIVVOLAŠ JA SPÁITILIS 
BEROŠTEADDJISEARVIDANDOAIMMAID JA -PROSEASSAID 

Ceahkki 4: Dahkočuoggáid oktiigeassu
 z áigelinnját berrejit plánejuvvot nu ahte leat vejolaš álggahit searvideami 
nu árrat go geavatlaččat vejolaš, ja váfistit berošteddjiide doarvái áiggi 
searvidit ulbmillaččat ja ahte lea máškitvuohta.

 z Fitnodagat berrejit árvvoštallat makkár searvidantiipa dárbbašuvvo dahje 
gáibiduvvo sin doaibmaceahki ja searvidandárbbu mielde.

 z Searvidandoaimmat berrejit gárgeduvvot dakkár vuogi mielde mii heive 
oktavuhtii ja ulbmiljovkui, ja mii čájeha buoremus geavadiid.

 z vissis olgguldas hástalusat berošteaddjisearvideapmái, mat laktásit 
doaimma báikkálaš ja operatiiva oktavuhtii, ja daidda vástidanstrategi-
ijaide, berrejit dovdáhuvvot.  

 z Čielga ja doaibmi proseassat vástidan dihtii váidalusaide, berrejit ásahuv-
vot vái šaddá vejolaš váidudit vahágiid ja fuolahit árra ja njuolga vahát-
divvuma.

 z Fitnodagat berrejit ráđđádallat berošteddjiiguin ja dovdáhit ja vástidit 
hástalusaide mat laktásit divvundoaibmabijuid fuolaheapmái.

A. Mearridit realisttalaš áigelinnjáid searvidandoaimmaide 

Vuođuštus manne dát lea deaŧalaš várrugasvuođa árvvoštallamis:

Juos realisttalaš ja heivvolaš áigelinnját eai ásahuvvo, de eai soaitte berošteaddji-
oainnut doarvái bures fáhtejuvvot, ja gaskavuohta berošteddjiide sáhttá mas-
sašuvvat. Čuovusin dás lea ahte eai soaitte vahátváikkuhusat berošteddjiide 
garvojuvvot dahje gieđahallojuvvot heivvolaš vuogi mielde, buorit váikkuhusat 
eai soaitte optimaliserejuvvot, ja berošteaddjit sáhttet báhcit duhtatmeahttumin 
searvideami bohtosii, juoga mii sáhttá dagahit riiddu. 

Go iešguđet roggandoaimmaid eallinsyklusat rievddadallet sakka, máno-
bajiid rájes logijagiid rádjai, de gustojit seamma obbalaš prinsihpat áigelinnjáid 
mearrideami dáfus berošteaddjisearvideapmái, beroškeahttá man guhká doai-
bma bistá. 

 ¨áigelinnját berrejit plánejuvvot nu ahte searvideapmi sáhttá álggahuvvot nu 
johtilit go vejolaš, ja addit berošteddjiide doarvái áiggi searvidit ulbmillaččat, ja 
leat nu njuovžilat ahte sáhttet heivehuvvot báikkálaš oktavuođa dahje doaibma-
birrasa nuppástusaide. áigelinnját berrejit maiddái speadjalastit áigeguovdilis 
berošteaddjisearvidantiippa.

 z Searvideapmi berre álggahuvvot nu árrat go vejolaš: árra searvideapmi lea 
deaŧalaš dasgo dárbbašuvvo áigi hukset nanu gaskavuođaid berošteaddjijoav-
kkuiguin, juoga mii dahká ahte fitnodagat nákcejit árvidit čuolmmaid ovdalgo 
dat šaddet. Lea deaŧalaš ráđđádallat berošteddjiiguin ovdalgo dahkkojuv-

vojit makkárge mearrádusat mat váikkuhit sidjiide, ja dávjá lea ávkkálaš 
ráđđádallat berošteaddjijoavkkuiguin álggu rájes juo vái ádde váraid ja vejo-
lašvuođaid, ja gos lea áššáiguoskevaš, veahkehit gárgedit searvidanplánaid ja 
-doaimmaid. Ohcanfitnodagain lea deaŧalaš rolla dán dáfus (geahčas Boksa 3 
“Ohcandoaimmat ja álgomuitogovat”, eambbo dieđuid várás). Searvideapmi 
berre jurddalaččat dáhpáhuvvat projeaktagárgedan- ja plánenmuttus. 

 z Berošteddjiide berre addojuvvot doarvái áigi searvidit ulbmillaš vuogi mielde: 
Berošteaddjit berrejit oažžut doarvái áiggi árvvoštallat áššiid mat váikkuhit 
sidjiide, ja boahtit ortnegii ja ovttastuvvat. Berošteaddjit eai berre vurdojuvvot 
mearridit dieđuid vuođul maid vuosttas gearddi gullet dahje áddejit. Iige berre 
vurdojuvvot ahte sii oassálastet searvidandoaimmaide main ii leat doarvái 
sidjiide dieđihuvon. Berošteddjiiguin berre ráđđádallojuvvot man olu áiggi sii 
dárbašit árvvoštallat ja dávistit dahje gažadit dieđuid hárrái mat sidjiide leat 
addojuvon.  

 z Áigerámmat berrejit leat njuovžilat ja vuhtiiváldit searvideami geažos pro-
jeaktaeallinsyklusa: Berošteaddjisearvideami proseassa lea  soddjil, geard-
duheaddji ja jotkkolaš. Danne galget searvideami mearriduvvon áigelinnját 
leat njuovžilat, dan mearrái go lea vejolaš eiseválddiid addin áigemeriid ektui 
dahje dallego dat lea čilgejuvvon šiehtadusain.  Plánejuvvon berošteaddji-
searvidandoaimmat ja čuozahuvvon berošteddjiid dovdáheapmi berre árv-
voštallojuvvot ja dárkilastojuvvot vástádussan dahje vuorddedettiin čuovvovaš 
dáhpáhusaid, gos lea áššáiguoskevaš:

 � ovdánan ohcama 

 � vejolašvuođaid analiissaid 

 � gávdnoštumi/lobi oastima 

 � ođđa infrastruktuvrra huksema 

Boksa 3. Ohcandoaimmat ja álgomuitogovat 

Ohcanfitnodagat berrejit čuovvut buot cehkiid mat lea čilgejuvvon dán 
bagadallamis (vihkkehallojuvvon daid váikkuhandási mielde), beroškeahttá 
leago jáhkehahtti ahte projeakta joatkašuvvá doaibmamuddui vai ii. 

álgomuitogovat leat deaŧalaččat go galgá láhčit ulbmillaš searvideami 
berošteddjiiguin roggandoaimma áigge. Danne lea ohcanmuddu mearri-
deaddji go galgá ásahit buori searvidanbirrasa. muhtimin sáhttet smávit 
fitnodagat doaimmahit ohcama, ja danne sáhttetge dán ceahkis olmmošlaš 
ja ruđalaš veahkkevárit leat vátnásepmosat, almmage nugo namahuvvon 
Boksa 2:s, de de eai dárbbaš searvidandoaimmat leat divrasat dahje áddját 
juos galget leat ulbmillaččat.

 � doaimmaid viidideami dahje gáržžideami 

 � sosiála- ja/dahje birasváikkuhusčielggadeami áigeguovdilastima 

 � čuolmmaid almmustahttima goziheami ja árvvoštallama ja váidalanmeka-
nismmaid bokte

 � berošteddjiid deaŧalaš dávistemiid vuođul.

B. Gávnnahit makkár searvidantiipa dárbbašuvvo dahje gáibiduvvo 
Vuođuštus manne dát lea deaŧalaš várrugasvuođa árvvoštallamis:

Juos rivttes searvidantiipa ii dovdáhuvvo ja berošteaddjioainnut eai ovttaiduhtto-
juvvo projeaktamearrádusaide, de sáhttá fitnodat dustejuvvot rievttálaš ovd-
dasvástádusain (omd. juos ii doahttal áššáiguoskevaš lágalaš geatnegasvuođaid 
searvideami hárrái, nugo geatnegasvuođa háhkat mieđiheami).

Eai buot searvidantiippat leat áššáiguoskevaččat buot doaibmatiippaide 
ja -cehkiide. álgoohcanmuttus, ovdamearkan go doaimma váikkuhusat leat 
minimálaččat ja boahttevaš váikkuhusat leat eanaš dovdameahttumat, gidde 
searvideapmi fuopmášumi dieđuid juogadeapmái ja ráđđádallamii.16

 ¨Fitnodagat berrejit árvvoštallat makkár searvideapmi dárbbašuvvo dahje 
gáibiduvvo doaibmaceahki ja searvidandárbbuid mielde.

Ráđđádallan berošteddjiiguin makkár searvidanvugiid sii vurdet dahje gáibi-
dit lea ábolaš dovdáhit heivvolaš lahkanemiid.

Dieđuid juogadeapmi 
Dieđuid juogadeapmi sáhttá fitnašuvvat persovnnalaš gallestemiid, dieđihe-

miid, almmolaš čoahkkimiid, rádiosáddagiid, sosiála mediaid, elektrovnnalaččat 
dahje njuolgapoastta dahje ođasreivve, neahttasiidduid, bloggaid, dábálaš avii-
sabálsttáid, almmolaš diehtokioskkaid bokte.  

Dieđuid juogadeapmi lea ulbmillaš juos lea dárbu dieđihit berošteddjiide 
projeavttas dahje doaimmas ja dan vurdojuvvon (postiiva dahje negatiiva) 
váikkuhusain, ja lea áššáiguoskevaš buot projeaktadásiin. Positiiva vástádusat 
bagadalli gažaldagaide vuolábealde dáidet mearkkašit ahte dát searvidanvuohki  
dárbbašuvvo dahje gáibiduvvo.

 z Leatgo berošteaddjit gáibidan ahte dieđut juogaduvvojit singuin? 

 z Leago dárbbašlaš juohkit vissis dieđuid nu ahte berošteaddjit sáhttet searvidit 
diđolaš vuogi mielde (omd. váikkuhivččego dieđut berošteddjiid mearrádusaide 
juos eai raporterejuvvo, dahje juos boastut raporterejuvvojit)? 

 z Dárbbašitgo berošteddjiid vuordámušat gieđahallojuvvot? 

16. Dát sáhttá rievddadallat berošteaddjijoavkkus berošteaddjijovkui geaiguin searviduvvo. 
Ovdamearkan soitet iešguđetlágan vuogit dárbbašuvvot  go vuosttas gearddi gávnnada 
álgoálbmogiiguin. Geahčas mielddus B “Searvideapmi álgoálbmogiiguin”.

Ráđđádallan/oahppan
Ráđđádallan/oahppan sáhttá čađahuvvot guorahallamiid, jođiheddjiid gaža-

demiid, joavkočoahkkimiid, digaštallamiid, ráđđádalli foraid, elektrovnnalaš 
vuorroságastallamiid (dialogaid) bokte.

Ráđđádallan/oahppan heive go dárbbaša čohkket dieđuid huksen dihtii pro-
jeaktaoktavuođa ipmárdusa  ja áddet berošteddjiid vuorjašumiid ja vuordámušaid, 
ja lea áššáiguoskevaš buot projeavtta muttuin. Positiiva vástádusat bagadalli 
gažaldagaide vuolábealde dáidet mearkkašit ahte dát searvidanvuohki dárb-
bašuvvo ja gáibiduvvo.

 z Leago dárbbašlaš dovdat berošteddjiid vuordámušaid dahje oainnuid (ovda-
mearkan nu ahte hábmejuvvo oktasaš árvoráhkadeami projeakta, mearriduvvo 
mii lea buoremus vuohki juogadit dieđuid, gávnnahuvvojit váikkuhusat vuđo-
laš árvvoštallamii)?

 z Dárbbašitgo berošteaddjit dieđuid, bohtosiid dahje ráđđádallamiid guorahallat 
dahje dárkkistit (omd. oasuseaiggátgártema bohtosiid dahje váikkuhusčielg-
gademiid)?

Šiehtadallan
šiehtadallan sáhttá čađahuvvot árbevirolaš šiehtadallanvuogádagaid bokte, 

kollektiiva bargiid šiehtadusaid bokte, soabaheaddji bokte, fitnodaga ja beroš-
teaddjijoavkkuid gaskkas dahje berošteaddjijoavkkuid gaskkas geain leat gilva-
leaddji vuordámušat.  

šiehtadallan lea heivvolaš go ulbmil lea šiehttat berošteddjiiguin projeavtta 
eavttuin, ja váikkuhusaid gieđahallamis ja ávkkiid addimis, ja lea áššáiguos-
kevaččamus  ovdal vejolašvuođaid dutkosiid, projeaktagárgedeami, ovdal 
doaimmaid mat galget álggahuvvot    dahje ovdal stuorát viiddidemiid. Positiiva 
vástádusat bagadalli gažaldagaide vuolábealde dáidet mearkkašit ahte dát sear-
vidanvuohki dárbbašuvvo dahje gáibiduvvo.

 z Leatgo mearrádusat mat váikkuhit berošteddjiide, vuordimin (omd. gosa ceg-
get reidenrusttega, mo berošteaddjit buhtaduvvojit sin eatnamiid bilidemiid 
ovddas)?

Mieđiheapmi
Hámolaš mieđihanproseassat sáhttet siskkildit báikegotti eanetlogu jienas-

teami, árbevirolaš mearrideaddji orgána nugo vuorrasiid ráđi dohkkeheami, orga-
niserejuvvon guvllolaš álbmotjienasteami dahje eará vugiid mat leat ásahuvvon 
lága dahje eará mekanismmaid bokte mat meroštallet gáibádusaid mieđiheap-
mái, dahje fitnodaga ja berošteddjiid šiehtadusa bokte.

mieđihanproseassat leat heivvolaččat go ulbmil lea háhkat mieđiheami čuo-
zahuvvon servodagain, oažžugo projeakta joatkašuvvat, dahje projeavtta vissis 
vahágiid váidudeamis dahje projeavtta váikkuhusain vissis vuoigatvuođaide. 
Eiseválde- ja lohpeproseassat ovddastit strukturerejuvvon mieđihanvuogi mat 
stivrejuvvojit alit eiseválddiid dásis. Lágalaš dohkkeheami lassin sáhttá čuoza-
huvvon servodagaid mieđiheapmi leat lágalaš gáibádus dahje vuordámuš muhtin 
doaibmaoktavuođain, earenoamážit searvidanoktavuođas álgoálbmogiiguin.17 
mieđihanproseassat leat vejolaččat áššáiguoskevaččat ovdal vejolašvuođaid 
dutkosiid, projeaktadiđošteami ja projeaktagárgedeami dahje ovdal stuorát viid-
didemiid. 

Positiiva vástádusat bagadalli gažaldagaide vuolábealde dáidet mearkkašit 
ahte dát searvidanvuohki dárbbašuvvo dahje gáibiduvvo.

 z Gáibiduvvogo mieđiheapmi lágaid, fitnodatpolisiija dahje ekonomalaš šiehta-
dusaid mielde?  

 z Dahkágo joatkašupmi mieđiheami haga mearkkašahtti vára vuoi-
gatvuođalaččaide dahje doaimmaide? 

Geatnegasvuođaid ollašuhttin 
Berošteddjiid oassálastin geatnegasvuođaid ollašuhttimii sáhttá siskkil-

dit searvideami berošteddjiiguin huksenplánema, čađaheami, válbmema ja 
doaimma bokte (ovdamearkan báikegotti bearráigeahččoráđi bokte, ovdáneami 
raporteremiin ja vástidemiin boasttu vuordámušaide jna.). Lea áššáiguoskevaš 
go čađahuvvojit ovdalis lohpiduvvon dahje šihttojuvvon geatnegasvuođat, nugo 
huksenprojeavttat, bálvalusaid háhkan, máksin oktasašfondii dahje geatnega-
svuođat mat gáibiduvvojit lágalaš lobiid oktavuođas, nugo šiehtadallojuvvon 
dahje dárbbu mielde.

Positiiva vástádusat bagadalli gažaldagaide vuolábealde dáidet mearkkašit 
ahte dát searvidanvuohki dárbbašuvvo dahje gáibiduvvo.

 z Ollašuhttojuvvojitgo šihttojuvvon geatnegasvuođat?

 z Dahkkojuvvojitgo projeaktamearrádusat mat laktásit šiehtadusaide dahje 
loahppabohtosiidda  mat leat lihtoduvvon berošteddjiiguin  (omd. fievrridan-
geainnuid plánemis maŋŋilgo lea šihttojuvvon berošteddjiiguin ahte ii oktage 
fievrridangeaidnu galgga  mannat báikegotti eatnamiid badjel)?

17. Geahča mielddus B “Searvideapmi álgoálbmogiiguin”, eambbo dieđuid várás mieđiheami 
oažžumis go searvida álgoálbmogiiguin.

Dávisteapmi árvitkeahtes vahátváikkuhusaide 
Dávisteapmi árvitkeahtes vahátváikkuhusaide sáhttá siskkildit váidalanme-

kanismmaid ásaheami18 mat dahket fitnodagaide vejolažžan dovdáhit duođalaš 
ja vejolaš váikkuhusaid ja fuolahit ahte čuozahuvvon berošteddjiide addojuvvo 
árra divvunveahkki. Divvun sáhttá siskkildit ándagassii átnuma, buokŋudeami, 
čuoččáldahttima, ruđalaš ja ii-ruđalaš buhtadasa, duhtadeami ja dáhkádusaid 
ahte vahát ii galgga gerdojuvvot, meannudanvugiid, struktuvrra dahje gulahal-
lama nuppástuhttima.19

Dát lea áigeguovdil juos lea dárbu vástidit berošteddjiid vuorjašumiide pro-
jeavtta hárrái ja gieđahallat vahátváikkuhusaid, mat sáhttet šaddat miehtá buot 
projeavtta dásiid, muhto earenoamážit huksema, doaimma ja giddema áigge. 
Positiiva vástádusat bagadalli gažaldagaide vuolábealde dáidet mearkkašit ahte 
dát searvidanvuohki dárbbašuvvo dahje gáibiduvvo.

 z Leago šaddan vahátváikkuhus mii ferte gieđahallojuvvot?

Ávkki juogadeapmi 
ávkki juogadeapmi sáhttá leat ruđalaš dahje ii-ruđalaš nugo fitnodat ja áššái-

guoskevaš berošteaddjit leat šiehttan ráđđádallan- dahje šiehtadallanproseas-
sain (ovdamearkan ásahit báikkálaš bargosajiid main lea oadjebas bargobiras, 
báikkálaš háhkangeatnegasvuođaid, dienasdahkki vejolašvuođaid juogadeami, 
cuoggahuksema, teknologiijasirdima, báikkálaš infrastruktuvrra buorideami, 
buoret beasatlašvuođa vealgái ja márkaniidda, earenoamážit smávva ja gaskas-
turrosaš fitnodagaid guovdu, mávssu birasbálvalusain, sisaboahtojuogadeami 
dahje foanddaid ceggema). (Geahčas Boksa 4 eambbo dieđuid dihtii mo beroš-
teaddjisearcvideami berošteaddjisearvideami geavahit optimaliseret.)

ávkki juogadeapmi lea áigeguovdil buot projeavtta dásiin, muhto eare-
noamážit huksema, doaimma ja giddema áigge.

 z Sáhttetgo doaimma buorit bealit berošteddjiide optimaliserejuvvot?

18. Geahčas “Rávvagat rogganbáikki bargiide”, “Ceahkki  4: E. ásahit čielga ja doaibmi proseas-
said dávistit váidalusaide”.

19. Buokŋudeapmi čujuha vaháguvvan áššeoasálačča čuoččáldahttimii álgoálgosaš dillái, 
omd. friijavuođa ođđasis čuoččáldahttin, olmmošvuoigatvuođaid  návddašeapmi, identi-
teahtta, bearašeallin ja riikkavulošvuohta, máhccan olbmo iežas orohahkii, barggu ođđasis  
čuoččáldahttin ja opmodaga máhcaheapmi. Čuoččáldahttin čujuha eatnamiid, čáziid 
dahje áimmu kvalitehttii ja dearvvasvuođa dahje lihkadeami čuoččáldahttimii lihkuhi-
svuođa dahje buozalmasvuođa maŋŋil.   Buhtadas sáhttá leat ruđalaš dahje ii-ruđalaš ja 
galgá vástidit dan maid vaháguvvan olmmoš lea manahan (massimat sáhttet siskkildit 
rumašlaš dahje mielalaš vigiid, manahuvvon vejolašvuođaid, barggahusa, oahpu ja sosiála 
buriid, ávnnaslaš bilidemiid ja dietnasiid massima, ja dienasvejolašvuođaid, morálalaš 
billašuvvamiid, goluid lágalaš dahje áššedovdi veahkkái, dálkasiid ja dálkkaslaš vehkiid, ja 
psykologalaš ja sosiála bálvalusaid). Duhtadeapmi čujuha bevttolaš doaibmabijuide mat 
leat oaivvilduvvon bissehit joatkevaš badjelduolbmamiid, almmolaš ándagassii átnuma, 
oaffariid muittašeami ja gudnejahttima, vejolaš rihkkumiid albmadeami ja iktima ja 
ráŋggáštusaid nannema.



RávvaGaT ROGGaNBáIKKI BaRGIIDE

OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 201766

Boksa 4. Berošteaddjisearvideami atnin optimaliseret oktasašárvvu 

Berošteaddjisearvideami atnima lassin vahátváikkuhusaid garvimii ja 
gieđahallamii, berre berošteaddjisearvideapmi maiddái rahčat optimaliseret 
árvvu1 fitnodagaid gávpeberoštumiid heivehemiin báikegotti dárbbuide ja 
vuoruhemiide. Geavadis dát sáhtášii mearkkašit:

 z ahte fitnodat sáhttá investeret dearvvasvuohtaprográmmii eastadan 
ja dikšun dihtii njoammu dávddaid mat leat leavvan báikegottiide,  ja 
maidda fitnodaga bargit maiddái leat suojeheamet, nugo malaria, HIv ja 
tuberkulosa.

 z doarjut báikkálaš fitnodagaid šaddat gilvovuoimmálaš, doaibmilis lági-
deaddjin rogganprojektii oiddolaš strategiijan.

 z hukset fievrrádusinfrastruktuvrra mii lea ávkin sihke fitnodahkii ja dan 
berošteddjiide, ovdamearkan nu ahte mearrida investeret infrastruktuvrii 
mii leat beasatlaš almmolaš atnui.

álgagat mat mielddisbuktet árvvuid juogadeami, leat ávkin berošteddji-
ide, muhto maiddái fitnodagaide.2

Berošteaddjisearvideapmi sáhttá láhčit dili árvojuogadanálgagiidda ja 
veahkehit birgehallat muhtin hástalusaiguin dán hárrái, go:

 z čohkke buoriduvvon dieđuid gos árvvut sáhttet ráhkaduvvot berošteddji-
ide.

 z dovdáha ja gulaha bajimuš hovdengoddái vejolaš ávkkiin maid juoga-
duvvon árvvut buktet, birgehallan dihtii vátnanávccalaš organisatoralaš 
struktuvrraiguin ja láhttenvugiiguin.

 z veahkeha mihtidit ávkki árvvuid juogadeamis nu ahte čohkke dávistemiid 
berošteddjiin.

1. Rogganindustriija juogaduvvon árvoráhkadeami golbma dási siskkildit:
 z Ođđasis vihkkehallat buktagiid ja márkaniid (hukset báikkálaš márkaniid bijusfáktoriidda 

mat álgojurdagis leat ráhkaduvvon roggandoaimmaid várás (omd. elrávdnji, čáhccen).

 z váikkuhit árvogevlliid buvttadanmuni (buoridit báikkálaš bargoveaga cuokka, nannet lági-
deddjiid árvogeavllis, lasihit báikkálaš roasso- ja heahtegearggusvuođa, dávistan- ja vea-
juiduhttincuokkaid, lasihit čázi, energiija ja eará veahkkeváriid mat adnojvvojit doaimmain). 

 z Ráhkadit báikkálaš birrasa (mii dahká vejolažžan gárgedit báikkálaš ealáhusgihpu mii doarju 
rogganindustriija, investeret oktasaš infrastruktuvrii ja logistihkkafierpmádahkii, ovttas-
bargat eiseválddiiguin ja eará berošteddjiiguin huksen dihtii servodatinfrastruktuvrra, leat 
árjjalaččat mielde viiddis ekonomalaš ja servodatlaš gárgedeamis, buoridit báikkálaš ja 
riikkalaš stivrencuokka).  

 Gáldu: Shared value Initiative & FSG (2014), Extracting with Purpose: Creating Shared 
Value in the Oil and Gas and Mining Sectors’ Companies and Communities, Part 2, 
http://sharedvalue.org/ extracting-purpose.

2. Geahčas IFC (2010), Strategic Community Investment: A Handbook for Companies Doing 
Business  in Emerging Markets, Table 2.1, www.ifc.org/wps/wcm/connect/topics_ext_content/ 
ifc_external_corporate_site/ifc+sustainability/learning+and+adapting/knowledge+products/ 
publications/publications_handbook_communityinvestment wci 1319576907570.

C. Buoremus geavadiid dovdáheapmi ja geavaheapmi 
Vuođuštus manne dát lea deaŧalaš várrugasvuođa árvvoštallamis:

Juos searvidandoaimmat eai leat dárkilit heivehuvvon fitnodaga ulbmiliidda, ja sin 
ulbmiljoavkku iešvuođaide ja oainnuide, de eai soaitte leat nu spáitilat ja sáhttet vel 
vissis berošteddjiid dahkat váralaš dillái. Go jearrá rivttes gažaldagaid hábmedet-
tiin searvidandoaimmaid, de  sáhttá maid ovddalgihtii fuopmášit vejolaš hástalu-
said searvideapmái (omd. cuoggahástalusaid ja persovdnasuodjalushástalusaid) 
mat gáibidit heivvolaš dávistemiid.20

 ¨Dakkaviđi go dárbbašlaš searvidanvuogit leat gártejuvvon, de berrejit háb-
mejuvvot dakkárin mat leat heivehuvvon oktavuhtii ja ulbmiljovkui, ja mat 
čájehit buoremus geavadiid. Ráđđádallan berošteddjiiguin lea ávkkálaš go lea 
gártemin heivvolaš lahkanemiid. Bagadalli gažaldagat ja buoremus geavadat leat 
addojuvvon Tabealla 6:s.

20. Geahčas “Rávvagat rogganbáikki bargiide”, “Ceahkki 4: D. Olgguldas hástalusaid dovdáheapmi 
ja dávisteapmi”.

Tabella 6. Buoremus geavadiid dovdáheapmi ja geavaheapmi searvidandoaimmaide

Árvvoštallankriteriat Buoremus geavadat

Dieđuid juogadeapmi 

Mat leat dieđuid juogadeami ulbmilat? Geat leat publihkka?

Mo sáhttá publihkka dábuhit dieđuid? 

Makkár diehtodássi lea berošteddjiin (giella, lohkan- ja čállindáidu, 
teknihkalaš gealbu)?

Leatgo persovdnasuodjalusčuolmmat?

Leatgo dieđut hearkkit?

Maid leat berošteaddjit cealkán das maid atnet deaŧalažžan ja 
ávkkálažžan dieđuid sisdoalu ja dieđuid juogadanvugiid dáfus?   

Makkár eará searvidanvuogit berrejit geavahuvvot dieđuid juogadeami 
ollái?

Buot deaŧalaš dieđut berrejit juogaduvvot buori áiggis.

Ulbmiljoavku berre sáhttit dábuhit dieđuid ja nákcet áddet daid.

Deaŧalaš dieđut, earenoamážit sávakeahtes vahátváikkuhusaid vára 
hárrái, berrejit addojuvvot čálalaš hámis vái báikegotti olbmot sáhttet 
juogadit daid áššedovdiiguin geaid ieža leat válljen.

Dieđut berrejit leat aiddolaččat ja objektiivvalaččat ja čilget buot mii lea 
eahpesihkar.

Dieđuid addin ii galgga guđege láhkai rihkkut persovdnasuodjalusdeast-
taid dahje dahkat vára berošteddjiide (ovdamearkan dorvovára dahje 
mávssahanvára vašánis dahje soardevaš oktavuođain).

Dieđuid juogadeamis berre berošteddjiiguin ráđđádadallojuvvot  mearridan 
dihtii makkár dieđut leat ávkkálaččamusat sidjiide, ja makkár vuogi mielde, 
amaset liigeolu dieđut váibadit.

Dieđuid juogadeapmi berre obbalaččat dahkkojuvvot oktan eará searvi-
danvugiiguin (ovdamearkan ráđđádallamiin). 

Tabella 6. Buoremus geavadiid dovdáheapmi ja geavaheapmi searvidandoaimmaide

Árvvoštallankriteriat Buoremus geavadat

Ráđđádallan/oahppan

Mii lea ráđđádallamiid ulbmil? 

Geaiguin berre ráđđádallojuvvot? 

Leago gáldu jáhkihahtti?

Áddejitgo ráđđádallamiid áigumuša? 

Leago sidjiide dieđihuvvon mo sin dieđut adnojuvvojit, ja, juos lea áššái-
guoskevaš, mo sin persovdnasuodjalusdeasttat áimmahuššojuvvojit?

Sáhttetgo ráđđádallamat dahkat makkárge váraid berošteddjiide?

Ráđđádallamiid dárkilis áigumuš berre čielggaduvvot ja oassálastin 
ráđđádallamiidda berre leat diđolaš ja eaktodáhtolaš.

Dieđut mat čohkkejuvvojit ráđđádallamiin berrejit duođaštuvvot.

Čohkkejuvvon dieđuid atnu berre leat olámuttus sidjiide geat addet daid, 
iige galgga guđege láhkai rihkkut persovdnasuodjalusdeasttaid dahje 
dahkat vára berošteddjiide (ovdamearkan dorvovára dahje mávssahan-
vára vašánis dahje soardevaš oktavuođain).

Šiehtadallan

Mii lea šiehtadallamiid ulbmil?

Leago čielggas mas šiehtadallojuvvo, ja mas ii šiehtadallojuvvo?

Geat galget šiehtadallamiin leat mielde?

Leatgo buot áššeoasálaččat ožžon deaŧalaš dieđuid?

Leatgo šiehtadallanbealit čielgasit šiehttan šiehtadallamiid eavttuid? 
Earenoamážit, leago čielggas mii dahká “šiehtadusa”?

Leago čoahkkima beaiveortnet ja meannudanvuohki  válmmaštuvvon 
ráđđádallamiid bokte berošteddjiiguin? 

Mat leat áššáiguoskevaš lágalaš gáibádusat šiehtadallamiidda, ovdamear-
kan háhkat vissis joavkkuin mieđiheami? 

Makkárat leat šiehtadallanlanjat? 

Makkár cuokkat leat šiehtadallanbeliin geat leat beavddi birra? 

Dagahuvvojitgo makkárge várat berošteddjiide šiehtadallamiid vuolde? 

Logahallojuvvojitgo šiehtadallamiid bohtosat ja dohkkehitgo 
áššáiguoskevaš berošteaddjit logahallamiid? 

Leago várra ahte áššeoasálaččat, geain leat gilvaleaddji beoštumit, 
sáhttet njuorasmahttit dahje veahkaválddálaččat meannudit guđet 
guimmiideasetguin?

Šiehtadallamiid eavttuin ja hámádagas berre šihttojuvvot  ovddalgihtii ja 
berrejit leat buot áššáiguoskevaš rievttálaš geatnegasvuođaid mielde.

Šiehtadallamat berrejit dáhpáhuvvat vuoiggalaš eavttuid mielde.

Doarjja berre addojuvvot dárbbu mielde vái berošteaddjit sáhttet doarvái 
bures ovddastit oainnuideaset ja beroštumiideaset.

Buot áššáiguoskevaš áššeoasálaččat berrejit leat mielde šiehtadallamiin. 

Šiehtadallanproseassa, oktan jurdagiiguin, gažaldagaiguin ja vuorjašumi-
iguin mat leat ovdanbuktojuvvon, berrejit duođaštuvvot dan mahttái go 
lea vejolaš.  

Loahpalaš šiehtadusaid ja vástitkeahtes gažaldagaid berrejit sii logahallat, 
duođaštit ja nannet geat leat searvidandoaimma áigge mielde.  

Juos lea veahkaválddálašvuođa várra, de berre singuin geat leat uhkiduv-
von, ráđđádallojuvvot vejolaš eastadeaddji doaibmbijuin mat dáhkidit ahte 
sii sáhttet oassálastit.

Buot šiehtadallamat berrejit maŋiduvvot dassážiigo buot áššáiguoskevaš 
šiehtadallanbealit sáhttet dorvvolaččat ja almmá balakeahttá mávssahal-
lamis dahje bággehallamis.

Mieđiheapmi

Leago mieđiheapmi juridihkalaš vai operašuvnnalaš gáibádus, vai leago 
fitnodaga polisiija gáibádus?

Makkár doaimmat gáibidit mieđiheami?

Gean berre bivdit mieđihit?

Goas berre oažžut mieđiheami? Maid máksá “mieđiheapmi” fitnodahkii ja 
sidjiide geat bivdojuvvojit mieđihit?

Mii lea čielga váilevaš mieđiheapmi?

Áššiin main lea mieđihuvvon, mat leat mieđiheami eavttut dahje mieđi-
heami ruoktotgeassima eavttut?

Makkár riskkat leat vuoigatvuođalaččaide dahje doaimmaide, juos 
jotkojuvvo mieđiheami haga?

Áššáiguoskevaš vuoigatvuođalaš berre ásahit čielga eavttuid geat galget        
mieđihit, mii lea mieđiheapmi, ja mii lea čielga váilevaš mieđiheapmi. 

Mieđiheapmi berre addojuvvot diđolaš ja eaktodáhtolaš vuođu alde ja 
buori áiggis.

Masa mieđihuvvo, berre čielgasit meroštallojuvvot, ja mieđiheami ohcan-
proseassa berre ođasmahttojuvvot dárbbu mielde. 

Mieđiheami ja mieđiheami ruoktotgeassima eavttut berrejit čielgasit 
meroštallojuvvot.

Searvidanproseassat, oktan jurdagiiguin, gažaldagaiguin ja vuorjašumi-
iguin mat leat ovdanbuktojuvvon, berrejit duođaštuvvot dan mahttái go 
lea vejolaš.

Loahpalaš šiehtadusaid ja vástitkeahtes gažaldagaid berrejit sii logahallat, 
duođaštit ja nannet, geat leat searvidandoaimma áigge mielde.

Tabella 6. Buoremus geavadiid dovdáheapmi ja geavaheapmi searvidandoaimmaide

Árvvoštallankriteriat Buoremus geavadat

Geatnasgvuođaid doibmiibidjan

Mii lea geatnegasvuođaid vuođus?

Mat lea geatnegasvuođaid doibmiibidjama áigerámmat?

Makkár veahkkevárit  dárbbašuvvojit?

Makkár synergiijavejolašvuođat leat (omd. báikkálaš bargosajit)?

Mat leat báikegotti vuordámušat geatnegasvuođaide?

Leatgo doallevašmeahttunvuođat vuordámušaid, dahje mii lea gulahuv-
von, ja duođalaš ovdánemiid gaskkas?

Mo leat geatnegasvuođat formaliserejuvvon?

Nu guhkás go vejolaš berrejit áigelinnját ja bohtosat vástidit dasa mii lea 
šihttojuvvon berošteddjiiguin dahje lohpiduvvon álgoálggus.

Vuordámušaid doallevašmeahttunvuođat berrejit gieđahallojuvvot 
nu fargga go vejolaš. Synergiijat báikegotti gárgedeami hárrái berrejit 
optimaliserejuvvot.

Searvidanproseassat, oktan jurdagiiguin, gažaldagaiguin ja vuorjašumii-
guin, berrejit duođaštuvvot dan mahttái go lea vejolaš.

Šiehtadusat mat mearridit geatnegasvuođaid berrejit formaliserejuvvot, 
gozihuvvot ja raporterejuvvot.1

Vahátváikkuhusaid gieđahallan

Makkár lágalaš geatneasvuođat leat vahátváikkuhusaid gieđahallama 
dáfus? 

Maid sáhttá fitnodat fállat? 

Makkár vuordámušat dahje oidimat lea berošteddjiin? 

Čuhcetgo vahátváikkuhusat kollektiivvalaččat vai individuálalaččat?

Leago ovddasvástádus dahkat juoidá váikkuhusaiguin juogaduvvon eará 
oassádalliiguin (eiseválddiiiguin, gávppálaš doaibmaoasálaččaiguin)?

Mii lea ulbmillaččamus dávistanvuohki gieđahallat vahátváikkuhusaid?

Makkár riskkat leat iešguđet dávistanvugiin? 

Mo sáhttá gávnnahit leago dávisteapmi buorre vai heittot?

Nu guhkás go lea vejolaš, de berrejit vahátváikkuhusaid váidudeaddji 
doaibmabijut gieđahallat vahága mii leat šaddan ja vuollásaš sivaid buori 
áiggis ja almmus vuogi mielde. 

Buot lágalaš geatnegasvuođat mat gustojit váidudeapmái ja divvumii, 
berrejit doahttaluvvot, ja divvuma eavttut berrejit čuovvut riikkaidgaska-
saš válddahusaid divvuma várás, go dakkárat leat.  

Divvundoaibmabijut berrejit áittardit ahte berošteaddjit šaddet dakkár dillái 
mii lea seamma buorre dahje buoret go ovdal váikkuhusa.

Berošteaddjit berrejit váldojuvvot mielde sihke mearrideapmái mo 
vahátváikkuhusat galget gieđahallojuvvot, ja árvvoštallamii man 
mahtásaččat vahágat leat.2

Divvun- ja váidudandoaibmabijut berrejit leat kultuvrralaččat heivvolaččat 
ja iešguđetlágan várat ja ávkkit berrejit árvvoštallojuvvot.3

Searvidanproseassat, oktan jurdagiiguin, gažaldagaiguin ja vuorjašumi-
iguin mat leat ovdanbuktojuvvon, berrejit duođaštuvvot dan mahttái go 
lea vejolaš. 

Loahpalaš šiehtadusaid ja vástitkeahtes gažaldagaid berrejit sii logahallat, 
duođaštit ja nannet, geat leat mielde searvidandoaimma áigge. Dakkár 
šiehtadusat eai berre čuoldit beasatlašvuođa rievttálaš dahje ii-rievttálaš 
váidalanmekanismmaide (omd. beasadeami bokte). 

Duhtavašvuohta vahátváikkuhusaid gieđahallamii berre árvvoštallojuvvot.

Tabella 6. Buoremus geavadiid dovdáheapmi ja geavaheapmi searvidandoaimmaide

Árvvoštallankriteriat Buoremus geavadat

Ávkkiid juogadeapmi

Makkár ávkkiid sáhttá doaibma buktit berošteddjiide? Mo sáhttet dát 
ávkkit optimaliserejuvvot?

Guđe berošteaddjit ávkašuvvet? Guđe berošteaddjit báhcet haga?

Mat lea áššáiguoskevaš eiseválddiid ja báikegotti gárgedanvuoruheamit ja 
sosiála juksanmearit?

Maid leat áššáiguoskevaš berošteaddjit dovdáhan vuoruheapmin ávkkiid 
dáfus?

Mat lea vejolaš várat ávkkiid dáfus (omd. leatgo ávkkit vuoigatmeahttumat 
dahje buktetgo sávatkeahtes sosiála nuppástusaid)?

Geahččal dovdáhit ávkkiid optimaliserenvejolašvuođaid. 

Geahččal fuolahit ahte doaimmat čuvvot eiseválddiid ja servodaga 
gárgedan vuoruhemiid ja sosiála juksanmeriid doppe gos doaibma lea, ja 
ahte dievdduid ja nissoniid goabbatlágan vuoruheamit dárkojuvvojit. 

Juogat ávkkiid ráđđádallanproseassa ja váikkuhusčielggademiid vuođul 
dakkár vuogi mielde mii ii vuoigatmeahttumit atte ovdduid dihto joavk-
kuide, muhto mii ovddida vuoiggalaš ja suvdinnávccalaš gárgedeami.

1. Geahčas “Rávvagat rogganbáikki bargiide”, “Ceahkki 5: Fuolat ahte čuovvuleapmi dáhpáhuvvá” eambbo dieđuid várás.

2. vahátváikuhusat sáhttet gieđahallojuvvot máŋgga láhkai, ovdamearkan ándagassii átnumiin, buokŋudemiin, 
čuoččáldahttimiin, ruđalaš dahje ii-ruđalaš buhtadasain, ráŋggáštusnannemiiguin, ja vahága eastademiin, ovda-
mearkan rievttálaš geaskku dahje dáhkádusa bokte ahte vahát ii gerdojuvvo. Obbalaččat galgá buhtadas máksit 
buot áššáiguoskevaš manahusaid. almmage lea moalkás proseassa árvvoštallat bilidemiid berošteaddjisearvideami 
siskkobealde, nugo dat lea maiddái diggeáššiin obbalaččat, ja dát lea dán bagadallama rámmaid olggobealde. Lasi 
veahkkeváriid várás, geahčas martin Beristain, Carlos (2010), El derecho a la reparación en los conflictos socioambientales: 
Experiencias,  aprendizajes  y  desafíos  prácticos, Bilbao, Hegoa, http://publ.hegoa.efaber.net/publications/234.

3. Lasi bagadallama várás vahátdivvuma meannudanvugiid várás mat gusket álgoálbmogiidda, geahčas Doyle, C. (ed.) 
(2015), Business and Human Rights: Indigenous Peoples’ Experiences with Access to Remedy. Case studies from Africa, Asia and 
Latin America, Chiang mai, madrid, Copenhagen: aIPP, almaciga, IWGIa, www.iwgia.org/iwgia_files_publications_files/ 
0713_Access_to_Remedy_for_eb.pdf.

D. Searvideami olgguldas hástalusaid dovdáheapmi ja dávisteapmi 
Vuođuštus manne dát lea deaŧalaš várrugasvuođa árvvoštallamis:

Go ovddalgihtii dovdáha ja gárgeda strategiijaid olgguldas hástalusaide, de fuo-
laha ahte berošteaddjisearvidandoaimmat leat spáitilat, ja ahte vejolaš várat dahje 
čuolmmat árviduvvojit ja garvojuvvojit,  eaige maŋálgihtii easkka gieđahallojuvvo.     

 ¨vissis olgguldas hástalusat berošteaddjisearvideapmái doaimma báikkálaš ja 
operatiiva oktavuođas berrejit gártejuvvot. Strategiijat vástidan várás hástalusaide 
berrejit gárgeduvvot doaimma plánenmuttus ja ođasmahttojuvvot nuppástuvvi 
dilálašvuođaid ja berošteddjiid dávistemiid mielde.

Hástalusaid ja dávistanstrategiijaid listá lea girjejuvvon Tabealla 7:i.

Tabella 7. Dávisteapmi ulbmillaš berošteaddjisearvideami dábálaš hástalusaide

Hástalustiipa  Čilgehus Strategiija

Sosiála dahje kultu-
vrralaš norpmat

Sosiála ja kultuvrralaš norpmat dahje 
geavadat sáhttet hehttet báikegotti 
vissis joavkkuid oassálastimis searvidan-
doaimmaide. Omd. muhtin kultuvrrain eai 
oaččo nissonat oassálastit báikegotti 
deaŧalaš mearridanproseassaide. Muhtin 
oktavuođain sáhttet oskkoldatjoavkkut, 
čearddalaš joavkkut dahje kásta lihccut 
muhtin olbmuid deaŧalaš mearridanpro-
seassain. Nuorat sáhttet lihccojuvvot 
searvideamis muhtin kultuvrrain. 

Doala sierra čoahkkimiid sierra joavkkuiguin váfistan dihtii ahte birzze-
his joavkkut dahje vejolaččat suojehis olbmot (omd. čearddalaš veahá-
dagat, vuolit kástajoavkkut) ožžot liibba oassálastit searvideapmái.

Juos lea vejolaš, láže sierra čoahkkananbáikki man bokte nissonat 
sáhttet oassálastit searvideapmái ja fuolat ahte searvidanjoavkkus 
leat nissonat mielde. 

Searvit nuoraid organisašuvnnaiguin ja skuvllaiguin váikkuhusaid 
birra mat leat áššáiguoskevaččat nuorra olbmuide, nugo bargo- ja 
máhttáhusvejolašvuođat. 

Fuolat ahte searvidandábit ja -vierut ja teknihkat leat kultuvrralaččat 
heivvolaččat. 

Váldedynamihkka Báikkálaš válddálaččat soitet ráđđet 
čoahkkimiid vieris olbmuiguin ja ráhkadit 
bággenvuoiŋŋa mii hehtte ulbmillaš ja 
fátmmasteaddji searvideami.

Searvidandoaimmat sáhttet dahkat muhtin 
berošteddjiid uhki vuollái (omd. olmmošvuoi-
gatvuođaid bealušteddjiid, servodat- dahje 
bargiovddasteddjiid ja jođiheddjiiid).

Doala ovttaskas, persovnnalaš čoahkkimiid olbmuiguin amaset 
dovdat ahte sii hehttejuvvojit ovdanbuktimis oainnuideaset dannego 
báikkálaččat váikkuhanfámolaš dahje válddálaš olbmot leat das.  

Ásat polisiijaid konfidensialiteahtas ja dáhkit olbmuide ahte dieđut maid 
sii addet, gieđahallojuvvojit anonymalaččat ja konfindensialalaččat 
áittardan dihtii sin persovdnasuodjalusdeasttaid.

Ásat čiegus jienastanvugiid ja eastta oažžumis hui hearkkes dieđuid 
čállosupmái.

Juos lea várra ahte searvideapmi dihto berošteddjiin dahká su uhki 
vuollái, árvvoštala ráđđádallat goalmmátáššebeliiguin, nugo eaktodáh-
tolaš organisašuvnnaiguin dahje earáiguin geat ovdal leat bargan 
berošteaddjijoavkkuin, jearaldagas mo joatkit.  

Váldedynamihkka berošteddjiid ja rogganindustriija gaskkas sáhttá leat 
sakka eahpedásset. Dán dynamihka berre dásásmuhttit garvin dihtii 
ipmirduvvon vašánis searvidandiliid (omd. giddet fuopmášumi lanja ja 
šiehtadallanbáikki hábmemii nu ahte oahcuda berošteddjiid).

Logistihkka-
gáržžideamit

Sirren, ráhpis eatnamat ja heajos fievrrádus-
infrastruktuvra sáhttá váddudit vissis 
berošteddjiid oassálastimis searvidan-
doaimmaide. Heajos gulahallanfierpmádagat 
sáhttet maid hehttet oassálastima. Vuoras/
nuorra olbmot ja sii geain lea heajos 
dearvvasvuohta dahje doaimmasheht-
tejumit sáhttet deaividit váttisvuođaid 
go áiggošedje oassálastit searvidan-
proseassaide. 

Doala čoahkkimiid báikkiin gosa olbmot dábálaččat čoahkkanit 
almmolaš čoahkkimiidda dahje gosa álkit buvttehit mátkkoštit. 

Fála fáruid dahje eará čovdosiid (ane omd. rádioprográmmaid maidda 
sáhttá riŋget) olbmuide geat ásset boaittebealde dahje áidalas 
guovlluin vái sáhttet čuovvut dahje oassálastit čoahkkimiidda dahje 
eará searvidandoaimmaide.  

Leage válmmaš mátkkoštit gávnnadan dihtii muhtin joavkkuiguin (omd. 
vuorrasiiguin/nuoraiguin ja olbmuiguin geain lea heajos dearvvas-
vuohta dahje doaimmahehttejumit) dakkár áiggiide dahje báikkiide 
mat heivejit sidjiide. Leage geabbil ja várre liigeáiggi searvideapmái 
juos heajos dearvvasvuohta dahje eará fáktorat gáibidit ođđa 
čoahkkináiggiid. 



RávvaGaT ROGGaNBáIKKI BaRGIIDE

OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 201772

Tabella 7. Dávisteapmi ulbmillaš berošteaddjisearvideami dábálaš hástalusaide

Hástalustiipa  Čilgehus Strategiija

Sosio-ekonomalaš 
gáržžideamit

Olbmot eai soaitte suitit máksit fievrrádus-
goluid dahje váldit friija barggus čuovvut 
čoahkkimiid dahje ráđđádallamiid. 

Berošteaddjit eai soaitte máhttit lohkat ja 
čállit, dahje sis sáhttá leat uhccán oahppu.

Pláne searvideami áiggiide dahje báikkiide mat heivejit iešguđet 
berošteddjiid áigeskoviide. Ovdamearkan, juos fitnodat háliida searvidit 
geafes eanadolliiguin, de lea uhccán ulbmillaš doallat čoahkkimiid 
lájuid áigge. 

Ordne fáruid dahje mávsse mátkegoluid vái olbmot sáhttet oassálastit 
čoahkkimiidda.

Gulat álkis, ii-teknihkalaš gillii vái sii geain lea uhccán oahppu, áddejit:  
Fála diehtoávdnasiid mat čilgejit projeavtta máŋgga láhkai, ovdamear-
kan diehtogihppagiid, govaid ja gárttaid. 

Gulat deaŧalaš dieđuid máŋgii sihkarastin dihtii ahte berošteaddjit 
áddetjit daid.

Láhkagáibádusat ja 
soardi ráđđenvuogit1

Muhtin dáhpáhusain sáhttet báikkálaš 
láhkamearrádusat dahje riektegeavat 
leat vuostálaga fitnodaga polisiijain dahje 
riikkaidgaskasaš mihttomeriiguin.

Gulat čiegasit ja viidát ahte fitnodat geatnegahttá iežas doahttalit 
riikkaidgaskasaččat dohkkehuvvon olmmošvuoigatvuođaid, nugo lea 
ovdanbuktojuvvon OECD válddahusain.

Dáhpáhusain main báikkálaš láhka lea vuostálaga fitnodaga 
mihttomeriiguin ja polisiijain, berrejit dárbbut ja vuordámušat čielgasit 
gulahallojuvvot ja šiehtadallojuvvot ovddalgihtii, ovdalgo doaimmat 
álggahuvvojit.2 Ávžžut eiseválddiid ollašuhttit olmmošvuoigatvuođalaš 
geatnegasvuođaideaset, earenoamážit doppe gos njuolga čatnasit 
fitnodaga doaimmaide.

Eastta veahkeheames govvidit olmmošvuoigatvuođaid bealušteddjiid 
láhkarihkolažžan dahje atnit politiijaid duolbmat ráfálaš vuosttaldemiid 
dahje eará vuosteháguid projeavtta vuostá.  

Árvvoštala galgágo fitnodat mannat guovlluide vai guođđit guovlluid 
gos olmmošvuoigatvuođat eai sáhte doahttaluvvot.   

Cuoggavádjitvuođat3 Báikkálaš eiseválddiin dahje árbevirolaš 
jođiheddjiin ii soaitte ovdalis dovddiidus 
stuorát rogganprojeavttaide searvideamis, 
ja soitet gáibidit cuoggahuksema.

Dahje sii soitet gáibidit veahki birgehallat 
lassinođiin dahje deaddagiin mii šaddá go 
galget buohtalastit servodatráđđádallama 
dahje searvidandoaimmaid.

Árvvoštala joavkku cuokka ja daga dárbbašlaš dárkilastimiid go juogát 
dieđuid, go ráđđádalat joavkkuiguin dahje miehtá áigge go šiehtadalat 
(omd. oahpaheami bokte, olgguldas doarjaga bokte).

Atte njuolga doarjaga, dahje atte doarjaga eará orgánaid bokte, nugo 
riikkalaš dahje máilmmiviidosaš fágaservviid dahje eaktodáhtolaš 
organisašuvnnaid bokte huksen dihtii cuokka.

Tabella 7. Dávisteapmi ulbmillaš berošteaddjisearvideami dábálaš hástalusaide

Hástalustiipa  Čilgehus Strategiija

Vuostálas beroštumit 
ja vuordámušat 
berošteddjiid 
gaskkas

Fitnodagat sáhttet oidit nuppi joavkku nuppi 
joavkku ektui nu ahte juhket projeavtta 
ávkkiid searvidandoaimmaid áigge, dahje 
sáhttá áddejuvvot ahte nu dahket.

Iešguđet berošteaddjijoavkkuid dárbbut, 
háliidusat dahje vuordámušat sáhttet leat 
vuostálaga dahje álfárot nuppegežiid, juoga 
mii mearkkaša ahte berošteddjiid gaskkas ii 
leat dievas ovttamielatvuohta áššiin.

Árvvoštala guđe oktavuođas searvideapmi galgá dáhpáhuvvat, 
maiddái berošteaddjijoavkkuid siskkáldas ja gaskasaš oktavuođaid 
mat sis  leat ovddežis, ja váldde atnui searvadahtti lahkaneami 
searvideamis.

Ávkkiid juohkima kriteriat ja proseassa berre leat čielggas, iešguđet 
joavkkuid beroštumit ja vuordámušat berrejit leat áddejuvvon, mear-
rideamis berre leat rabasvuohta, ja duhtatmeahttun joavkkuin berre 
leat vejolašvuohta oažžut iežaset oainnuid árvvoštallojuvvot nanu ja 
objektiiva váidalusmeannudanvuogi bokte.4

Sáhttá ohccojuvvot veahkki bealátkeahtes gaskaolbmos: Dakkár 
gaskaolbmo rolla ii berre leat váfistit konsensusa áššeoasálaččaid 
gaskkas, muhto baicca ahte juohke áššebealis lea iežas buoremus 
beroštumiid čielga ja objektiiva áddejupmi, ja láhčit dili ovttasbargui 
iešguđet berošteddjiid gaskkas.  

Buot berošteddjiid oainnut berrejit váldojuvvot mielde ja vástiduvvot nu 
bures go vejolaš. Almmá dagakeahttá sierramielalašvuođaid diehttin, 
berrejit berošteaddjit vuoruhuvvot dađi mielde geaidda projeakta 
váikkuha.

Bahá-doaivu beroš-
teddjiid dahje eará 
joavkkuid gaskkas

Vissis joavkkut dahje berošteaddjit sáhttet 
geahččalit ávkkástallat berošteaddjisear-
vidanproseassas (omd. dalángo boahtá 
diehttevassii ahte rogganlohpeguovllus 
šaddet olbmot fárrehuvvot eret, de bohtet 
olbmot olggul báikegoddái ja ceggestit 
gaskaboddasaš barttaid fárrenguvlui ja 
gáibidit buhtadasa.)

Čielggat mo searvideapmi buori doaivvus meroštallojuvvo fitnodaga 
iežas daguid dáfus, ja mii vurdojuvvo fas ruoktot nu ahte “bahá 
doaivu” ii buohtastahttojuvvo fitnodaga evttohan doaimmaid váilevaš 
doarjumiin dahje dohkkehemiin.

Ráđđádala báikegottiin ja hukse nanu diehtovuođu ovdalgo searvidat 
berošteddjiiguin. 

Juoge váikkuhusčielggadeami ja proseassa bohtosiid maid bokte 
váikkuhusat galget gieđahallojuvvot.

Ásat almmus ja vuoiggalaš váidalanmekanismma mii diktá buohkaid 
gullojuvvot, ja mii áittarda ahte buot áššit sáhttet čovdojuvvot 
objektiivvalaččat.

Veahkaváldi ja 
vuosteháhku

Berošteaddjit dahje siviilaservodat 
áŋgiruššet fitnodaga dahje projeavtta 
vuosttaldit. Muhtin berošteaddjit geavahit 
veahkaválddi čájehit duhtatmeahttunvuođa 
fitnodahkii ja projektii.   

Árvvoštala siva mii lea vuostehágu duohken. Diggeáššit báikegotti 
lahtuid vuostá sáhttet dahkat dili vel vearrábun ja dagahit ahte 
vuoigatvuođaid beálušteaddjit geat eai leat veahkaválddálaččat, 
dahkkojuvvojit láhkarihkolažžan.   

Eastte ovdanbuktimis almmolaš cealkámušaid mat eahpidit dakkár 
joavkkuid barggu dahje sivahallet sin projeavtta navdojuvvon 
ájiheamis dahje heađušteamis.

Eastte álo vástideames veahkaválddiin go dorvodoaibmabijut 
dahkkojuvvojit.

Áittar ahte Voluntary Principles on Security and Human Rights doaht-
taluvvojit go sihkarvuođa bargit bálkáhuvvojit dahje jođihuvvojit. 

Váldde jeavddalaččat oktavuođa vuosttaldanjoavkkuiguin ja bovde 
ođđasis oassálastit searvideapmái buori doaivvus.  

Oktavuođain main vuosteháhku lea stuoris, iige leat boasttudieđuide ja 
ovdagáttuide vuođđuduvvan, ja go vuosttalduvvo vaikko lea oččoduv-
von ulbmillaš searvideapmi, de berre fitnodat árvvoštallat riskkaid mat 
leat doaimma joatkimis.

Tabella 7. Dávisteapmi ulbmillaš berošteaddjisearvideami dábálaš hástalusaide

Hástalustiipa  Čilgehus Strategiija

Árbejuvvon čuolmmat 
heajos berošteaddji-
searvideamis

Báikkis ovdal doaibman fitnodaga heajos 
berošteaddjisearvideapmi, dahje báikegotti 
olbmuid heajos dovddiidusat ovddeš 
roggandoaimmaiguin, dahket stuorra 
hástalusaid ođđa doaibmái.

Gárte dakkár áššiid álgoálggus juo oassin oktavuođa áddemis, ja juos 
lea áigeguovdil, gárte ovddeš čuolmmaid ovdalgo lihtoduvvojit ođđa 
geatnegasvuođat ja investeremat projektii. 

Gulat čielgasit fitnodaga ja ovddeš doaibmiid gaskavuođaid. Dovddas 
ovddeš čuolmmaid searvideami dahje váilevaš searvideami hárrái.   

Bija doaibmabijuid eastadit vahátváikkuhusaid mat leat árbejuvvon 
ovddeš doaibmis, muhto maid fitnodat joatká dagahit  

(omd. nuoskkideaddji luoitimat mat golget báikegotti čáhcegáivui 
dannego ovddeš doaibmi lea hejodit sajustan luoitináldása).

Čilge maid sáhttá dahkat ovddos guvlui, makkár áššiin sáhttá šiehta-
dallat, leago vejolaš dahkat juoidá ovddeš doaimmaid vahátváikkuhu-
saiguin, mo fitnodaga gieđahallan ja searvidanstrategiija earrána 
ovdamanniid meanuin.   

Juos olmmošvuoigatvuođat leat váikkuhuvvon, ja juos ii oktage eará 
divvovaš doaibmabidju leat dábuhahtti, de berre oasti fitnodat ieš 
áittardit, dahkat vejolažžan dahje doarjut divvuma dan mahttái go ieš 
lea dagahan ovdamanni váikkuhusaide.

Vuordámušaid ja 
duođalašvuođa váile-
vaš oktiivástádus5

Berošteaddjit eai dovdda roggandoaimma 
operašuvnnalaš ja ruđalaš beliid, ja 
danne sis leat stuorra vuordámušat dasa 
maid roggan sáhtášii buktit ekonomiija ja 
gárgedeami dáfus.  

Dát lea earenoamáš stuorra váttisvuohta 
ohcanfitnodagaide, mat sáhttet navdojuvvot 
fitnodahkan mat doaimmahit ruvkkiid, vaikko 
dain soitet váilut veahkkevárit ja eai soaitte 
gávdnat roggangánnáhahtti meriid.

Ávžžo berošteddjiid čađat searvideami bokte juogadit vuordámušaid 
ja juogat seamma láhkai fitnodaga vuordámušaid doaimma dáfus 
dovdáhan dihtii vejolaš boasttuáddejumiid, ja váfis ahte buot bealit 
áddejit nubbi nuppi oainnuid.  

Almmusvuohta doaimma ja geatnegasvuođaid hárrái sáhttá maid 
leat ávkkálaš vuordámušaid gieđahallamii. Omd. sáhttá šiehtadusaid 
ja sisaboađuid ja vearromáksimiid raporteren veahkehit berošteddjiid 
realisttalaččat áddet doaimma.

Atte dárbbašlaš doarjaga berošteddjiide vái áddejit projeavtta 
operašuvnnalaš diliid.6

Ávkkiid fasken Berošteddjiid ovddasteaddjit rábastit alcce-
set ávkki, eaige ovddas sin oainnuid dahje 
buoremus beroštumiid geaid galggašedje 
ovddastit.

Go šiehtadusat šiehtadallojuvvojit, geatnegasvuođat doibmiibiddjo-
juvvojit dahje váidudeaddji doaibmabijut fuolahuvvojit, de berrejit 
berošteaddjijoavkku árvvut ja beroštumit ollislaččat árvvoštallojuvvot. 

Go fitnodagat leat áican rukses leavggaid berošteddjiid válljen ovddas-
teddjiid hárrái, de berrejit ráđđádallat viidábut berošteaddjijoavkkuiguin 
mo galget joatkit.7

1. máŋga neavvu bagadallet veahkkeváriid birra mat gáibiduvvojit go galgá doaibmat allariska- dahje riidoguovlluin. 
Dáid gaskkas lea: OECD (2006), OECD Risk Awareness Tool for Multinational Enterprises in Weak Governance Zones, www.
oecd.org/daf/ inv/corporateresponsibility/36885821.pdf; IPIECa (2008), Guide to operating in areas of conflict for the oil and gas 
industry, www.ipieca.org/publication/guide-operating-areas-conflict-oil-and-gas-industry.

2. Geahčas “Rávvagat fitnodatplánemii ja hovdengoddái”, “Berošteaddjisearvideami áššiid árvvoštallan go investere dahje 
lihtoda gávpeoktavuođaid”.

3. Eambbo dieđuid várás, geahčas “Rávvagat rogganbáikki bargiide”, “Ceahkki 3: C. Addit doarjaga ja dieđuid mat dárb-
bašuvvojit vái berošteaddjit sáhttet dievvasit ovdanbuktit oainnuideaset ja beroštumiideaset”.

4. Geahčas “Rávvagat rogganbáikki bargiide”, “Ceahkki 4: E. Gárgedit čielga ja doaibmilis proseassaid dávistan dihtii váidalu-
saide”.

5. vuordámušaid ádden lea earenoamáš deaŧalaš projeavtta ohcanmuttus dasgo eanaš ohcandoaimmat eai buvtte 
gávppálaččat gánnáhahtti roggandoaimmaid. Ohcanprojeavttaide mat gávdnet gávdnoštumi leat vuordámušat juo 
dahkkojuvvon, ja fitnodat mii gárgeda gávdnoštumi viidáseappot doaibman, ferte diehtit dakkár vuordámušain.  

6. Geahčas “Rávvagat rogganbáikki bargiide”, “Ceahkki 3: C. Atte dieđuid ja doarjaga mat dárbbašuvvojit vái berošteaddjit 
sáhttet dievvasit ovddastit beroštumiideaset ja oainnuideaset”.

7. Geahčas “Rávvagat rogganbáikki bargiide”, “Ceahkki 2: B. Berošteaddjijoavkkuid ovddasteddjiid ja ságastallanbeliid 
duođašteapmi”.

E. Gárgedit čielga ja doaibmilis proseassaid dávistan dihtii váidalusaide 
Vuođuštus manne dát lea deaŧalaš várrugasvuođa árvvoštallamis:

Go berošteddjiide addá neavvu mainna ovdanbuktet váidalusaid, de veahkeha fitno-
daga dovdáhit vahátváikkuhusaid. Dasgo váidalanmekanismma ulbmil lea divvut, 
de lea dat deaŧalaš neavvu gieđahallat vahátváikkuhusaid. Váidalanmekanisma 
sáhttá árrat áittardit divvuma ja dan bokte eastadit áššiid vearráneames ja ásahit 
luohttámuša berošteddjiid gaskkas boahttevaš ulbmillaš searvideami vuođđun. 

Roggandoaimmaid máŋga váikkuhusa leat dovdosat ovddalgihtii ja daid 
gieđahallan galgá siskkildit ráđđádallamiid ja šiehtadallamiid berošteddjii-
guin dovdáhan dihtii heivvolaččamus dávisteami. Eará háviid eai árviduvvo 
vahátváikkuhusat ovddalgihtii ja danne dárbbašit čilgejuvvot maŋálgihtii. 
Deaŧalaš lea ahte fitnodat áicá ja vástida áššiide go dat bohciidit.

 ¨Čielga ja doaibmilis proseassa dávistan dihtii váidalusaide berre ásahuvvot 
nu ahte diktá berošteddjiid ovdanbuktit vuorjašumiid fitnodahkii ja diktá fitno-
daga dahkat váidudeami ja áittardit árra ja njuolga divvuma.

Fitnodaga dahje báikegotti ásahan váidalanmekanismmat eai berre hehttet 
beasatlašvuođa rievttálaš ja ii-rievttálaš váidalanmekanismmaide, maid searvvis 
leat OECD válddahusaid riikkalaš oktavuođadoallit.21 Eaige berre geavahuvvot 
vuoldit fágaservviid saji bargiid gorálaš nákkuid gieđahallamis.22 Earenoamážit 
eai leat  fitnodatváidalanmekanismmat heivvolaččat gieđahallat roava olm-
mošvuoigatvuođaid rihkkunáššiid nugo biinnidemiid, veagalváldimiid, goddimiid 
ja humanitára rievtti rihkkumiid.   Dakkár bahás rihkolašvuođat berrejit albma-
duvvot rivttes riikkalaš eiseválddiide ja riikkaidgaskasaš olmmošvuoigatvuođaid 
orgánaide. Dakkár áššiin berrejit fitnodagat láhčit diliid, muhto eai seaguhit sivi-
ila dahje kriminála dutkamiidda dahje olmmošvuoigatvuođalaš  gažademiide. 
Rievttálaš beasadeamit mat hehttejit roava olmmošvuoigatvuođaid rihkkumiid 
gillán oaffariid oažžumis riektedorvvu, eai berre geavahuvvot fitnodagaid váida-
lanmekanismmaid oktavuođas.23

21. Geahčas Chapter XIv, Paragraph 43 a12 dáppe: OECD Guidelines for Multinational Enterprises, 
2011 Edition, OECD Publishing, Paris, http://dx.doi.org/10.1787/9789264115415-en.

22. Id.
23. Olmmošvuoigatvuođaid allakomisára kantuvrra (OHCHR) gieskadaš reivve oaivvilda 

ahte “[t]he presumption should be that as far as possible, no waiver should be imposed 
on any claims settled through a non-judicial grievance mechanism. Nonetheless, and 
as there is no prohibition per se on legal waivers in current international standards and 
practice, situations may arise where business enterprises wish to ensure that, for reasons 
of predictability and finality, a legal waiver be required from claimants at the end of a 
remediation process. In such instances, the legal waiver should be as narrowly construed 
as possible, and preserve the right of claimants to seek judicial recourse for any criminal 
claims”. The OHCHR’s opinion on this issue however has been disputed by some stake-
holders. For the full document see Office of the High Commissioner for Human Rights 
(2013), “Re: allegations regarding the Porgera Joint venture remedy framework”, July, 
www.ohchr.org/Documents/Issues/Business/LetterPorgera.pdf.

Divvunmeannudanvuogit berrejit govvidit vissis mihtilmasvuođaid. 
Ii-rievttálaš váidalanmekanismmaid spáitilvuođa eavttut, maid ON láidestanprin-
sihpat ealáhuseallima ja olmmošvuoigatvuođaid várás (uN Guiding Principles on 
Business and Human Rights) sisdollet, addet deaŧalaš referánsačuoggá (geahčas 
Tabealla 8 eambbo dieđuid várás).24

Tabella 8. Ii-rievttálaš váidalanmekanismmaid spáitilvuođa kriteriat
Lobálaš Luohtehahtti

Vásttolaš
Beasatlaš Dovddus

Iešguđetlágan beassanlágit 

Veahkki beassat cakkiid badjel
Einnostahtti Čielga meannudanvuogit

Čielga áigerámmat
Vuoiggalaš Dieđuid, ráđiid ja áššedovdamuša vuoiggalaš fidnen

Vuoiggalaš gieđahallan
Almmus Dieđihit oasálaččaide áššiid ovdáneamis 

Fuolahit dieđuid proseassas huksen dihtii luohttámuša
Vuoigatvuođaide soahppevaš Bohtosat ja divvumat galget oktiivástidit riikkaidgaskasaš rivttiiguin

Ii váikkut guđege láhkai riektevuogádahkii
Jotkkolaš oahppan Gártet oahpaid: i) buoridit mekanismma, ja ii) hehttet boahttevaš vahága
Searvideami ja dialoga vuođul Ráđđádallat “geavaheddjiiguin” (siskkáldas maid) hábmemis ja nákcemis1

1. Gávdnan dihtii buori málle doaibmilis váidalanmekanismmaide oljo- ja gássadoaimmaid oktavuođas, geahčas 
IPIECA Launches Community Grievance Mechanism Toolbox, www.ipieca.org/publication/ community-grievance-mecha-
nism-toolbox; ruvkedoaimmaid oktavuođas geahčas ICmm (2009), Human Rights in the Mining & Metals Industry: 
Handling and Resolving Local Level Concerns & Grievances, http://hub.icmm.com/document/691.

Gáldu: Ehtalaš ráđđeaddi/áittardeaddji, A Guide to Designing and Implementing Grievance Mechanisms for Development 
Projects, www.cao-ombudsman.org/howwework/advisor/documents/implemgrieveng.pdf, ii-juridihkalaš váidalanmeka-
nismmaid spáitilvuođa kriteriaid lahttudeapmi ON:a, Guiding Principles on Business and Human Rights.

makkár hápmi divvumis galgá leat, lea sorjavaš doaimma sturrodagas ja 
šlájas. Ovdamearkan berrejit smávva doaimmat dahje ohcanfitnodagat main 
leat čavges budjeahtat, dahkat váidalanmekanismmaid eaŋkalin ja gorálažžan 
smávva váidalusmearrái mii jáhku mielde galgá gieđahallojuvvot.

24. Geahčas uN (2011), Guiding Principles for Business and Human Rights, Section B, Paragraph 31, 
www.ohchr.org/documents/publications/GuidingprinciplesBusinesshr_en.pdf.

F. Searvidit berošteddjiiguin váfistan dihtii ahte divvundoaibmabijut leat 
heivvolaččat 

Vuođuštus manne dát lea deaŧalaš várrugasvuođa árvvoštallamis:

Fitnodagain lea geatnegasvuohta divvut duohta váikkuhusaid maid ieža dagahit 
dahje leat mielde dagaheamen. Almmage eai leat divvunvuogit álo ulbmillaččat 
vissis oktavuođain ja soitet dahkat váraid berošteddjiide.  Ráđđádallan berošteddji-
iguin ja vástideapmi hástalusaide ovddalgihtii sáhttá váfistit ahte divvun lea heiv-
volaš ja vejolaš várat garvojuvvojit.  

 ¨Fitnodagat berrejit ráđđádallat berošteddjiiguin ja dovdáhit ja vástidit 
hástalusaide áittardan dihtii ulbmillaš divvuma.

OECD válddahusaid mielde berrejit fitnodagat gieđahallat duohta váikkuhu-
said maid leat dagahan dahje veahkehan dagahit, divvuma bokte.25 almmage 
sáhttet divvumis leat máŋggalágan hámit, nugo buokŋudeapmi, čuoččáldahttin, 
buhtadeapmi, duhtadeapmi ja dáhkideapmi ahte vahát ii gerdojuvvo.26 Lassin 
máŋggalágan hámiide sáhttet vástádusat maid leat máŋggaláganat viidodaga 
dáfus ja leat juogo individuálalaččat (oktagaslaččat) dahje kollektiivvalaččat  
(oktasaččat).27 Eai buot divvunhámit leat ulbmillaččat juohke oktavuhtii ja muh-
tin divvunhámit sáhttet velá dahkat váraid (geahčas Tabella 9 eambbo dieđuid 
várás).

25. Geahčas “Chapter II: Commentary on  General  Policies”,  Paragraph 14,  a12  in  
OECD Guidelines for Multinational Enterprises, 2011 Edition, OECD Publishing, Paris. 
http://dx.doi.org/10.1787/9789264115415-en.

26. Geahčas ON, Guiding Principles for Business and Human Rights, “Commentary” to Section 
III.a, Principle 2; Basic Principles and Guidelines on the Right to a Remedy and Reparation 
for victims of Gross violations of International Human Rights Law and Serious 
violations of International Humanitarian Law, www.ohchr.org/ documents/publications/
GuidingprinciplesBusinesshr_en.pdf.

27. Kollektiiva divvun sáhttá leat ulbmillaš go lea dahkkojuvvon oktasaš vahát, nugo bassi 
eatnamiidda, ja sáhttá veahkehit bevttolaččat atnit veahkkeváriid. 

Tabella 9. Dábálaš hástalusat ja strategiijat divvumii

Hástalustiipa Čilgehus Strategiija

Divvun ii leat ulbmillaš dahje 
oiddolaččamus oktavuhtii

Eai buot divvunhámit heive buot oktavuođaide. 
Ovdamearkan čájehit dovddiidusat ahte báikegottit, 
mat ovdal eai leat bargan ruhtaekonomiijain, dahje 
gos duohččan ja investeremat eai leat dábálaččat, 
golahastet dávjá buhtadasa mii máksojuvvo hávál-
assubmin johtilit, juoga mii dagaha geafahuvvama 
áiggi vuollái.

Fitnodagat berrejit ráđđádallat guovllu oassádalliiguin 
geain lea dovddiidus divvunproseassain (omd. eak-
todáhtolaš organisašuvnnat, eará doaibmit guovllus)      
ádden dihtii riskkaid ja buoremus geavadiid. 

Čuozahuvvon berošteaddjit berrejit oažžut 
vejolašvuođa válljet guđe hápmi divvumiin galgá leat. 
Doppe gos válljejuvvon hápmi ovddasta váraid beroš-
teddjiide, berre dáid váraid birra ságastallojuvvot 
berošteddjiiguin, ja singuin berrejit boahtit ovttaide 
vejolaš čovdosiid dáfus (omd. foanddaid ceggemiin, 
oassemávssuin jna.).

Fitnodagat berrejit dáhkidit ahte buhtadas eatnamis, 
dávviriin dahje eará boahtá ovtta olu ávkin nissoni-
idda go dievdduide.

Fitnodagat berrejit čielggadit bargiiguin geat 
leat dárkkistan- ja rehketdoallovirggiin, mii lea 
berošteddjiid buhtadasmávssuid rivttes girjen, dasgo 
vearroeiseválddit ja revisor sáhttet dulkot dakkár 
mávssuid duolgumin.

Divvuma eai ane berošteaddjit 
duhtadahttin

Vahága viidodaga ja goluid merošteapmi sáhttá 
leat moalkás proseassa, ja divvunhámit sáhttet 
rievddadallat. Dán geažil sáhttet berošteaddjit atnit 
ahte eai oaččo doarvái buhtadasa.

Divvun berre lea dakkár ahte berošteaddji dilli šaddá 
fas nugo lei ovdal, dahje buorebun.

Berošteaddjit berrejit váldojuvvot mielde válljet mo 
vahátváikkuhusat galget divvojuvvot ja árvvoštallat 
vahágiid viidodaga.

Juos berošteaddjit eai leat mielde mearrideamen 
mo vahátváikkuhusat galget gieđahallojuvvot,  omd. 
áššiin main divvun lea juo geatnegahttojuvvon 
báikkálaš lága mielde, de  berre čilgejuvvot manne 
dát čoavddus válljejuvvui, ja mat čovdosa várat ja 
vejolašvuođat leat berošteddjiide.   

Berošteaddjit berrejit čuovvuluvvot maŋŋilgo divvun 
lea fuolahuvvon árvvoštallan dihtii makkárgo lea sin 
duhtavašvuohta.

Riiddut leat bohciidan 
čuozahuvvon berošteddjiid 
gaskii geat atnet divvuma 
vuoigatmeahttumin

Divvun sáhttá dagahit riiddu berošteddjiid gaskii 
juos nuppit atnet ahte sii eai leat nuppiid ektui 
ožžon vuoiggalaš buhtadasa.

Divvuma kriteriat ja proseassa berrejit dahkko-
juvvot čielggasin ja berrejit leat vuoiggalaččat ja 
objektiivvalaččat.

Mearridanproseassain berre leat almmusvuohta, ja 
berošteddjiin berre leat beasatlašvuohta dieđuide mo 
seamma lágan váikkuhusat leat divvojuvvon, ovdalgo 
divvumat šihttojuvvojit.

CEAHKKI 5: FUOLAHIT ČUOVVULEAMIS 

Ceahkki 5: Dahkočuoggáid oktiigeassu
 z Berre ráhkaduvvot geatnegasvuođaid logahallan vái sáhttá guorrat beroš-
teaddjisearvideami bohtosiid.  

 z Raporttat geatnegasvuođaid doahttaleamis (dahje váilevaš doahttaleamis) 
berrejit gulahuvvot berošteddjiide, ja berošteddjiide  berre addojuvvot 
vejolašvuohta ovdanbuktit duhtavašvuođa dahje váilevaš duhtavašvuođa 
geatnegasvuođaid ollašuhttimii.

Vuođuštus manne dát lea deaŧalaš várrugasvuođa árvvoštallamis:

Čađat čuovvuleapmi ja ruoktotraporteren berošteddjiide mo berošteaddjibohtosat 
leat vuhtiiváldojuvvon geavadis, dahká ahte berošteaddjit dovdet ahte sin oainnut 
váldojuvvojit duođas ja ábuha maid gieđahallat berošteddjiid vuordámušaid. Juos 
berošteaddjisearvidandoaimmaid bohtosat eai čuovvuluvvo, de sáhttá gaska-
vuohta berošteddjide billašuvvat ja váikkuhusat eai soaitte šaddat nu oiddolažžan 
go livčče sáhttán. Lassin lea vel vahátváikkuhusaid gieđahallama čilgen deaŧalaš 
ceahkki várrugasvuođa árvvoštallamiin, nugo dat leat meroštallojuvvon OECD 
válddahusain.28

A. Ásahit proseassa guorrat šiehtadusaid, geatnegasvuođaid ja váidu-
deaddji doaibmabijuid čuovvuleami

 ¨Berre girjejuvvot geatnegasvuođaid logahallan guorran dihtii berošteaddji-
searvideami bohtosiid oktan referáhtaiguin buot čoahkkimiin, loahpalaš šiehta-
dusain mat leat dahkkojuvvon šiehtadallanproseassaid bokte, geatnegasvuođain 
berošteddjiide maid fitnodat lea váldán badjelasas, ja nuppegežiid, vástádusain 
váidalusaide ja šiehtadusaide mo vahátváikkuhusat berrejit gieđahallojuvvot.29

Geatneasvuođaid logahallan berre siskkildit:  

 z geatnegasvuođaid ollašuhttima áigelinnjáid, nugo divvundoaibmabijuid fuo-
laheami, mat leat šihttojuvvon ja mat leat gulahuvvon áššáiguoskevaš beroš-
teddjiide 

 z olbmuid/bargojoavkkuid gártema geain lea ovddasvástádus ollašuhttit geat-
negasvuođaid

28. OECD Guidelines for Multinational Enterprises, 2011 Edition, Chapter II Paragraph 10(a), OECD 
Publishing, Paris, http://dx.doi.org/10.1787/9789264115415-en.

29. Leat máŋga ávkkálaš dihtorprográmma mat sáhttet veahkehit gieđahallat berošteaddji-
searvideami. Geahčas omd. IFC (2007), Stakeholder Engagement: A Good Practice Handbook for 
Companies Doing Business in Emerging Markets, p. 90, www.ifc.org/wps/wcm/connect/938f1a-
0048855805beacfe6a6515bb18/ IFC_StakeholderEngagement.pdf?MOD=AJPERES; nugo Comm-
Trac™, Credit 360, Entropy System™, React, Smart Dialogue™ and 3PTracking™.

 z bienalaš šiehtadusaid berošteddjiiguin mo geatnegasvuođat galget ollašuhtto-
juvvot (ovdamearkan juos galgá ráhkaduvvot geaidnu, gokko dat galgá mannat, 
galgetgo báikkálaš lágideaddjit adnojuvvot huksemis jna.)

 z geatnegasvuođaid ollašuhttima dillečilgehusa 

 z logahallama mii čájeha loahpalaš šiehtadusaid mat leat dahkkojuvvon báike-
gottiiguin ja maid dat mielddisbuktet 

 z logahallama mii čájeha šiehtadallamiid mat dál leat dahkkojuvvomin, áššiid 
main eai leat vel boahtán ovttaide ja čuvvosiid projeaktaplánemii.

Girjemiid geatnegasvuođaid logahallamii berrejit sii dohkkehit, geain lea 
fápmudus ollašuhttit geatnegasvuođaid dahje dahkat áššáiguoskevaš projeak-
tamearrádusaid.  Juos geatnegasvuohta gáibida ahte fitnodaga bajimuš hov-
dengoddi berre searvidit, de berre hovdengoddi leat mielde dohkkeheamen ja 
raporteremin geatnegasvuođa logahallama gorrái.30

B. Raporteret jeavddalaččat ruoktot fas berošteddjiide šiehtadusaid, geat-
negasvuođaid ja divvumiid čuovvuleamis 

 ¨Raporttat geatnegasvuođaid ja šiehtadusaid doahttaleamis (dahje váilevaš 
doahttaleamis) berrejit gulahuvvot berošteddjiide buori áiggis. Berošteddjiide 
berre addojuvvot vejolašvuohta ovdanbuktit duhtavašvuođa dahje duhtat-
meahttunvuođa geatnegasvuođa ollašuhttimii.  

Raporterema berrejit dahkat sii geain leat ovddasvástádus ollašuhttit geat-
negasvuođaid dahje álggahit divvundoaibmabijuid.

áššiin main lea erohus das mii ovdalis lea šihttojuvvon ja dagus, berre erohus 
čilgejuvvot, ja berošteddjiide berre addojuvvot vejolašvuohta dávistit erohusaide 
ovdalgo loahpalaš projeaktamearrádusat dahkkojuvvojit. 

30. Geahčas “Rávvagat fitnodatplánemii ja hovdengoddái”, “D. Ásahit dávistanmohki sajáiduhttin 
dihtii berošteddjiid oainnuid projeavtta mearrideapmái”.

CEAHKKI 6: GOZIHIT JA ÁRVVOŠTALLAT 
BEROŠTEADDJISEARVIDANDOAIMMAID JA DÁVISTIT 

DOVDÁHUVVON VÁILEVAŠVUOĐAIDE 

Ceahkki 6: Dahkočuoggáid oktiigeassu
 z muhtin mihtidahtti indikáhtorat árvvoštallan dihtii berošteaddjisearvi-
dandoaimmaid berrejit dovdáhuvvot, dain berre ráđđádallojuvvot áššái-
guoskevaš berošteddjiiguin ja dat berrejit gozihuvvot áiggi vuollái.  

 z Berre oalgguhit geavahit oassálasti gozihan- ja árvvoštallanvugiid, ja dat 
berrejit doibmiibiddjojuvvot dan mahttái go lea vejolaš.

 z Fitnodagat berrejit áigodatlaččat oažžut guorahallojuvvot iežaset beroš-
teaddjisearvideami sorjjasmeahttun olgguldas árvvoštalliid veagas. 

 z Go váilevašvuođat fuopmášuvvojit dahje árvitkeahtes vahátváikkuhusat 
deaividit, de berrejit váilevašvuođaid sivat dovdáhuvvot, ja vuogádagat 
berrejit dárkilastojuvvot dan mielde.

Vuođuštus manne dát lea deaŧalaš várrugasvuođa árvvoštallamis:

Lea deaŧalaš gozihit ja árvvoštallat berošteaddjisearvidandoaimma spáitilvuođa 
sihke váfistan dihtii ahte searvidandoaimmat olahit juksanmeriideaset, eare-
noamážit garvima ja gieđahallama dáfus vahátváikkuhusaid berošteddjiide, ja 
amaset veahkkevárit mannat duššái doaimmaid bokte mat eai leat albma láhkai 
jurddašuvvon dahje sajáiduhttojuvvon.

A. Ásahit indikáhtoriid ja árvvoštallankriteriaid mat meroštit beroš-
teaddjisearvideami spáitilvuođa 

 ¨muhtin mihtidahtti indikáhtorat berošteaddjisearvidandoaimmaid árv-
voštallama várás berrejit dovdáhuvvot, dain berre ráđđádallojuvvot áššáiguos-
kevaš beošteddjiiguin, ja dat berrejit gozihuvvot áiggi vuollái.

Obbalaččat, lihkostuvvan berošteaddjisearvidandoaimmaid buoremus 
indikáhtor lea fitnodaga ja berošteddjiid gaskavuođa kvaliteahtta, man sáhttá 
árvvoštallat berošteddjiid máhcahagaid vuođul.  

máhcahaga sáhttá oažžut berošteaddjisearvideami bokte (ovdamear-
kan ráđđádallamiin báikegottiiguin, viežžamiin máhcahaga olbmuin geat 
čuvvot čoahkkimiid ja forumiid, dárkomiin áššiid mat ovdanbuktojuvvojit 
divvunm eannudanvugiide) dahje lassiproseassaid bokte.

Fitnodagat sáhttet ovdamearkan cegget báikegottiide evttohuskássaid vái 
berošteaddjit sáhttet daidda guođđit namahis máhcahagaid searvidanpros eassain, 
dahje juohkit “ássiid raportagoarttaid” maid bokte sáhttá árvvoštallat fitnodaga 
ja dan berošteddjiid gaskavuođaid kvaliteahta. Jahkásaš dahje jahkebeallásaš 

“ipmárdusa” guorahallan sáhttá adnojuvvot mihtidit fitnodaga ja berošteddjiid 
gaskavuođaid kvaliteahta áiggi vuollái ja mihtidit duhtavašvuođa dásiid rievda-
miid. Dát sáhttet veahkehit almmostahttit dárbbu dárkilastit pros eassa dahje 
dahkat doaibmabijuid gieđahallan dihtii vuollásaš áššiid.   

Stuorát doaimmat main leat máŋggadáfogis berošteaddjisearvidanprográm-
mat soitet fertet ásahit vissis indikáhtoriid ja eambbo hámolaš proseassaid gozi-
heami ja árvvoštallama várás. Berošteaddjisearvidandoaimmaid vejolaš indikáh-
torat ja obbalaš árvvoštallankriteriat, mat vuođđuduvvet berošteaddjis earvideami 
váldonjuolggaduslaš cehkiide ja áigumušaide addojuvvojit dán bágadallama 
mielddus a:s. almmage, projeaktadási indikáhtorat sáhttet maiddái gárgeduvvot 
ja dárkilit heivehuvvot vissis doaimmaide. 

B. Gárgedit oassálasti goziheami ja árvvoštallama 

 ¨Berre oalgguhuvvot geavahit oassálasti gozihan- ja árvvoštallandoaimmaid 
dan mahttái go lea vejolaš.

Berošteaddjisearvideami oassálasti goziheapmi sáhttá nannet luohttámuša 
ja addit berošteddjiide nannoset fápmudusoadjuma ja projeaktaoamastusa.31 
mearkkaša ahte berošteaddjit searvadahttojuvvojit maŋŋelis prossessii njul-
gestaga čohkkemiin máhcahagaid sis. Tabealla 10 addá dábálaš ja oassálasti 
goziheami ja árvvoštallama strategiijaid oktiigeasu.

Tabella 10. Dábálaš ja oassálasti goziheami ja árvvoštallama erohusat

Dábálaš goziheapmi ja árvvoštallan Oasálasti goziheapmi ja árvvoštallan

Gii pláne ja stivre proseassa Bajimuš hoavddat dahje olgguldas 
áššedovdit

Báikkálaš olbmot, projeakta- dahje doaib-
mabargit, hoavddat ja eará berošteaddjit, 
geaidda dávjá lea láhčči veahkkin

“Váldoberošteddjiid” rolla (sin geaidda 
ávkkit leat jurddašuvvon)

Addit dieđuid Hábmet ja heivehit vuogi, viežžat ja 
analiseret dáhtaid, juohkit bohtosiid ja 
laktit daid daguide

Mo lihkostuvvan mihtiduvvo Olgguldasat meroštallojuvvon, váldonjuolg-
gaduslaččat kvantitatiiva indikáhtorat

Siskkáldasat meroštallojuvvon indikáhtorat, 
oktan kvalitatiiva árvvoštallamiiguin

Metoda Ovddalgihtii mearriduvvon Adaptiivvalaš (heivehahtti)

Gáldu: Institute of Development Studies (1998), “Participatory monitoring and Evaluation: Learning from 
Change”, IDS Policy Briefing, www.ids.ac.uk/files/dmfile/PB12.pdf.

31. Eambbo dieđuid oassálasti goziheamis sáhttá gávdnat dáppe: Parker, R. and R. Dakin 
(2008), Managing Risk and Maintaining License to Operate: Participatory Planning and Monitoring 
in the Extractive Industries, www.commdev.org/managing-risk-and-maintaining-license-to-opera-
te-participatory-planning-and-monitoring-in-the- extractive-industries/; CaO (2008), Participatory 
Water Monitoring A Guide for Preventing and Managing Conflict, www.cao-ombudsman.org/
howwework/advisor/documents/watermoneng.pdf.

C. Bivdit olgguldas árvvoštallama 

 ¨Fitnodagat berrejit áigodatlaččat bivdit sorjjasmeahttun olgguldas guorahal-
liid árvvoštallat iežaset berošteaddjisearvideami.

Dakkár árvvoštallamat lasihit luohttámuša ja nannejit fitnodaga beaggima 
berošteaddjisearvideami geavadiid dáfus.

Hápmi mii olgguldas guorahallamis berre leat, lea sorjavaš doaimmaid stur-
rodagas, viidodagas ja šlájas. Ovdamearkan soitet uhcit dahje oanehet doaim-
mat njulgestaga bidjat sorjjasmeahttun láhčči viežžat ja čohkket máhcahagaid 
berošteddjiin. 

Ovdalii go ieža láigohit konsuleanttaid dahkat dán árvvoštallama, berrejit fit-
nodagat bivdit sorjjasmeahttun áššebeliid dahkat guorahallama. Sorjjasmeahttun 
áššebeliin eai leat beroštumit (ruđalaš, politihkalaš dahje eará), mat sáhtášedje 
váikkuhit sin objektivitehttii. Sorjjasmeahttun áššebealit sáhttet leat gávpesuor-
gesearvvit, akademalaš institušuvnnat ja siviilaservodaga organisašuvnnat.32

D. Dávistit gozihan- ja árvvoštallandoaimmaid bohtosiidda 
á r v i t k e a h t e s  v á i k k u h u s a t  d a h j e  v á i l e v a š v u o đ a t 

berošteaddjisearvidand oaimmain sáhttet almmostahttojuvvot sihke gozihan- ja 
árvvoštallanproseassaid ásaheami bokte ja dán dihto ulbmila dihtii, omd. máh-
cahagaid bokte maid berošteaddjit leat buktán eahpehámolaččat dahje váida-
lanproseassaid bokte.  

 ¨Go váilevašvuođat áicojuvvojit dahje árvitkeahtes vahátváikkuhusat deaivi-
dit, de berrejit váilevašvuođaid sivat dovdáhuvvot, ja vuogádagat berrejit dárki-
lastojuvvot dán mielde. 

 z Sáhttágo spáitilet gulahallan čoavdit čuolmma? Leago dihto boasttuáddeju-
pmi mii dagaha riidu? Leatgo boasttu dieđut gulahuvvon? Ledjego dieđut mat 
gulahuvvojedje, dievasmeahttumat dahje menddo máŋggadáfogat? vuolgágo 
riidu ipmirduvvon váilevaš almmusvuođas?

 z Sáhttetgo spáitilet meannudanvuogit čoavdit čuolmma? Leatgo eahpečielga 
dahje boastut áddejuvvon meannudanvuogit? Leatgo meannudanvuogit čuv-
vojuvvon geavadis? Oidetgo meannudanvuogit vissis joavkkuid eará joavkkuid 
ektui? áddejuvvogo ášši njuolga dahje eahpenjuolga vealaheapmin meannu-
danvugiid geažil? 

 z Sáhttetgot spáitilet struktuvrrat čoavdit čuolmma? Sáhttágo bargiid cuogga 
dahje veahkkeváriid fitnašuvvan lasihuvvot vái čuolbma čovdojuvvo? Sáhttágo 
ovttasbargu eará fitnodagaiguin dahje eiseválddiide dahje siviilaservodahkii 
gulli doaibmaoasálaččaiguin čoavdit čuolmma?  

32. Ruvkeindustriija nanu guorahallanvuogádaga ovdamearkka várás, geahčas: The mining 
association of Canada, Towards Sustainable mining Initiative – Community and aboriginal 
Engagement Protocol, www.mining.ca/site/index.php/en/towards-sustainable-mining.html.

Ulbmillaš berošteaddjisearvideami gozihan- 
ja árvvoštallanrámmat

Tabealla a.1 čájeha berošteaddjisearvidandoaimmaid goziheami ja árvvoštal-
lama álkidahttojuvvon ja govvideaddji struktuvrra. Indikáhtorat ja árvvoštal-
lankriteriat leat oaivvilduvvon addit bagadallama fitnodahkii osiin mat berrejit 
vihkkedallojuvvot go gozihit ja árvvoštallet berošteaddjisearvidanpros eassaid, 
muhto eai leat oaivvilduvvon geaskun. Fitnodagat sáhttet geavahit dán struktu-
vrra dahje heivehit dan iežaset gozihan- ja árvvoštallandoaimmaide.

Tabella a.1. Berošteaddjisearvideami vejolaš indikáhtorat ja árvvoštallankriteriat

Áigumušat Vejolaš indikáhtorat Buorit/gaskageardán/heajos geavadat

Áddet oktavuođa ja dovdáhit berošteddjiid

Gárget báikkálaš oktavuođaid ja 
doaimma áddejumi 

Dovdát čuozahuvvon berošteddjiid ja 
suojehis joavkkuid 

Dovdát berošteddjiid ovddasteddjiid

Ráđđádallangálduid máŋggadáfotvuohta ja 
kvaliteahtta, ja čohkkendieđuid kvaliteahtta 

Čuozahuvvon berošteddjiid ođđasis 
dovdáhandávjodat vástádussan projeak-
tanuppástusaide, máhcahagat guoskevaš 
joavkkuin ja váilevaš oktiivástádus vurdojuvvon 
bohtosiiguin

Man mahttái berošteddjiid ovddasteddjiid 
perspektiivvat oktiivástidit berošteddjiid 
perspektiivvaiguin

Buorit: Bargit geat leat mielde berošteaddjisear videamis, 
oassálastet váikkuhusčielggadeapmái. Máŋga iešguđet 
gálduin ráđđádallojuvvo ádden dihtii báikkálaš oktavuođaid 
ja barggu mii galgá dahkkojuvvot, e.e. ráđđádallojuvvo 
teknihkalaš bargiiguin ja čađahuvvojit álgogártenságas-
tallamat. Loahppajurdagat čuozahuvvon berošteddjiid ja 
vuoigatvuođalaččaid birra duođaštuvvojit singuin dalángo 
ráđđádallanmekanismmat leat ásahuvvon ja heivehuvvon 
berošteddjiid oainnuide. Dovdáhuvvon berošteaddjiovddas-
teaddjit ovddastit máŋga guoskevaš joavkku ja deaŧalaš 
joavkodynamihka. Dovdáhuvvon berošteaddjijoavkkut ja 
ovddasteaddjit heivehuvvojit projeaktaplána nuppástu-
saide, bargui mii dahkkojuvvo ja diehtofitnašuvvama mielde 
mii vuođđuduvvo dábálaš ráđđádallama olis áššáiguos-
kevaš berošteddjiiguin. Searvideapmi vahágepmosit 
váikkuhuvvon ja suojeheamos berošteddjiiguin vuoruhuvvo 
ovddimužžii. Máŋggaid berošteddjiid oainnut dábuhuvvojit.

Gaskageardán: Dahkkojuvvojit muhtin guorahallamat 
Interneahta ja preantamediaid bokte, ja báikegotti dovdá-
huvvon jođiheddjiiguin ráđđádallojuvvo gávnnahan dihtii 
čuozahuvvon berošteddjiid ja suojehis joavkkuid. Bohtosat 
eai triangulerejuvvo eará gálduid veagas, muhto vástidit 
oktii eanaš berošteddjiid oainnuiguin. Berošteddjiid ovddas-
teaddjit siskkildit iešguđet joavkkuid jođiheddjiid, muhto eai 
ovddas birzzehis joavkkuid dahje veahádagaid.Bohtosat 
heivehuvvojit juohke fitnodaga operašuvnna eallinsyklusa 
iešguđege ceahkis, ja go fuobmájuvvojit boasttugáttut, 
muhto eai dábálaš ráđđádallamiid bokte. Searvideapmi 
vuoruhuvvo váikkuhusa vuođul mii lea berošteddjiide ja 
váikkuhanfámu vuođul mii lea projeaktii dahje doibmii.   

Heajos: Fitnodat atná váilevaš gálduid, nugo 
boares váikkuhusčielggademiid, ádden dihtii váikkuhusa 
berošteddjiide. Berošteaddjijoavkkuiguin ja teknihkalaš 
bargiiguin ii ráđđádallojuvvo gártenproseassas čuoza-
huvvon berošteddjiid ja suojehis joavkkuid birra, ja dainna 
proseassa ii heivehuvvo berošteddjiid oainnuide.   Bohtosat 
eai heivehuvvo oktavuođa rievdamiidda. Berošteddjiid 
ovddast eaddjit siskkildit iešjulggaštan eanádatjoavkkuid 
jođiheddjiid. Eanaš váikkuhanfámolaš berošteaddjit vuor-
uhuvvojit beroškeahttá man garrasit váikkuhus vahágahttá.

Tabella a.1. Berošteaddjisearvideami vejolaš indikáhtorat ja árvvoštallankriteriat

Ásahit dárbbašlaš doarjjavuogádaga ulbmillaš berošteaddjisearvideami várás

Gártet heivvolaš ulbmiliid ja áigumušaid 
searvidandoaimmaide

Man mahttái ulbmilat ja áigumušat leat 
čielgasat ja realisttalaččat ja čuvvot fitnodaga 
polisiija ja riikkaidgaskasaš mihttomeriid (omd. 
dán bagadallama) meroštallan ulbmillaš 
berošteaddjisearvideami

Buorit: Ulbmilat ja áigumušat lea realisttalaččat, spesifi-
hkalaččat, árvvoštallojuvvon ovdal searvideami, fitnodaga 
polisiija ja riikkaidgaskasaš mihttomeriid mielde (omd. garvit 
vahátváikkuhusaid ja optimaliseret ávkkiid berošteddjiide), 
ja daid lea bajimuš hovdengoddi vuđolaččat guorahallan.

Gaskageardán: Ulbmilat ja áigumušat lea eahpečiel-
gasat iige dain leat digaštallojuvvon hovdengottiin.

Heajos: Ulbmilat ja áigumušat eai leat gárgeduvvon, 
dahje dat oktiivástidit dušše gávppálaš áigumušaiguin.  

Áittardit ahte bargit gieđahallat 
berošteddjiid árvvusatnimiin

Man galle váidalusa leat boahtán berošteddjiin 
bargiid heivemeahttun láhttema gorrái 

Man dávjá ovttastallojuvvo berošteddjiiguin 
bargosaji olggobealde (báikkálaš restoráŋŋain 
jna.) 

Man bures berošteaddjit čálgaduvvet ovttas-
tallamis fitnodaga bargiiguin, ja man oadjebasat 
leat oaiviliid juogadit ja fitnodaga bargiiguin 
gáimmadit

Buorit: Báikegottis ii leat oktage váidalan ahte fitnodaga 
bargit livčče láhtten heivemeahttumit. Fitnodaga bargit 
vigget eahpevirggálaččat ja jeavddalaččat ovttastallat 
báikkálaš olbmuiguin (omd. gávppašit báikkálaš gávppiin/
márkaniin, boradit báikkálaš restoráŋŋain). 

Gaskageardán: Berošteaddjit váidalit duollet dálle 
bargiid láhttema. Bargit eai báljo ovttastala berošteddjiiguin 
olggobealde virggálaš oktavuođaid.

Heajos: Berošteaddjit váidalit dávjá fitnodaga bargiid. 
Bargit eai ovttastala oppanassiige berošteddjiiguin 
virggálaš oktavuođaid olggobealde.

Fuolahit ahte berošteddjiide lea 
dieđihuvvon

Man mahttái dieđut mat addojuvvojit beroš-
teddjiide, oktiivástidit dainna mii sin mielas lea 
deaŧalaš 

Man mahttái dieđut ovdanbuktojuvvojit 
formáhtain, mat leat dábuhahttit veahkadahkii 
(omd. báikkálaš giela geavaheami ja iešguđet 
mediaid geavaheami bokte) 

Leatgo máŋga berošteaddji geat máhttet čilget 
ja gulahit deaŧalaš aspeavttaid projeavttas, 
omd. makkár navdojuvvon váikkuhusat leat, ja 
mo searvidanproseassa lea strukturerejuvvon  

Man oadjebasat leat berošteaddjit dainna mo 
dieđut sin birra gieđahallojuvvojit

Buorit: Masá buot berošteaddjit máhttet čilget ja 
gulahit deaŧalaš aspeavttaid projeavttas. Dieđut mat juoga-
duvvojit, leat dárkilat, čielgasat ja oktiivástidit  berošteddjiid 
áddejumiin mii dat lea deaŧalaš. Dieđuid sisdoallu ja 
hápmi rievdaduvvo heivvolaččat váfistan dihtii ahte leat 
dábuhahttit ja áddehahttit áššáiguoskevaš berošteaddjij-
oavkkuide, geain soaitá cuogga iešguđege dásis. Go 
addojuvvojit dieđut berošteddjiid birra, de viggojuvvo áddet 
mat leat priváhta dahje hearkkes bealit dieđuin, ja šiehttat 
mo dieđut sáhttet geavahuvvot ja juhkkojuvvot. Dieđut mat 
addojuvvojit oskkáldasvuođas, suodjaluvvojit. Nu guhkás 
go vejolaš vuođuštuvvo čiegusvuohta dakkár dáhpáhusain 
main dievas almmusvuohta ii leat vejolaš.  

Gaskageardán: Eanaš berošteaddjit máhttet čilget 
ja gulahit deaŧalaš aspeavttaid projeavttas. Dieđut mat 
juogaduvvojit leat dárkilat ja čielgasat ja dábuhahttit 
máŋgga berošteaddjái. Almmage ii leat berošteddjiiguin 
ráđđádallojuvvon mat sin mielas leat deaŧalaččamusat, 
ja nuba sii váibaduvvojit liiggás olu dieđuiguin eaige fáhte 
dieđuid maid atnet áššáiguoskevažžan. Fitnodat mearrida 
iežas árvvoštusa vuođul mat leat hearkkes dieđut ja viggá 
suodjalit čiegus dieđuid. Ii atte makkárge čilgehusa manne 
dievas almmusvuohta ii leat vejolaš.

Heajos: Eanaš berošteaddjit eai máhte čilget ja gulahit 
deaŧalaš aspeavttaid projeavttas. Dieđut eai leat dárkilit 
heivehuvvon ulbmiljovkui ja danne soitet eahpečielgasat 
ja dábutmeahttumat berošteddjiide. Dieđut mat leat 
deaŧalaččat berošteddjiide eai leat juogaduvvon singuin. 
Eai leat makkárge dohkálaš gieđahallanvuogádagat 
hearkkes dieđuid várás.

Tabella a.1. Berošteaddjisearvideami vejolaš indikáhtorat ja árvvoštallankriteriat

Ásahit dárbbašlaš doarjjavuogádaga ulbmillaš berošteaddjisearvideami várás

Addit doarjaga mii dárbbašuvvo 
vái berošteaddjit sáhttet albma 
láhkai ovdanbuktit oainnuideaset ja 
oaviliiddiset

Makkár kvaliteahtta ja áššáiguoskevašvuohta 
lea doarjagis mii addojuvvo berošteddjiid 
searvidanulbmiliidda 

Man buorredáhtolaččat dustejuvvojit beroš-
teddjiid doarjjabivdagat 

Buorit: Berošteddjiide addojuvvo dohkálaš oahpaheapmi 
ja doarjja dahje addojuvvojit doarvái veahkkevárit bálkáhit 
olgguldas veahki vái nákcejit ovdanbuktit oainnuideaset ja 
beroštumiideaset searvideamis.

Gaskageardán: Fitnodat addá doarjaga berošteddji-
ide bálkáhit olgguldas veahki, muhto berošteaddjit eai leat 
mielde válljemin sin iežaset áššedovdiid, ja veahkkevárit 
eai leat addojuvvon gárgedit máhtuid mat leat ávkkálaččat 
berošteddjiid searvidanprosessii.

Heajos: Ii addojuvvo makkárge doarjja gieđahallat 
cuoggačuolmmaid berošteddjiid gaskkas.  

Dohkálaš meari veahkkeváriid addit 
doaimmaide

Makkár lea gáibiduvvon veahkkeváriid ja duohta 
juolluduvvon veahkkeváriid oktiivástádus

Buorit: Berošteaddjisearvidandoaimmat adnojuvvojit 
guovddáš oassin doaimmain, ja daidda addojuvvojit 
doarvái veahkkevárit, dahje veahkkeváriid vádjitvuohta 
čovdojuvvo spáitilit nu ahte adnojuvvojit eará veahkkevárit. 
Bargiin leat máhtut mat dárbbašuvvojit leat mielde 
berošteaddjisearvideamis. Hovdengoddi váldá bargiid 
veahkkevárrebivdagiid duođas, ja dat váldojuvvojit mielde 
ekonomiiijastivrenvuogádagaide.

Gaskageardán: Muhtin veahkkevárit juhkkojuvvojit 
berošteaddjisearvidandoaimmaide, muhto veahkkevárit 
leat vánit. Bargit leat gulahan bajimuš hovdengoddái ahte 
berošteaddjisearvideapmi lea deaŧalaš, ja leat sajáiduhttán 
dan doaimmaide ávkkástallan dihtii operašuvnnalaš 
synergiijain, ja osohahkii lihkostuvvan.

Heajos: Berošteaddjisearvideapmái eai leat doarvái 
veahkkevárit juolluduvvon, ii leat geahččaluvvon gulahit 
berošteaddjisearvideami mávssolavuođas hovdengoddái, 
ja berošteaddjisearvidandoaimmat eai leat sajáiduhttojuv-
von oassi operašuvnnain.

Hábmet heivvolaš ja spáitilis berošteaddjisearvidandoaimmaid ja -proseassaid

Bidjat realisttalaš ja heivvolaš áigelinn-
jáid searvideapmái 

Man mahttái lea álkis proseassa heivehit 
áigelinnjá juos čuolmmat bohciidit.

Álgooktavuođa áigemuddu berošteaddjijoavk-
kuiguin projeaktaplánaid ektui

Gaskamearálaš áigi man berošteaddjit ožžot 
čoahkkimiidda ja eará searvidandoaimmaide

Buorit: Áigelinnjáin lea ságastallojuvvon berošteddjiiguin 
ja dat govvidit doaimma ja oktavuođa. Veahá máškitvuohta 
lea áigelinnjáin. Berošteaddjit searvidit nu árrat go vejolaš, 
sidjiide leat čoahkkimat gulahuvvon ja addojuvvon doarvái 
áigi árvvoštallat ja siskkáldasat ságastallat buot evttohu-
sain ja mearrádusain.

Gaskageardán: Áigelinnját čájehit doaimma duohta 
dili, muhto dain ii leat ságastallojuvvon berošteddjiiguin 
ovddalgihtii ja dat fertejit ođđasis dárkilastojuvvot.

Heajos: Áigelinnját leat eahperealisttalaččat ja eaige 
leat máškidat. Berošteddjiigun ii leat ráđđádallojuvvon 
áigelinnjáid ráhkadettiin ja danne fitnodat lea alcces 
dagahan maŋŋonemiid. Berošteddjiin ii leat doarvái diehtu 
dahje áigi searvidit dohkálaččat.



OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 2017 89

mIELDDuS a

Tabella a.1. Berošteaddjisearvideami vejolaš indikáhtorat ja árvvoštallankriteriat

Hábmet heivvolaš ja spáitilis berošteaddjisearvidandoaimmaid ja -proseassaid

Pláne heivvolaš searvidandoaimmaid Man mahttái searvideami vuoruheamit govvidit 
berošteddjiid ja váldodoaibmaoasálaččaid 
oainnuid 

Man dássái berošteaddjit leat mielde 
plánend oaimmain 

Man galle čuolmma leat main digaštallojuvvo 
ja mat gieđahallojuvvojit berošteddjiiguin 
ovddalgihtii ovdalii go maŋálgihtii  

Man mahttái hástalusat searvideapmái 
einnostuvvojit plánenmuttus

Buorit: Searvidandoaimmat plánejuvvojit ovddalgihtii 
oktan áššáiguoskevaš berošteddjiid árvalusaiguin 
ádden dihtii buoremus vuogi searvidit ja árvidit ja plánet 
hástalusaid gorrái mat bohtet searvideapmái. Masá 
buot čuolmmat árviduvvojit, iige daidda dárbbaš čađat 
searvidanproseassas dávistuvvot.  

Gaskageardán: Searvidandoaimmat plánejuvvojit 
ovddalgihtii, muhto váldodoaibmaoasálaččaiguin ja beroš-
teddjiiguin ii ráđđádallojuvvo plánenmuttus, ja danne eai 
árviduvvo hástalusat searvideapmái dahje gieđahallojuvvo 
ovddalgihtii doaimmaid hábmema bokte.

Heajos: Searvidandoaimmat eai plánejuvvo albma 
láhkai dahje dat dahkkojuvvojitt ad hoc vuogi mielde. 
Searvideami viidodat lea ráddjejuvvon addit dieđuid dušše 
ovtta guvlui, iige leat plánejuvvon ahte berošteddjiin galgá 
árjjalaš rolla searvidan- dahje mearridanproseassas. 
Hástalusat searvideapmái eai árvvoštallojuvvo dahje 
árviduvvo ovddalgihtii.

Fuolat ahte searvideapmi lea spáitil ja 
ulbmillaš

Proseantaoassi loahpahusain ja šiehtadusain 
mii ii leat vásttostuvvon maŋŋil 

Proseantaoassi berošteddjiin mii oassálastá 
searvidandoaimmaide mii atná proseassa 
vuoiggalaččat čađahuvvon

Buorit: Searvideami eavttut ásahuvvojit čielga vuogi 
mielde ja šihttojuvvojit ovdalgo searvidandoaimmat 
álggahuvvojit. Searvidandoaimmat gieđahallojuvvojit bures, 
addet buori oassálastidássetvuođa ja olahit šihttojuvvon 
ulbmiliid. Ráhkaduvvo čielga šiehtadusbeavdegirji mii lea 
dábuhahtti berošteddjiide, dan mahttái go persovdnasuod-
jalus diktá.

Gaskageardán: Fitnodat ráhkada searvidannjuolg-
gadusaid iešgieđalaččat. Čoahkkimiidda bivdojuvvojit 
dušše buorahis ovddasteaddjit oassálastit. Čoahkkimiid 
ulbmilat leat eahpečielgasat dahje eahperealisttalaččat. 
Searvidanbeavdegirjjit lea eahpečielgasat dahje dievas-
meahttumat. 

Heajos: Searvidannjuolggadusat eai ráhkaduvvo, 
čoahkkimiin ja searvidandoaimmain eai leat čielgasit 
hámuhuvvon ulbmilat, ja searvidančoahkkimiin ii čállojuvvo 
beavdegirji dahje dain váilu almmusvuohta.

mIELDDuS a

Tabella a.1. Berošteaddjisearvideami vejolaš indikáhtorat ja árvvoštallankriteriat

Hábmet heivvolaš ja spáitilis berošteaddjisearvidandoaimmaid ja -proseassaid

Ásat divvunproseassa 

Gieđahala vahátváikkuhusaid heivvolaš 
vuogi mielde

Proseantaoassi vaháguvvan berošteddjiin 
mii atná vahátváikkuhusaid dohkálaččat 
gieđahallojuvvon 

Proseantaoassi berošteddjiin mii atná váidalan-
kanálaid dábuhahttin, vuoiggalažžan ja spáitilin 

Oassi berošteaddjisearvidandoaimmaid 
čuolmmain mii ođđa ođđasis ihtá 

Buorit: Berošteaddjit leat mielde dovdáheamen 
vahátváikkuhusaid ja mielde mearrideamen mo 
vahátváikkuhusat berrejit gieđahallojuvvot ja árvvoštalla-
min čuolmmaid mat leat ovdanbuktojuvvon váidalanmeka-
nismmaid bokte. Masá buot áššáiguoskevaš berošteaddjit 
dovdet ahte vástádusat leat heivvolaččat oktavuhtii  ja 
ovdanbuktojuvvon vuoiggalaččat. Go vahátváikkuhusat 
eai leat árviduvvon ovddalgihtii, de lea vahátváikkuhusat 
gieđahallojuvvon heivvolaččat  ja vuollásaš sivat leat maid 
árvvoštallojuvvon ja heivvolaččat vástiduvvon.

Gaskageardán: Vahátváikkuhusat gieđahallojuvvojit 
áiggil, muhto berošteddjiiguin ii ráđđádallojuvvo divvumiid 
hámis, ja danne eai leat buot divvumat heivvolaččat 
oktavuhtii ja vuoiggalaččat dahkkojuvvon. Vuollásaš 
vahátsivva árvvoštallojuvvo ja vástiduvvo easkka maŋŋil 
go árvitkeahtes vahátváikkuhusat deaividit máŋgii. 

Heajos: Vahátváikkuhusat eai gieđahallojuvvo áiggil 
ja vuohki mo fitnodat vástida, lea ovttabeallásaš, ja 
danne eanaš berošteaddjit dieđihit duhtameahttunvuođa 
dávistemide ja váidalanmekanismmaide. Berošteddjiide eai 
leat čielga váidalan- ja gulahallankanálat ásahuvvon, ja 
gulahallan dáhpáhvvá ad hoc vuogi mielde. Árvitkeahtes 
vahátváikkuhusaid vuollásaš sivat eai árvvoštallojuvvo 
eaige vástiduvvo.

Berošteaddjisearvidandoaimmaid bohtosiid čuovvuleapmi

Čuovvul berošteaddjisearvidandoaim-
maid bohtosiid

Proseantaoassi geatnegasvuođain mii lea 
ollašuhttojuvvon 

Man duhtavaččat berošteaddjit leat fitnodaga 
geatnegasvuođaid ollašuhttinbohtosiidda 

Čoahkkingeatnegasvuođaid maŋŋonemiid 
guhkkodat/dávjodat

Buorit: Geatnegasvuođat logahallojuvvojit ja raporte-
rejuvvojit jeavddalaččat áššáiguoskevaš berošteddjiide. 
Geatnegasvuođaid ollašuhttin dahje divvundoaibmabijuid 
čađaheapmi dahkkojuvvo nu spáitilit go vejolaš ja rivttes 
áigái, ja maŋŋoneamit ja šiehtadusaid nuppástuhttimat 
raporterejuvvojit ja čilgejuvvojit berošteddjiide. Berošteddjiin 
lea vejolašvuohta dovddahit duhtavašvuođa (dahje 
duđuhisvuođa)  mo fitnodat doahttala geatnegasvuođaid 
ja šiehtadusaid. 

Gaskageardán:  Geatnegasvuođaid logahallan 
girjejuvvo, muhto ovddasvástádus ii juhkkojuvvo, iige fuo-
lahuvvo ahte áigelinnját čuvvojuvvojit. Fitnodat doahttala 
eanaš geatnegasvuođaidis, muhto ii čilge doarvái bures 
dallego ii daga dan. 

Heajos: Geatnegasvuođaid logahallan ii girjejuvvo ja 
áigelinnját eai leat hámuhuvvon ja danne berošteaddjit eai 
dieđe goas geatnegasvuođat ollašuhttojuvvojit.

Tabella a.1. Berošteaddjisearvideami vejolaš indikáhtorat ja árvvoštallankriteriat

Goziheapmi ja árvvoštallan

Gárget áššáiguoskevaš ja spáitilis 
gozihan- ja árvvoštallanmekanismmaid

Dáidu árvvoštallat gaskavuođaid givrodaga 
iešguđet berošteddjiiguin ja berošteaddjisearvi-
deami ulbmiliid ollašuhttima

Buorit: Indikáhtorat ja árvvoštallankriteriat leat čielgasat 
ja mihtidahttit ja oktiivástidit šihttojuvvon ulbmiliiguin ja 
áigumušaiguin. Fitnodat viežžá jeavddalaččat máhcaha-
gaid berošteddjiin árvvoštallan dihtii searvidandoaimmaid 
spáitilvuođa.

Gaskageardán: Indikáhtorat ja árvvoštallankriteriat 
oktiivástidit šihttojuvvon ulbmiliiguin ja áigumušaiguin,  
muhto eai leat doarvái čielgasat. Fitnodat viežžá máhcaha-
gaid berošteddjiin árvvoštallan dihtii searvidandoaimmaid 
spáitilvuođa sierra dáhpáhusain.

Heajos: Indikáhtorat eat ásahuvvo ovddalgihtii, dahje 
leat eahpečielgasat ja geavatmeahttumat. Fitnodat ii 
viečča máhcahagaid berošteddjiin árvvoštallan dihtii 
searvidandoaimmaid spáitilvuođa. 

Fuolat ahte goziheapmi ja árvvoštallan 
lea objektiivvalaš, spáitil ja oassálasti

Man mahttái berošteaddjit oassálastet 
gozihan- ja árvvoštallandoaimmaid hábmemii 
ja čađaheapmái

Buorit: Berošteaddjit oassálastet geažos gozihan- ja 
árvvoštallanáigodaga (omd. hábmemiin ja heivehemiin 
vuogi, viežžamiin ja analiseremiin dáhtaid, juogademiin 
bohtosiid ja laktimiin daid geavadii). 

Gaskageardán: Máhcahagat berošteddjiin 
adnojuvvojit eanaš mahttái mihtidit berošteaddjis-
earvidandoaimmaid spáitilvuođa, muhto berošteaddjit 
eai váldojuvvo mielde hábmet ja čađahit gozihan- ja 
árvvoštallandoaimmaid.  

Heajos: Berošteddjiiguin ii ráđđádallojuvvo gozihan- ja 
árvvoštallandoaimmaid bokte.

Fuolat ahte searvidandoaimmain lea 
luohtehahtti olgguldas duođaštupmi

Goziheami ja árvvoštallama objektiviteahta ja 
vuđolašvuođa mahtti

Buorit: Nannema dahká goalmmát áššeoasálaš gean 
buot berošteaddjit leat dohkkehan objektiivvalažžan. 

Gaskageardán: Nannema dahket konsuleanttat 
geaid fitnodat bálkáha dán ulbmilii.

Heajos: Ii oktage goalmmát áššeoasálaš nanne 
searvidandoaimmaid.  

Váilevašvuođat mat fuopmášuvvojit 
gozihan- ja árvvoštallandoaimmaid 
bokte, guorahallojuvvojit ja gieđahal-
lojuvvojit  

Oassi čuolmmain mat ođđa ođđasis deaividit  
berošteaddjisearvidanproseassain 

Ovdáneapmi gozihan- ja árvvoštallandoaim-
maid bissovaš árvvoštallankriteriaid vuođul 
mihtiduvvon áiggi vuollái 

Buorit: Gozihan- ja árvvoštallandoaimmaid bohtosat 
analiserejuvvojit dárkilit, ja dohkketmeahttun dahje árvit-
m eahttun bohtosat guorahallojuvvojit vel vuđolaččabut 
ádden dihtii vuollásaš čuolmmaid. Dalángo dat leat 
dovdáhuvvon, de lea fitnodaga vástádus muddet vuogá-
dagaidis dahje gieđahallat vahátváikkuhusaid dárbbu 
mielde. Seamma čuolmmat deaividit hárve fas, ja dát buktá 
oinnolaš ovdáneami árvvoštallankriteriaid mielde.   

Gaskageardán: Gozihan- ja árvvoštallandoaimmaid 
bohtosat analiserejuvvojit, muhto juoidá dahkkojuvvo 
dušše dallego go fuopmášuvvo ahte árvitmeahttun dahje 
dohkketmeahttun bohtosiin lea minsttar dahje dallego deai-
vidit ođđasis fas. Seamma čuolmmat deaividit fas, muhto 
áicojuvvo ovdáneapmi árvvoštallankriteriaid mielde. 

Heajos: Gozihan- ja árvvoštallandoaimmaid bohtosat 
eai guorahallojuvvo earanoamáš bienalaččat, ja logahallo-
juvvojit eanaš doumentašuvdnadeasttaid dihtii. Seamma 
čuolmmat deaividit máŋgii ođđasis, ja áiggi vuollái lea 
uhccán ovdáneapmi. 



OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 201792

mIELDDuS B  

Searvideapmi álgoálbmogiiguin

máŋgga dáfus gustojit dat seamma ulbmillaš berošteaddjisearvideami ja 
várrugasvuođa árvvoštallamiid ceahkit ja prinsihpat mat leat čilgejuvvon dán 
bagadallama váldooasis, álgoálbmogiid searvideapmái maid. almmage gáibidit 
álgoálbmogiid mihtilmasvuođat atnit earenoamáš deasttaid. Dát gusto earret 
eará sin stivreninstitušuvnnaide, geavadiidda ja iešmearrideanvuoigatvuhtii,  
sin oktavuhtii eatnamii, sin vuoiŋŋalaš ja kultuvrralaš árbái, historjjálaš veala-
heapmái maid sii leat gillán, sin áidnalunddogis sajádahkii ja muhtimin suojehis 
dillái servodagas, sin dohkkeheapmái riikkaidgaskasaš álbmotrievtti mielde, ja 
earenoamáš láhkanannejuvvon stáhtusii mii álgoálbmogiin lea máŋgga riikka 
lágaid ja politihka mielde.

Roggandoaimmat mat váikkuhit álgoálbmogiidda berrejit áicat ja diehtit dáid 
earenoamáš deasttaid.

1 . Áddet báikkálaš oktavuođa 
Doaimmaid dáfus mat váikkuhit álgoálbmogiidda lea earenoamáš deaŧalaš 

vuđolaččat áddet báikkálaš oktavuođa, earenoamážit áddet álgoálbmogiid 
rievttálaš stáhtusa ja vuoigatvuođaid, vissis joavkkuid historjjálaš birzzehis dili 
dahje vealaheami ja sin kultuvrralaš ja organisatoralaš mihtilmasvuođaid (gea-
hčas Tabealla B.1 eambbo dieđuid dihtii).

 ¨Ráđđádallamiid lassin teknihkalaš bargiiguin ja báikkálaš diehtogálduiguin 
berre ohccojuvvot rievttálaš áššedovdamuš čielggadan dihtii buot juridihkalaš 
geatnegasvuođaid álgoálbmogiid searvideami dáfus. Bargit geain galgá okta-
vuohta álgoálbmogiiguin, berrejit ráđđádallat álgoálbmogiiguin ieža ja áššedov-
diiguin geat dovdet guoskevaš álgoálbmotjoavkku, ja dohkálaččat vuhtiiváldit 
objektiviteahta.1

mIELDDuS B

1. Geahčas “Rávvagat rogganbáikki bargiide”, “Ceahkki 1: B. Guorahallat dieđuid aiddo-
lašvuođa”.

Tabella B.1. Áddet báikkálaš oktavuođa searvidettiin ágoálbmogiiguin

Makkár dieđut Válddahus

Rievttálaš oktavuođa Vuordámušat, geatnegasvuođat dahje rievttálaš gáibádusat searvidit álgoálbmogiiguin valljodagaid 
gárgedeamis, earenoamážit leatgo riikkas láhkagáibádusat álgoálbmogiid eaktodáhtolaš ja diđolaš 
ovddalgihtii mieđiheamis (FPIC = free, prior and informed consent) roggandoaimmaid váikkuhusaide, 
álgoálbmogiid kollektiiva (oktasaš) vuoigatvuođaid dohkkeheamis, álgoálbmogiid earenoamáš 
juridihkalaš stáhtusa dohkkeheamis, álgoálbmogiid vuoigatvuođaid árvvusatnimis (dahje váilevaš 
árvvusatnimis) riikkalaš lágaid ja riikkaidgaskasaš gaskaomiid mielde.

Váikkuhanguovlu Váikkuhanguovlu sáhttá leat viidát álgoálbmogiid oktavuođas (omd. sáhttet vahátváikkuhusat 
eanaguovlluide čuohcat elliid johtolagaide ja dan bokte vaháguhttit olbmuid birgejumi, dahje bilidit 
biologalaš máŋggadáfotvuođa, mii lea oassi álgoálbmogiid kulturárbbis.

Eanavuoigatvuođat: Oamastus vieruiduv-
van rievtti vuođul

Eanaguovlluid duohta geavaheapmi, eanaguovlluid oamastus vieruiduvvan rievtti vuođul, vieruiduvvan 
oamastusvuogádagaid viidodat (eanaguovlluid bajil, eanagierragis, eatnanvulošriggodagat), ja leago 
dakkár vieruiduvvan hámolaččat dohkkehuvvon jurisdikšuvnnas.

Ieštivrejupmi Álgoálbmogiid stivrenstruktuvra, rievttálaš vuogádagat, mearridanváldi ja -proseassat, ráđđádallamat 
ja mieđiheami addin dahje doalahallan, ja leatgo dakkár stivrenvuogádagat  hámolaččat dohkkehuv-
von jurisdikšuvnnas.

Historjjálaš olggušteapmi ja vealaheapmi Dát sáhttá siskkildit vealaheaddji lágaid, sosiála olggušteami ja heajos dahje álfárot váilu infrastruktu-
vrabálvalusaid.

Kultuvrralaš ja vuoiŋŋalaš árbi Dát sáhttá siskkildit ávnnaslaš beliid (omd. arkeologalaš báikkiid, huksehusaid jna.) ja vuoiŋŋalaš beliid 
(omd. njálmmálaš árbevieruid, gielaid, jáhkuid, oskkoldaga ja árbevirolaš geavadiid nugo bivddu) dahje 
genehtalaš riggodagaid dahje árbevirolaš dieđu ja máhtu.

2 . Fuolahit ahte álgoálbmogat dovdáhuvvojit ja vuoruhuvvojit riekta 

 ¨Fitnodagat berrejit vuhtiiváldit álgoálbmogiid áidnalunddogis mihtilma-
svuođaid ja dovdáhit kollektiiva (oktasaš) vuoigatvuođaid maid álgoálbmogat 
lohket iežaset vuoigatvuohtan, ja vuhtiiváldit álgoálbmogiid indiviiddaid (okta-
gasaid) olmmošvuoigatvuođaid, geaidda doaimmat vejolaččat čuhcet.

Beroškeahttá rievttálaš rámmain doppe gos doaibma dáhpáhuvvá, de lea 
álgoálbmogiin dávjá vieruiduvvan riekti dahje árbevirolaš vuoigatvuođat mat 
vuođđuduvvet sin eanaguovlluide, kultuvrii ja sosio-ekonomalaš stáhtusii.

 z Eatnamat: álgoálbmogiin lea dávjá earenoamáš oktavuohta ja/dahje vieru-
iduvvan riekti máddariid eatnamiidda. Dát oktavuohta eatnamiidda lea álgo-
álbmogiid earenoamáš dovdamearka, ja danne sáhttet váikkuhusat territoriai, 
ovdamearkan garžžiduvvon beasatlašvuohta dahje massojuvvon beasat-
lašvuohta eanaguovlluide, dahje birasbilideamit, čuohcat álgoálbmogiidda, sin 
áigáibohtui ja kultuvrii sakka bahábut go eará berošteaddjijoavkkuide, geat eai 
leat álgoálbmogat. Dasa lassin ii soaitte álgoálbmogiid vieruiduvvan riekti eat-
namiidda dohkkehuvvon riikkalaš lágaid bokte. Ráđđádallamat berrejit maid 
diđoštit vuoiŋŋalaš árvvuid mat laktásit bassi báikkiide dahje guovlluide main 
lea kultuvrralaš mávssolašvuohta.

 z Kultuvra: álgoálbmogiin sáhttet leat áidnalunddogis árvvut ja mihtilmasvuođat 
mat berrejit vuhtiiváldojuvvot ja árvvusadnojuvvot go singuin searviduvvo. 
Ovdamearkan sáhttá persovdnasuodjalusáššiin earenoamáš mearkkašupmi 
álgoálbmogiidda (ovdamearkan ovddešáiggi geažil goas šadde gillát sosiála 
dahje kultuvrralaš vealaheami ja olggušteami, dahje hearkivuođa dihtii go 

eai gáimma stuorraservodahkii). Dakkár dáhpáhusain sáhttá heivvolaš sear-
vidandoaibmageavada bokte maiddái ohcat ja logahallat dieđuid mieđiheami 
rituálaid, seremoniijaid ja molsunvieruid  birra váfistan dihtii ahte kultuvrralaš 
eallin ii háddjejuvvo. Dát lea earenoamáš deaŧalaš go doaimmat dagahit ahte 
olbmot fárrehuvvojit eará báikái dahje eret iežaset orohagas. Go álgoálbmo-
giid árbevirolaš eallinvuohki gearddi lea čavgadit čatnasan dihto territoriai, 
de sáhttá fárreheapmi dagahit ahte olbmot masset iežaset sosiála fierpmáda-
gaid, ahte sin kultuvra goariduvvo ja ahte masset iežaset giela ja mihtilmas 
identiteahta. Barggahus stuorramahtodatdoaimmain sáhttá seammma láhkai 
adnojuvvot álgoálbmogiid árbevirolaš doaimmaid goarádussan. Nu sáhttá 
ruhtaekonomiija sisabuktin maid leat soahpameahttun ovdalis lonuhuseko-
nomiijain. Searvideapmi álgoálbmogiiguin sáhttá gártet vugiid maiguin dáid 
váikkuhusaid váiduda ja govvida maid báikegottit huvvidit ja vuoruhit.

 z Sosio-ekonomalaš stáhtus: máŋgga guovllus máilmmis leat álgoálbmogat 
birzzeheamos ja suojeheamos oassi veahkadagas. Sii dávjá vealahuvvojit, ja 
gillájit stuorra geafivuođa ja sosiála váivvádusaid. Dávjá dihtet álgoálbmogat 
uhcibut makkár vuoigatvuođat sis leat ja man mávssolaš sin kulturárbi lea, 
ja danne eai leat nu bihttilat bealuštit daid. Dát máksá ahte álgoálbmogat eai 
gierdda hirpmaid ja vahátváikkuhusaid nu bures, ja soitet leamen  hearkkibut 
bahás ekonomalaš ja sosiála čuozahusaide. álgoálbmogat soitet áidnalund-
dogis suopmaniid sárdnut ja leat sorjavaččat njálmmálaš gullahallanárbevie-
ruin dieđuid juogadeamis, mii sáhttá váddudit dieđuid gulaheami ja gáibidit 
ođastuhtti ráđđádallamiid ja searvideami. Lassin lea vel deaŧalaš vuhtiiváldit 

Boksa B.1. Álgoálbmogiid dovdáheapmi 

álgoálbmogat eai meroštallojuvvo šihttojuvvon meroštallama mielde, 
eaige sii leat ovttalágan ovttadagat. almmage lea Riikkaidgaskasaš bargoor-
ganisašuvdna (International Labour Organization, ILO) iežas Konvenšuvnnas 
nr. 169 válddahan álgoálbmogiid rievddalmas sosiála ja kultuvrralaš joavkun 
geain leat čuovvovaš mihtilmasvuođat iešguđege mahttái:

 z Iešdovdáheapmi rievddalmas kultuvrralaš joavkku lahttun.

 z árbevirolaš eallinvuohki.

 z Kultuvra ja eallinvuohki lea earálágan go eará osiin riikkalaš veahkadagas, 
omd. áigáiboađu, giela, vieruid jna. dáfus.

 z Iežaset sosiála organiseren mas sáhttet leat árbevirolaš vierut ja/dahje 
lágat.

Iešdovdáheapmi álgoálbmogin berre dárkkuhuvvot álgoálbmogiid 
dovdáheami vuđolaš eaktun.

ahte álgoálbmogiid oktavuođas sáhttet leat ovddeš váidalusáššit mat vedjet 
váddudit rogganprojeavttaid dahje -doaimmaid.

Deaŧalaš lea maiddái dohkkehit ahte álgoálbmogiid ovttaskasolbmot sáht-
tet vásihit vahátváikkuhusaid eará láhkai, ja sin gaskkas sáhttet leat suojehis 
joavkkut, nugo nissonat ja mánát, geaidda ferte earenoamáš fuopmášumi giddet 
searvidanproseassas.   

3 . Ásahit dárbbbašlaš doarjjavuogádaga ulbmillaš searvideapmái 
álgoálbmogiiguin 

 ¨Buot bargit geat soitet boahtit oktavuhtii álgoálbmogiiguin, berrejit oahpa-
huvvot čájehit gudnevuollegašvuođa sin kultuvrii, eallinvuohkái, stivrenvuogá-
dagaide, árbevirolaš dihtui ja máhttui, ja sin vuoigatvuođaide ja earenoamáš 
oktavuhtii etanamiidda, territoriaide ja luondduvalljodagaide. álgoálbmoga 
báikegotti giela máhttin, vel buorremenolaš dásisge, ábuha čájehan dihtii árv-
vusatnima.

 ¨veahkkevárit doarjut searvideami álgoálbmogiiguin (ovdamearkan tekni-
hkalaš ja jurdihkalaš doarjja, cuoggahuksen servodahkii, árbevirolaš dieđut ja 
máhtut ja vuoigatvuođat ja earenoamáš oktavuođat territoriaide ja luondduvall-
jodagaide) berrejit mearriduvvot ráđđádallama bokte álgoálbmogiiguin ja šihtto-
juvvot singuin miehtá searvidanproseassa. 

Dasgo álgoálbmogiid báikegottit ovddastit birzzehis báikegottiid geat soitet 
eallit sierranassii stuorraservodagain, de soitet dárbbašit liigedoarjaga – mii lea 
ekonomalaš dahje ii-ekonomalaš – vái sáhttet oassálastit ulbmillaččat fitnodaga 
jođihan ráđđádallamiidda dahje viidát searvidandoaimmaide.

4 . Gárgedit heivvolaš ja spáitilis doaimmaid ja proseassaid searvi-
deapmái álgoálbmogiiguin 

A. Gávnnahit makkár searvidanvuohki dárbbašuvvo dahje gáibiduvvo 
Searvidanvugiid válljen álgoálbmogiiguin siskkilda seamma árvvoštallamiid 

go daid maid dán bagadallama váldooassi máinnaša.2 almmage báhkkodit muh-
tin riikkaidgaskasaš gaskaoamit geatnegasvuođa  stáhtii searvidit oažžun dihtii 
eaktodáhtolaš ja diđolaš ovddalgihtii mieđiheami (FPIC) ovdalgo dohkkehuvvo-
jit projeavttat mat váikkuhit eanaguovlluide, territoriaide ja eará valljodagaide. 
muhtin olmmošvuoigatvuođaid organisašuvnnat ja álgoálbmogat celket ahte 
FPIC-doaba lea dárbbašlaš álgoálbmogiid iešstivrenvuoigatvuođa ja territoriála 
ja kultuvrralaš vuoigatvuođaid ollašuhttimii. muhtin olmmošvuoigatvuođaid 
orgánat ja álgoálbmogat celket ahte FPIC-doaba suorggida álgoálbmogiid iešstiv-
ren- ja territoriála ja kultuvrralaš vuoigatvuođain ja lea dárbbašlaš daid vuoi-
gatvuođaid ollašuhttimii. Lassin leat muhtin riikkain lágat mat geatnegahttet 

2. Geahčas obbalaččat, “Ceahkki 4: B. Gávnnahit makkár searvidanvuohki dárbbašuvvo 
dahje gáibiduvvo”.

ráđđádallat ja ovttasbargat álgoálbmogiiguin oažžun dihtii sin FPIC:a.3 OECD váld-
dahusat čujuhit ON álgoálbmogiid vuoigatvuođaid gaskaomiide vahátváikkuhu-
said oktavuođas olmmošvuoigatvuođaide, vaikko eai máinnaš FPIC:a.4

 ¨Fitnodagat berrejit álo čuovvut riikkalaš lágaid ja láhkaásahusaid ja árv-
vusatnit áššáiguoskevaš ja riikkaidgaskasaččat dohkkehuvvon olmmošvuoi-
gatvuođaid.5 Beroškeahttá juridihkalaš dahje operašuvnnalaš gáibádusain 
berrejit fitnodagat miehtá projeaktaplánema árvidit ahte álgoálbmogat vurdet 
ráđđádallamiid maid ulbmil lea oažžut FPIC:a, ja  ahte riskkat sáhttet bohciidit 
juos vuordámušat eai devdojuvvo.

 ¨Riikkain gos FPIC ii leat bákkolaš, berrejit fitnodagat vuhtiiváldit báikkálaš 
vuordámušaid, váraid maidda álgoálbmogat leat suojeheamet6 ja maidda doaim-
mat sáhttet leat suojeheamet báikkálaš vuostehágu geažil. Fitnodagat berrejit 

3. FaO (2014), Respecting free, prior and informed consent: Practical guidance for governments, 
companies, NGOs, indigenous peoples and local communities in relation to land acquisition, 
p. 7, www.fao.org/3/a-i3496e.pdf.

4. “[…] fitnodagat berrejit doahttalit oktagasaid olmmošvuoigatvuođaid geat gullet 
vissis joavkkuide dahje veahkadagaide mat gáibidit earenoamáš fuopmášumi, gos 
dat sáhttet vahátlaččat váikkuhit sin olmmošvuoigatvuođaide. Dán oktavuođas 
leat ON-gaskaoamit cealkán eambbo álgoálbmogiid vuoigatvuođain […].” Geahčas 
OECD válddahusaid máŋggariikkalaš fitnodagaide; OECD Guidelines for Multinational 
Enterprises: 2011 Edition, Chapter Iv, Paragraph 40. váldu riikkaidgaskasaš gaskaoamit 
álgoálbmogiid vuoigatvuođaid dáfus leat uNDRIP (2007), ON deklarašuvdna álgoál-
bmogiid vuoigatvuođain; united Nations Declaration on the Rights of Indigenous 
Peoples, www.un.org/esa/socdev/unpfii/documents/drips_en.pdf; ja ILO (1989), K169 
– álgoálbmogiid ja čearddalaš álbmogiid vuoigatvuođaid konvenšuvdna; 1989, 
Convention No. 169, International Labour Organization, www.ilo.org/dyn/normlex/
en/f?p=normlexpub:12100:0::no::p12100_instrument_id:312314. ON deklarašuvdna álgo-
álbmogiid vuoigatvuođain mearrida ahte Stáhtat galget ráđđádallat ja ovttasbargat 
guoskevaš álgoálbmogiiguin oažžun dihtii sin eaktodáhtolaš ja diđolaš ovddalgihtii 
mieđiheami (FPIC) máŋgga dáhpáhusas, dáid gaskkas sin eatnamiidda ja territo-
riaide ja eará valljodagaide váikkuheaddji projeavttaid dohkkeheamis (geahčas 
article 19 ja 32). ILO konvenšuvnna nr. 169, mii lea juridihkalaččat čatnavaš riikkaide 
mat leat ratifiseren dan, gáibida ahte Stáhtat ráđđádallet álgoálbmogiiguin ulbmiliin 
oažžut šiehtadusa dahje mieđiheami evttohuvvon doaibmabijuide  (geahčas article 
6). Bagadallama várás konvenšuvnna mearrádusain mieđiheami birra, geahčas  
ILO (2013), Handbook for ILO Tripartite Constituents – Understanding the Indigenous and 
Tribal Peoples Convention, 1989, No. 169. Eará guovddáš ON orgánat ja gaskaoamit 
ákkastallet ahte riikkaidgaskasaš mihttomearit FPIC:a dáfus gustojit seamma 
láhkai ii-stáhtalaš oassádalliide, nugo rogganfitnodagaide. Dáid orgánaid searvvis 
lea ON Bissovaš forum álgoálbmogiid áššiin (PFII), ON bargojoavku olmmošvuoi-
gatvuođaid ášši ja gaskariikkalaš fitnodagaid ja eará gávpefitnodagaid birra, ON 
Spesiálaraporterejeaddji álgoálbmogiid vuoigatvuođain, ON Ekspeartamekanisma 
álgoálbmogiid vuoigatvuođain (EmRIP), ja máŋga ON olmmošvuoigatvuođaid 
soahpamušorgána.

5. Geahčas Chapter I Paragraph 2 ja Chapter Iv Paragraph 1 a12 in OECD 
Guidelines for Multinational Enterprises, 2011 Edition, OECD Publishing, Paris, 
http://dx.doi.org/10.1787/9789264115415-en.

6. Ovdamearkan, makkár obbalaš vuordámušat  báikegottiin sáhttet leat FPIC:i, 
geahčas Oxfam australia (2014), Guide to Free Prior and Informed Consent, www.oxfam.
org.au/explore/mining/free-prior-and-informed-consent; Doyle, C. and J. Cariño (2013), 
Making Free Prior and Informed Consent a Reality: Indigenous Peoples and the Extractive 
Industries, middlesex university, PIPLinks & ECCR, www.ecojesuit.com/ wp-content/
uploads/2014/09/Making-FPIC-a-Reality-Report.pdf.

čuovvut searvidanstrategiija mii ollašuhttá álgoálbmogiid lobálaš vuordámušaid 
juos dat eai dagat ahte fitnodat rihkku riikkalaš lágaid. Dán oktavuođas sáhttet 
čuovvovaš deaŧalaš ceahkit leat ávkkálaččat searvideapmái álgoálbmogiiguin go 
lea bargamin ollašuhttit FPIC:a:

 z šiehta čuozahuvvon álgoálbmogiiguin doibmiibidjat ráđđádallanproseassa 
ollašuhttin dihtii álgoálbmogiid FPIC:a. Dát berre gártet vissis dáláš ja boahtte-
vaš doaimmaid maidda mieđiheapmi berre ohccojuvvot.7 muhtin áššiin sáhttá 
heivet geatnegahttit iežas dán prosessii formála dahje juridihkalaš šiehtadusa 
bokte.8 Proseassa berre álo vuođđuduvvot šiehtadallamii buori doaivvuin, mas 
ii bággejuvvo, njuorrasahttojuvvo dahje fillejuvvo.

 z Ráđđádala, dahje šiehtat, mii lea heivvolaš mieđiheapmi  čuozahuvvon álgoál-
bmogiidda sin stivreninstitušuvnnaid, vieruiduvvan rievtti ja geavadiid mielde, 
ovdamearkan, leago dat báikegotti eanetlogu jienasteapmi vai vuorrasiid ráđi 
dohkkeheapmi. álgoálbmogat berrejit beassat oassálastit sin eaktodáhtolaččat 
válljen ovddasteddjiid ja virolaš dahje eará instituvnnaid bokte.

 z álggat mieđiheami ohcanproseassa nu fargga go vejolaš projeaktaplánemis, 
ovdalgo doaimmat  maidda mieđiheapmi berre ohccojuvvot álget dahje dohk-
kehuvvojit, maiddái ohcandoaimmaid oktavuođas.

 z ane FPIC:a ohcanproseassa doaibman mii geardduhuvvo, ovdalii go ovtta-
háválaš digaštallamin. Jotkkolaš ságastallan báikegottiin duddjo luohttámušok-
tavuođa ja dássedettolaš šiehtadusa mas fitnodat ávkkáiduvvá buot projeavtta 
muttuin.  

 z atte buot dieđuid doaimmas álgoálbmogiidda dakkár vuogi mielde mii lea 
áiggil, objektiivvalaš, aiddolaš ja áddehahtti sidjiide.

7. muhtin riikkaidgaskasaš gaskaoamit čilgejit áššediliid main FPIC lea áššáiguoskevaš, 
ovdamearkan áššiin main fárreheapmi lea dárbbašlaš. 

8. Lea árvaluvvon ahte FPIC sáhttá áddejuvvot nannejuvvon ja eanet formaliserejuvvon 
servodatsearvideapmin. Danne sáhttet fitnodagat vissis áššiin movttiidit searvat 
eambbo formála ráđđádallanprosessii go leat gárgedeamen rogganproseassa 
álgoálbmogiid territoria alde dahje lahka, mas sáhttet šaddat mearkkašahtti 
vahátváikkuhusat. Geahčas Lehr and Smith (2010), Implementing a Corporate Free, Prior, 
and Informed Consent Policy: Benefits and Challenges, Foley Hoag, p. 8, www.foleyhoag.com/ 
publications/ebooks-and-white-papers/2010/may/implementing-a-corporate-free-prior-and- 
informed-consent-policy. máilmmi valljodatinstituhtta neavvu fitnodagaid geahččalit 
birgehallat hástalusaiguin FPIC-meannudanvugiid operašonaliseremiin proseassa 
juridihkalaččat dohkkeheami bokte – omd. formála šiehtadusain oktan eará buriid 
berošteaddjisearvidangeavadiiguin. Geahčas World Resources Institute (2007), www.
wri.org/publication/development-without-conflict.

 z Duođaš buot geatnegasvuođaid/šiehtadusaid mat leat dahkkojuvvon, ja goallos 
daidda čilgehusaid makkár doaimmaide mieđiheapmi lea addojuvvon dahje 
main dat lea biehtaduvvon, buot eavttuid mat gustojit mieđiheapmái, ja fáttáid 
main ain šiehtadallojuvvo, ja juogat daid álgoálbmoga báikegottiin áiggil ja 
dakkár hámis ja gillii maid sii sáhttet áddet.  

 z mearrit makkár doaibmabidju/-bijut sáhttet álggahuvvot juos: a) álgoálbmot 
biehttala searvamis  šiehtadallamiidda, ja b) álgoálbmot ii leat ovtta oaivilis/ii 
mieđit doaimmaid álggahuvvot iežaset territoriai (geahčas Boksa B.2).

B. Dovdáhit ja geavahit buoremus geavadiid 
Buoremus geavadat searvideami várás álgoálbmogiiguin čájehit eanaš dan 

maid dán bagadallamis lohká, muhto lassin ferte áittardit ahte árbevirolaš pro-
seassat ja norpmat dárkkuhuvvojit searvidandoaimmain álgoálbmogiiguin.  

Boksa B.2. Dávisteapmi váilevaš mieđiheapmái dahje biehtadeapmái 
searvidit

Go álgoálbmoga báikegoddi biehtada mieđiheames, de berre fitnodat 
ráđđádallat báikegottiin vái ádde váilevaš mieđiheami sivaid ja leago vejolaš 
čuolmmaid gieđahallat dahje čoavdit. mieđiheapmi mii ovdalis lea addo-
juvvon ovddalgihtii, eaktodáhtolaš ja diđolaš vuđđosa alde, ii berre sahte 
gessojuvvot ruoktot.

áššiin main álgoálbmogis ii boađe mieđiheapmi dahje main álgoálbmot 
biehttala searvideames, sáhttet šaddat mearkkašahtti riskkat fitnodahkii ja 
vahátváikkuhusat dagahuvvot álgoálbmogii. Diliin main projeavtta joatkin 
dagaha vahátváikkuhusaid álgoálbmogii, berre fitnodat álggahit dárbbašlaš 
doaibmabijuid mat bissehit dahje eastadit dakkár váikkuhusaid.  

Juos fitnodat iežas várrugasvuođa árvvoštallanproseassaid1 bokte 
gávnnaha ahte mieđiheapmi gáibiduvvo juos galgá joatkit doaimmain, ja 
juos šihttojuvvon proseassa ii leat buktán mieđiheami, de ii berre doaimmai-
guin jotkojuvvot muđui go FPIC lea maŋŋelis boahtimin.

Ovdamearkan ii berre projeakta man lea ruhtadan IFC ja man stivrejit IFC 
mihttomearit  jotkojuvvot, beroškeahttá leago stáhta dohkkehan dan, juos 
álgoálbmotveahkadat šaddá fárrehuvvot eará sadjái ja sis ii leat FPIC ožžo-
juvvon. Nuppegežiid ii leat dárbbašlaš oažžut FPIC:a diliin main álgoálbmoga 
vuoigatvuođaide ii váikkuhuvvo.
1. Nugo namahuvvon dán mildosa vuolitjuhkosis 1, de berre juridihkalaš áššedovdamuš ohccojuv-

vot čielggadan dihtii juridihkalaš geatnegasvuođaid álgoálbmogiid searvideami dáfus.

 ¨vejolaččat čuozahuvvon álgoálbmogiiguin berre ráđđádallojuvvot, ja nugo 
dán bagadallamis válddahuvvo, de lea deaŧalaš ahte álgoálbmogat oassálastet 
dievvasit ja spáitilit searvidandoaimmaid hábmemii sihke dallego projeavt-
tat sáhttet vaháguhttit sin vuoigatvuođaid, ja váikkuhusčielggademiid áigge 
ja miehtá gozihan- ja árvvoštallandoaimmaid áigge.9 álgoálbmogiiguin berre 
maiddái ráđđádallojuvvot álggaheaddji projeaktaplánema áigge.

álgoálbmogat berrejit váldojuvvot mielde searvidandoaimmaid hábmemii 
ja čađaheapmái. Searvidandoaimmat berrejit vuhtiiváldit álgoálbmogiid mear-
ridaninstitušuvnnaid maid sin servodat lea gárgedan ja seailluhan, ja mearri-
danproseassaid mat leat nannejuvvon lágas dahje láhkaásahusain. Dát ovddida 
fitnodagaid ja álgoálbmogiid gaskasaš luohttámuša ja uhcida boasttuáddejumi 
liibbaid go deaŧalaš mearrádusat projeavttain dahkkojuvvojit.10

vaikko dát rievddadallá servodaga dilálašlašvuođaid mielde, de sáhttá árbe-
virolaš mearrideapmi mielddisbuktit ahte:

 z mearrádusat dahkkojvvojit searvadahtti ja oasálasti proseassaid vuođul 

 z riidočoavdinproseassaid láidestit jođiheaddjit dahje ráđđelahtut 

 z viisodagas ja dovddiidusas lea deaŧalaš sadji 

 z riiddut čovdojuvvojit šiehttama (konsensusa) bokte 

 z servodaga ráfi, ovttalašvuođa ja soabalašvuođa divvun, iige ráŋggášteapmi, lea 
váldoulbmil. 

Seamma láhkai berrejit váidalusaid gieđahallanproseassat leat kultuvr-
ralaččat heivehuvvon ja gárgeduvvon nu ahte vuhtiiváldet dahje geavahit álgo-
álbmoga iežas meannudanvugiid.  

Dáhpáhusain main eai leat makkárge ásahuvvon árbevirolaš mearridanpro-
seassat, dahje main álgoálbmogat eai vállje geavahit iežaset árbevirolaš mear-
ridanproseassaid, berrejit ceahkit mat leat čalmmustuvvon dán bagadallamis 
buoremus geavadiid dovdáheamis ja geavaheamis searvideami várás, geahča-
duvvot. 11

mIELDDuS B

9. Geahčas Akwé: Kon Guidelines on the conduct of social, cultural, spiritual and environmental 
impact assessments mii neavvu váikkuhusčielggademiid buoremus geavadiin álgoálbmogiid 
dáfus (2004), Chapter I.3(a), Chapter II.C (15), www.cbd.int/doc/publications/akwe-brochure-en.
pdf.

10. Geahčas obbalaččat, uNHCR (2010), Progress Report on the Study on Indigenous Peoples and the 
Right to Participate in Decision-Making, www2.ohchr.org/english/bodies/hrcouncil/ docs/15sessi-
on/A.HRC.15.35_en.pdf.

11. Geahčas ”Ceahkki 4: C. Dovdáhit ja geavahit buoremus geavadiid”.

Searvideapmi nissoniiguin

Ceahkit ja prinsihpat mat čilgejuvvojit dán bagadallama váldooasis, gustojit 
buot oktavuođaide, muhto deaŧalaš lea maid geavahit sohkabealperspektiivva 
berošteaddjisearvideamis nu ahte fitnodagat sáhttet atnit deastta dievdduid ja 
nissoniid dávjá veardásašmeahttun váldegaskavuođain.

1 . Áddet báikkálaš oktavuođa 

 ¨Bargit geat leat berošteaddjisearvideamis mielde, berrejit geahčadit  sohka-
beliide juohkásan dáhtáid ja gártet sohkabealáššiid álggaheaddji guorahallamiin 
váfistan dihtii ahte gárgeduvvojit ja sajáiduhttojuvvojit searvidandoaimmat ja 
-strategiijat mat vuhtiiváldet sohkbealdynamihka.

Sohkabeliide juohkásan dáhtát sáhttet gávdnot nuppáldasgálduin nugo 
virggálaš olmmošlohkamiin, almmolaš dahje eaktodáhtolaš organisašuvnnaid 
dahkan guorahallamiin, gávpesuorgeovttastusain, historjáservviin, akademalaš 
dutkosiin ja báikkálaš historjjálaš dahje etnográfalaš čáluin, gos dakkárat leat.  

Dieđut mat leat Tabealla C.1:s sáhttet leat áššáiguoskevaččat nissoniid sear-
vidanoktavuođaide.

2 . Fuolahit ahte čuozahuvvon nissonat ja sin ságastallanbealit 
dovdáhuvvojit ja vuoruhuvvojit 

 ¨Bargit geat leat oktavuođas berošteddjiiguin berrejit árvvoštallat mo 
váikkuhusat sáhttet rievddadallat sohkabeliid gaskkas ja gártet suojeheamos 
berošteddjiid dán oktavuođas.

mIELDDuS C

Tabella C.1. Áddet oktavuođa go nissoniiguin searvida

Diehtotiipa Válddahus

Demografiija ja sosiála gaskavuođat Oassi bearatgottiin main lea nissonjođiheaddji, nissoniid eamidastin ja dievdduid isidastin bearatgottiid 
opmodaga ja duohču erohusat.
Dearvvasvuođa indikáhtoriid erohusat dievdduid ja nissoniid gaskkas. Erohusat nissoniid ja dievdduid 
beaivválaš hommáid ja ovddasvástádusain (omd. bargojuohku  eanadoallobarggus).

Olggušteapmi dahje vealaheapmi Leago nissoniin ráddjejuvvon beassan muhtin fidnuide, dahje gildojuvvojitgo váldimis oahpu dahje 
oažžumis dearvvasvuođabálvalusaid. Leago rumašlaš dahje seksuála hiddjádus dahje vuortnuheapmi 
bargosajis, bearatgottis dahje báikegotti birrasiin.

Kultuvra                        Mo báikkálaš árbevierut ja sosiála vuordámušat meroštallet dievdduid ja nissoniid sohkabealrollaid.
Váldedynamihkka Leatgo erohusat dievdduin ja nissoniin mearrideamis ruovttus, báikegottis, searvegottis dahje gili 

ráđiin. 
Leatgo erohusat nissoniid ja dievdduid valljodagaid fitnašuvvama ja stivrejuma dáfus ja mat leat dáid 
erohusaid sivat.  

Gáldu: Tabealla lea heivehuvvon Máilmmibáŋkku mielde, World Bank (2005), Gender Responsive Social Analysis: A Guidance 
Note, p. 17, http://documents.worldbank.org/curated/en/217381468313758622/pdf/351370REV0GenderGuidelines0SANS.pdf.

muhtin váikkuhusat sáhttet čuohcat dievdduide ja nissoniidda goabbat 
láhkai.1 Ovdamearkan:

 z Lohpedivdadiid dahje buhtadasaid máksin dievdduide bearraša isidin sáhttá 
dahkat ahte nissonat eai fidne dahje eai beasa hálddašit ruđalaš ávkkiid, ja 
sáhttá olgguštit bearatgottiid maid nissonat eamidastet. Dat maid sirddašuhttá 
dievdduid ja nissoniid váldegaskavuođaid, ja nanne nissoniid ekonomalaš sor-
javašvuođa dievdduin.

 z Birasváikkuhusat sáhttet lasihit nissoniid bargonoađi ruovttus, omd. dannego 
fertejit vázzit guhkkelii čázi, muoraid, meahccebuktagiid dahje iešbirge-
neanadoalu bealdduid dihtii.

 z Juos leat eanaš dievddut geat besset bargui rogganprojektii, de sáhttá dat lasi-
hit nissoniid bargonoađi ruovttus dahje báikegottis dasgo dievdobargofápmu 
váldojuvvo árbevirolaš iešbirgenhommáin.   

 z veahkadaga oktiibidjama earáhuvvamat ja sohkabeliid eahpedássetvuohta  
vieris dievdobargofámu gaskaboddasaš fárrema geažil báikái, sáhttá dagahit 
nissoniid dearvvasvuođa ja dorvvolašvuođa váraid vuollái, nugo seksuála vea-
hkaválddi, seksuálalaččat njoammuduvvon dávddaid ja lassánan jugešvuođa 
geažil báikegottis.

1. Ruvkedoaimmaid sohkabeliide váikkuhusčielggademiid várás, geahčas Hill, C. and 
K. Newell (2009), Women, Communities and Mining: The Gender Impacts of Mining and the 
Role of Gender Impact Assessment, Carlton: Oxfam australia, http://policy-practice.oxfam.
org.uk/publications/women-communities-and-mining-the-gender-impacts-of-mining-and-the-
role-of-gende-293093.

Ovttaskas nissoniid sajádat lea sorjavaš máŋgga ruossalas fáktoris, ovda-
mearkan agis, doaimmashehttejumis, náittosdili stáhtusis, oahpus, sisaboađus 
ja opmodagas. Nissonat geat leat earenoamáš suojeheamet vahátváikkuhusaide, 
sáhttet leat:

 z bearatgottiid nissonoaivámušat  

 z nieidamánát 

 z vuoras nissonat 

 z nissonat geain leat doaimmashehttejumit dahje heajos dearvvasvuohta 

 z nissonat geat vealahuvvojit nálle, seađu, kástta dahje seksuála soju dihtii 

 z bargguhis nissonat dahje nissonat geain lea heajos bálká 

 z seksabargit.

 ¨Fitnodagat berrejit gávdnat nissonjođiheddjiid geat sáhttet oassálastit spái-
tilit searvideapmái, muhto eai berre navdit allaprofiila-nissoniid sárdnut dihto 
sosiála joavkku buot nissoniid ovddas.

3 . Hábmet heivvolaš ja spáitilis berošteaddjisearvidandoaimmaid ja 
nissoniid searvidanproseassaid 

 ¨Fitnodagat berrejit oččodit dássetvuođa dievdduid ja nissoniid gaskkas go 
bidjet bargiid berošteaddjisearvideapmái. 

Dábálaččat lea nissonberošteddjiid mielas vuohkkaset searvidit go oidnet 
nissoniid bargamin ovttas dievdduiguin fitnodagas.

 ¨Fitnodagat berrejit, go válljejit searvidanvugiid, maiddái válljet searvidan-
vugiid mat jáhku mielde addet eanet dásseárvosaš oassálastima nissoniidda ja 
dievdduide. Dát sáhttá leat:

 z váldit mielde nissoniid geat eai sáhte dahje hálit guođđit ruovttu oassálastin 
dihtii čoahkkimiidda 

 z doallat sierra čoahkkimiid nissoniiguin, dahje sajáiduvvan nissonjoavkkuiguin  

 z ráhkadit bovdejumiid ráđđádallamiidda ja dieđihanbuktagiid mat leat oaivvil-
duvvon nissoniidda ja bidjat daid báikkiide gos nissonat dávjá finadit.

4 . Gozihit ja árvvoštallat dievdduid ja nissoniid fátmmasteaddji 
searvideami 

 ¨Sohkbealspesifihkka indikáhtorat berrejit váldojuvvot mielde berošteaddji-
searvideami gozihan- ja árvvoštallandoaimmaide.

vejolaš indikáhtorat sáhttet leat:

 z man galle nissona leat fitnodaga berošteaddjisearvideami jođiheaddjivirggiin.

 z man galle nissona leat buohkanassii berošteaddjijoavkkuin geat searvidit fit-
nodagain  (juohkásan ruossalas fáktoriid mielde, omd. agi, sosioekonomalaš 
stáhtusa, doaimmashehttejumi, lohkan- ja čállinmáhtu mielde).

 z Berošteaddjisearvidandoaimmaid duhtavašvuođa dássi, juohkásan sohkabe-
liid mielde.

 z Beroštandássi doaimmain, nugo ráđđádallančoahkkimiin, oassálasti gozi-
heamis, šiehtadusaid dahkamis, juohkásan sohkabeliid mielde.  

Searvideapmi bargiiguin ja fágaservviiguin

Bargiin geaid rogganfitnodagat leat virgáibidán, lea juridihkalaš gaskavuohta 
fitnodahkii. Bargiide gustojit bargolágaid ja sosiála ortnegiid mearrádusat, ja 
riikkalaš institušuvnnalaš ja jurdihkalaš rámmavuogádat bargosaji ovttasbargui, 
mii obbalaččat stivre gaskavuođaid ja searvideami bargiid ja bargoaddiid gaskkas. 
Sosiála vuorroságastallan, mii vuođđuduvvá fágaservviid ja kollektiiva šiehtadal-
lamiid dohkkeheapmái, lea oidojuvvon ja deaŧalaččamus berošteaddjisearvidan-
vuohki doppe gos lea virgáibidjangaskavuohta. molssaevttolaš searvidanvuogit 
bargiide eai galgga vahágit váikkuhit riikkaidgaskasaččat dohkkehuvvon vuoi-
gatvuhtii vuođđudit dahje searvat fágasearvái ja šiehtadallat kollektiivvalaččat.

Bargit geaid fitnodat ii leat njuolga virgái bidjan, nugo bálvalus- ja vuolitlá-
gideaddjit, galget maiddái adnojuvvot berošteaddjin. Fitnodaga ovddasvástádus 
dán oktavuođas boahtá gávpeoktavuođas dáid bargiide.  

1 . Áddet báikkálaš oktavuođa 
Deaŧalaš lea ahte bargit geain lea oktavuohta berošteddjiidguin, áddejit 

geatnegasvuođaid bargiide. Lea jáhkehahtti ahte várrugasvuođa árvvoštallamat 
mat gustojit obbalaš juridihkalaš mearrádusaide barggahusa birra, dáhpáhuvvet 
fitnodatdásis ovdalgo investerejuvvo projektii.

 ¨Sii geat jođihit berošteaddjisearvidandoaimmaid báikkis, berrejit ráđđádallat 
áššáiguoskevaš olbmuiguin fitnodatdásis ja fágasearvejođiheddjiiguin vái áddejit 
árbevieruid mat gustojit bargoeallima ovttasbargogaskavuođaide, ja gustojeaddji 
bargodiliid ja bargiid váldoberoštumiid. Juos eai leat vuođđuduvvon fágasearvvit, 
de sáhttá ieža bargiiguin ráđđádallojuvvot, lassin gálduide mat leat čalmmustu-
vvon dán bagadallamis.1

1. Geahčas earenoamážit “Rávvagat rogganbáikki bargiide”, “Ceahkki 1: a. Ráđđádallat 
rivttes diehtogálduiguin”.

muhtin deaŧalaš dieđut berošteaddjisearvidandoaimmain maid berre áddet 
bargisearvideami oktavuođas, leat girjejuvvon Tabealla D.1:s.

Tabella D.1. Áddet oktavuođa bargiiguin searvidettiin

Diehtotiipa Válddahus

Ásahallamat ja áššáiguoskevaš 
mihttomearit

• Bargiid vuoigatvuođat (omd. friijavuohta vealaheamis, vuoigatvuohta vuođđudit fágaservviid, vuoigatvuohta kol-
lektiivvalaččat šiehtadallat ja vuoigatvuohta dorvvolaš bargodiliide, leat  máinnašuvvon ILO Tripartite Declaration 
of Principles concerning Multinational Enterprises and Social Policy ja OECD Guidelines, Chapter V) dahje eará 
riikkaidgaskasaččat dohkkehuvvon olmmošvuoigatvuođaid gaskaomiin.

• Bargoeallimii gustojeaddji lágat ja láhkaásahusat (omd. bálkkáin ja eará buhtadasain, bargoáiggis, sihkarvuođa 
mihttomeriin) ja oadjoeortnegiin (bargguhisvuohtaoajus, sosiáladoarjagis, dearvvasvuohtabálvalusain jna.).

• Mearrádusat geatnegasvuođain geavahit báikkálaš bargiid (mat leat dávjá mielde soahpamušain dahje 
gávpesuorgešiehtadusain dahje ruvke-, oljo- ja gássasuorggi riikkalaš dialogii).

• Riikkalaš lágat ja geavadat mat gusket váidalusmekanismmaide, sosiála ságastallamii, kollektiiva šiehtadallamiid 
meannudanvugiide ja eará mekanismmaide mat stivrejit bargiid ja hovdengotti gaskavuođaid (dán vuolde maid 
šiehtadusaid mearrádusaid kollektiiva šiehtadallamiid birra).

Bargoeallima gaskavuođaid 
historjá

• Bargoeallima historihkka ovttasbargogaskavuođain (omd. veahkaváldi, njuorasmahttin, bargiid lihccun dahje 
ráŋggášteapmi go geahččalit organiseret, fágasearveaktivisttaid vealaheapmi, fágaservviid gaskasaš riiddut, 
leatgo fágasearvvit duođalaš fágasearvvit,  bargiid fágaservviid vuođđudanvuoigatvuođa almmolaš suodjalus, 
stáhta seaguheapmi dahje oktoráđđen bargiid organisašuvnnaid).

Bargiid profiillat • Galle bargi leat virgáibiddjojuvvon fitnodahkii, ja sin soahpamušgaskavuođat (omd. dábálaš bargit, gaskabod-
dasaš bargit dahje oasseáigebargit, doaimmahatbargit geat barget fitnodaga geahču vuolde, bargit geat barget 
projeaktagorálaš barggu vuolitlágideddjiid ja eará goalmmátbeali bálvaluslágideddjiid ovddas).

Bargodilit • Bargodilit geavadis (bálkkát ja mávssut, oadju ja sosiáladoarjja, fitnodatdearvvasvuohtabálvalus ja dorvu).

2 . Fuolahit ahte bargit ja sin ságastallanbealit dovdáhuvvojit ja 
vuoru huvvojit 

 ¨Fitnodagat berrejit fuolahit ahte buot vejolaččat čuozahuvvon dahje suo-
jehis bargit dovdáhuvvojit berošteddjiid dovdáheami olis (geahčas Tabealla D.2 
eambbo dieđuid dihtii).

 ¨Fitnodagat berrejit maid árvvoštallat mo vissis váikkuhusat sáhttet rievdd-
adallat bargiid gaskkas ja dovdáhit suojeheamos bargiid geaid vuoruhit searvi-
deamis.

Bargit leat máŋggadáfogis joavku, ja muhtimat sáhttet leat hearkkibut 
vahátváikkuhusaide go earát. Fuopmášupmi berre giddejuvvot sidjiide geat jáhku 
mielde vaháguvvet váikkuhusain. Ovdamearkan:

 z Bargit geain leat bearašovddasvástádusat sáhttet duođalaččabut váikkuhuvvot 
go earát guhkes bargovuoruid dahje giddes bargoáiggiid geažil.

 z Nissonat sáhttet vaháguvvat vealaheaddji geavadiin mat leat vissis bargguin 
dahje kutuvrralaš fáktoriid geažil.  

Tabella D.2. Áddet oktavuođa bargiiguin searvidettiin

Ášši Vahátváikkuhusovdamearkkat Fáktorat mat lasihit vahátváikkuhusaid jáhkehahttivuođa

Siviila ja politihkalaš 
vuoigatvuođat

Váilevaš vejolašvuohta searvat fágasearvái dahje 
šiehtadallat kollektiivvalaččat

• Eiseválddit eai suodjal bargiid (omd.  vealaheami dahje 
lihccuma vuostá).

• Bargiin, vuolitlágideddjiin dahje bálvaluslágideddjiin 
váilu beasatlašvuohta duohta mearrideddjiid lusa.

Bargodilit Bargolágat uhccán suodjalit dahje eai oppa suodjalge 
bargiid (nugo bargoáiggiid rájiid, badjeláiggi, vuoiŋŋas-
tanáigodagaid, uhcimusbálkká jna. dáfus).

Bargit ožžot uhccán dahje eai oaččo oppage 
čálgobálvalusaid (nugo bargguhisvuohtaoaju, dearv-
vasvuohtabálvalusaid, penšuvnna jna.).

Bargit eai sáhte geavahit vuoigatvuođa searvat 
fágasearvái dahje šiehtadallat kollektiivvalaččat.

• Eahpedorvvolaš bargočatnaseapmi bargoeallimii 
– gaskaboddasaš soahpamušat, soahpamušat 
doaimmahagaiguin, deivvolaš bargu 

• Eahpevirggálaš bargiid eahpenjuolga geavaheapmi.

Dearvvasvuohta ja dorvu Váralaš bargodilit sáhttet dagahit fidnobuozalma-
svuođaid, roasmmuhuvvamiid ja jápmima.

Bargu sirrejuvvon birrasiin sáhttá dahkat riskka bargiid 
psykalaš dearvvasvuhtii.

• Sihkarvuođa biergasat dahje oahpaheapmi váilu.
• Boares biergasat adnojuvvojit.
• Fágasearvi ii suodjal.
• Dearvvasvuođa dahje sihkarvuođa vuogádagat mat 

eai váret bargiide oassálastima.
• Johttibargit geat orrot sierranassii.

Bággobargu Bággobarggu geavaheapmi. • Valljodagat mat roggojuvvojit leat gáiddus báikkiin, ja 
johttibargit geavahuvvojit.

Mánáid barggaheapmi Mánáidbarggu geavaheapmi. • Kultuvrralaš norpmat.
• Stuorra geafivuohta guovllus. 
• Mánáidbargolágat giehtaguššojuvvojit dohkket-

meahttumit.
• Addosat eahpeformála bargodiliin vuolitlágideddjiin ja 

bálvaluslágideddjiin.
Dorvvolašvuohta Fágasearvejođiheaddjit dahje bargiid ovddasteaddjit 

leat bállahin uhkádusaide, vuortnuheapmái ja 
veahkaváldái.

• Guovllus ja/dahje riikkas lea historjá soardimis olbmuid 
dahje joavkkuid geat oassálastet siviila vuosttalde-
miide.

• Guovllus ja/dahje riikkas lea njuolvves kultuvra suodja-
lit siviila ja politihkalaš vuoigatvuođaid.

 z Bargit geaid vuolitlágideaddjit leat bálkáhan, nugo huksenbargit, sáhttet leat 
olu ja earenoamáš suojeheamet dearvvasvuođa ja dorvvolašvuođa váraide. Sin 
vuoigatvuohta organiserenfriijavuhtii ja kollektiiva šiehtadallamiidda sáhttá 
maid leat gáržžit go sin geaid fitnodat lea nuolga virgáibidjan.

3 . Gárgedit heivvolaš ja spáitilis berošteaddjisearvidandoaimmaid 
ja -proseassaid bargiiguin

 ¨vissis olgguldas hástalusat searvideapmái bargiiguin berrejit dovdáhuvvot, 
ja strategiijat dustet hástalusaid berrejit ráhkaduvvot plánenmuttus ja guorahal-
lojuvvot nuppástuvvi dilálašvuođaid ja máhcahagaid mielde  (geahčas Tabealla 
D.3 eambbo dieđuid várás).



OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 2017 107

mIELDDuS D

Tabella D.3. Dávistit bargiid searvideami hástalusaide

Ášši Čilgehus Strategiija

Hástalustiipa Johttibargit sáhttet ipmirduvvot fidnet bargovejo-
lašvuođaid ja eará ávkkiid maid báikkálaš olbmot 
atnet gullat alcceset, ja dát sáhttá dagahit  heajos 
gaskavuođaid.

Juos ipmirduvvo ahte bargit gieđahallojuvvojit vuoi-
gatmeahttun vuogi mielde, de sáhttá dat dagahit ahte 
bargoveahka duđahuvvá ja hádjosa.

Juos vuordámušat báikkálaš bargiid virgáibidjamii 
eai devdojuvvo, de sáhttet gaskavuođat fitnodagain 
billašuvvat.

• Leage rabas virgáibidjankriteriaid ja -proseassaid 
dáfus.

• Gos lea vejolaš, geahččal optimaliseret báikkálaš 
bargovejolašvuođaid.

• Deavdde vuordámušaid dan mahttái go lea vejolaš.1

Heajos ovttasbargodilit 
bargoeallimis

Muhtin áššiin sáhttá báikkálaš láhka dahje geavat 
šaddat vuostálaga fitnodaga polisiijain dahje riikkaid-
gaskasaš mihttomeriiguin ealáhuseallima ovttasbargo-
dilálašvuođaid várás.

Muhtin dáhpáhusain sáhttá njulgestaga leat nu ahte 
ii leat gárgeduvvon kultuvra nanu ovttasbargookta-
vuođaide bargoeallimis.

• Gulat čielgasit ja viidát fitnodaga geatnegasvuođa 
doahttalit riikkaidgaskasaččat dohkkehuvvon bargiid 
vuoigatvuođaid vuođđudit fágaservviid ja searvat 
daidda ja kollektiivvalaččat šiehtadallat.2

• Muhtin áššiin main láhka ii dohkálaččat suodjal bargiid 
geat vigget vuođđudit fágasearvvi dahje searvat 
dasa, dahje ii leat rámmavuogádat mii veahkeha 
kollektiivvalaččat šiehtadallat, berre vásttolaš 
láhttenvuogi vuordámušain čielgasit gulahallojuvvot ja 
šiehtadallojuvvot ovddalgihtii vuolit- ja bálvaluslági-
deddjiiguin.3

• Fitnodagat sáhttet geahččalit láhčit ovttasbargogas-
kavuođaide bargoeallimii dán láhkai:

 � ásahit fitnodatspesifihkka mekanismmaid kollektiiva 
šiehtadallamiidda 

 � ávžžuhit bargiid válljet iežaset ovddasteddjiid friija ja 
sorjjasmeahttun válgaproseduraid bokte 

 � ásahit máilmmiviidosaš rámmašiehtadusa 
heivvolaš riikkaidgaskasaš fágasearveovttastusain 
oktasaččat doarjun dihtii bargoeallima buriid 
ovttasbargogaskavuođaid).

1. Geahčas Tabealla 7, “Dávistit ulbmillaš searvideami dábálaš hástalusaide”, lasi bagadallama dihtii vuordámušaid 
deavdimis.

2. Nugo báhkkoduvvon OECD válddahusain, “Chapter v: Employment and Industrial Relations and ILO Core Conventions”, 
e.g. Freedom of association and Protection of the Right to Organise Convention, 1948 (No. 87); Right to Organise and 
Collective Bargaining Convention, 1949 (No. 98).

3. Geahčas “Rávvagat fitnodatplánemii ja hovdengoddái”, “Berošteaddjisearvideami strategalaš sajáiduhttin”.

 ¨Duođalaš fágasearvvit berrejit dohkkehuvvot ja fitnodagat berrejit daiguin 
searvidit. Bargit eai berre huigášuvvot geavaheames vuoigatvuođa vuođđudit 
fágasearvvi dahje searvamis dakkárii, omd. njuorasmahttima, ráŋggášteami 
dahje lihccuma bokte. 

Doppe gos leat duođalaš fágasearvvit, dat leat bargiid rivttes ovddasteaddjit 
geaiguin fitnodat berre ráđđádallat, ja daid ii berre garvit dainna lágiin ahte fit-
nodat searvidišgoahtá ovttaid ovttaid bargiiguin jovkui guoski áššiin. Duođalaš 
fágasearvi lea ovttadat man bargit stivrejit ieža, ja lea vásttolaš dušše sidjiide. 
Fitnodagat eai berre biehttalit dohkkeheames duođalaš fágaservviid, eaige berre 
hilgut ovttage lunddolaš liibba kollektivvalaččat (oktasaččat) šiehtadallat. 



OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 2017108

Doppe gos eai leat fágasearvvit doaimmas, berre fitnodat dieđihit ovddas-
keahtes bargiide ahte ollásit doahttala sin vuoigatvuođa vuođđuddit fágasear-
vvi dahje searvat dakkárii, ja ahte ii áiggo biehttalit searvideames kollektiiva 
šiehtadallamiin. Juos ii leat formála searvidanproseassa mearriduvvon, de berre 
geahččaluvvot dahkat doaibmabijuid searvidit eahpeformalalaččat. Dát lea eare-
noamáš deaŧalaš soardevaš riikkain gos bargit sáhttet ballat vuođđudeames fága-
searvvi dahje searvamis fágasearvái dahje dovddaheames váidalusaid formála 
oktavuođas.

Earenoamážit bargiid searvideami oktavuođas leat čuovvovaš geavadat 
deaŧalaččat:

 z árvvusatnit bargiid vuoigatvuođa vuođđudit fágaservviid dahje searvat fága-
servviide ja šiehtadallat kollektiivvalaččat.

 z addit duođalaš fágaservviide mat ovddastit guovllu dahje gávpesuorggi bargiid,  
beasatlašvuođa lanjaide ja vejolašvuođa bargiiguin gávnnadit lanjain. 

 z Fállat nuvttá lanjaid ja biergasiid bargiid ovddasteddjiide vái besset jeavdda-
laččat ja friijasit čoahkkimastit bargiiguin dáid lanjain.

 z addit dieđuid bargiid ovddasteddjiide mat dárbbašuvvojit vái ulbmillaččat 
sáhttet šiehtadallat bargoeavttuin, ja dieđuid mat addet sidjiide vejolašvuođa 
oažžut duohta ja vuoiggalaš gova ovttadaga bohtosiin, dahje, gos lea áššáiguos-
kevaš, fitnodaga bohtosiin buohkanassii.

 z Dieđihit vuoigadit bargiid ovddasteddjiide go árvvoštallojuvvo doaimmaid 
nuppástuhttit nu ahte sáhttet sakka váikkuhit barggahussii.

 z šiehtadallat váidalusmekanismmaid ásaheamis fágaservviiguin gos dakkárat 
leat ja dahkat daid beasatlažžan buohkaide geat barget rogganprojeavttas, 
sihke sii geaid fitnodat lea njuolga virgáibidjan ja soahpamušbargit ja bálká-
handoaimmahagaid bargit.   

 z ásahit dieđiheddjiid/guoigaleddjiid suodjalusa suodjalan dihtii sin anony-
mitehta ja dáhkidan dihtii mávssahemiid vuostá go váidalit dahje dieđihit 
rihkkumiid.

 z Ovttasbargat bargobearráigeahčuin.

mIELDDuS D

Searvideapmi duojivárás- ja 
smávvamahtodatroggiiguin

Leat árvvu mielde 25 miljovnna duojivárás- ja smávvamahtodatroggi, geat 
doibmet badjel 50 riikkas, ja sullii 150 miljovnna olbmo leat njuolga dahje 
eahpenjuolga sorjavaččat dán doaimmas áigáiboađu dihtii.

vaikko duojivárás- ja smávvamahtodatroggan (DSR) dávjá assosierejuvvo 
vahátváikkuhusaiguin  nugo birasbilidemiiguin, váralaš bargodiliiguin ja orga-
niserejuvvon rihkolašvuođain, de sáhttá dat maiddái leat áibmadas johtofápmu 
boaittobealguovlluid ja ovdáneaddji riikkaid ekonomalaš ovdáneapmái. Dakkár 
roggan sáhttá addit barggu, lasihit oastinnávccaid, arvvosmahttit báikkálaš eko-
nomalaš ovdáneami ja goazahit johtima gávpogii.

Duojivárás- ja smávvamahtodatroggiid dávjá eahpečielga juridihkalaš stáh-
tus, ja duođalaš riskkat ja váikkuhusat maid stuorramahtodatroggan sáhttá 
dagahit duojivárás- ja smávvamahtodatroggandoaimmaide ja nuppegežiid, dah-
ket duojivárás- ja smávvamahtodatroggi olbmuid ja eiseválddiid geat ásahallet 
dakkár doaimmaid, earenoamáš ja deatalaš berošteaddjijoavkun geaiguin berre 
searviduvvot.  

1 . Áddet báikkálaš oktavuođa 

 ¨Fuolahan dihtii buori áddejumi duojivárás- ja smávvamahtodatminerálarog-
gama hárrái berrejit bargit geat leat oktavuođas berošteddjiiguin, ráđđádallat 
báikkálaš jurdihkalaš diehtogálduiguin rievttálaš stáhtusis mii dakkár rog-
gandoaimmas lea, ja ráđđádallat  roggiiguin.

Oassi deaŧalaš dieđuin mii berre áddejuvvot searvideamis duojivárás- ja 
smávvamahtodatroggiiguin, lea listejuvvon vuolábealde Tabealla E.1:s.

2 . Fuolahit ahte duojivárásroggit leat dohkálaččat dovdáhuvvon ja 
vuoruhuvvon 

 ¨Fitnodagat berrejit gártet duojivárás- ja smávvamahtodatroggiid lávdama ja 
logu geaidda čuhcet fitnodagaid doaimmat.

Tabella E.1. Áddet oktavuođa searvidettiin duojivárás- ja smávvamahtodatroggiiguin 

Diehtotiipa Válddahus

DSR tiipa Man galle duojivárás- ja smávvamahtodatroggi doibmet fitnodaga lohpeguovllu birrasiin? Man guhká leat leamaš 
lohpeguovllus? Roggetgo jagiáiggiin vai olles áiggis? Leago doaibma lassáneaddji, geahppáneamen vai stáđis? 
Makkár teknologija ja metodat geavahuvvojit? Mat leat DSR:a johtofámut (minerálahattit, geafivuohta, árbevirolaš 
doaibma)?

DSR jurdihkalaš stáhtus Leago DSR lobálaš, lobiheapme, formálalaš vai eahpeformálalaš? Mii, juos miige, lea DSR:a formaliserenproseassa? 
Man mahttái addet báikkálaš biraseiseválddit lobi DSR:i? 

Demografiija ja gaskavuođat Gos bohtet duojivárásroggit? Mii lea sin gaskavuohta báikegoddái?  
Mii lea sin gaskavuohta guovllu ovddeš doaibmiide (juos lea áššáiguoskevaš)?

Olmmošvuoigatvuođalaš 
oktavuohta

Leatgo DSR:s mange lágan čatnosat riidduid ruhtadeapmái ja olmmošvuoigatvuođaid duođalaš rihkkumiidda?1  
Vuhttojitgo roavvámus mánáid barggaheamitt?2

1. Lasi bagadallama várás, geahčas OECD Due Diligence Guidance for Responsible Supply Chains of Minerals from Conflict-
Affected and High-Risk Areas: Third Edition, OECD Publishing, Paris, http://dx.doi.org/10.1787/9789264252479-en.

2.  “vearrámus mánáid barggahemiid” lea Internationála Bargoorganisašuvdna, ILO, meroštallan, geahčas article 3 of 
ILO Convention, No. 182, www.ilo.org/ipec/facts/WorstFormsofChildLabour/lang–en/index.htm.

DSR doaimmat sáhttet molsašuvvat sakka, ja danne dain ii leat čielga 
meroštallan.   almmage sáhttet DSR:a váldodovdomearkkat leat:

 z Sorjavašvuohta oktageardánis teknihkain ja rumašlaš barggus mas uhccán 
mašiinnat dahje teknologiija geavahuvvo.

 z Doaimmain ii leat lobálaš láhkavuođđu roggat (lohpi, gáibádusat) dahje gusto-
jeaddji soahpamuš vuoigatvuođalaččain.

 z uhccán buvttadanmunni, dasgo DSR dávjá lea smávva ja birzzehis guovlluin, 
lea ráddjejuvvon beaiveroggamii dahje roggamii sáddos ja geavaha eahpedoai-
bmis teknihkaid.   

 z váilevaš sihkarvuođa doaibmabijut, dearvvasvuođa bálvalusat dahje biras-
gáhtten. 

 z Jagiáiggi doaibma (omd. dienaslassin eanadollui) dahje gaskaboddasaš doai-
bma vástádussan alla vuođđoávnnashattiide.

 z Ekonomalaš eahpesihkarvuohta.1

Go DSR:a juridihkalaš stáhtus lea áđamus dilis eahpesihkar, de lea DSR:a 
“lobálašvuođa” ádden deaŧalaš fáktor barggus ráhkadit searvidanstrategiija. Lea 
deaŧalaš áicat ahte váilevaš juridihkalaš stáhtus dahje formaliserejuvvon doai-
bma ii čájet eandalii ahte DSR doaibma lea lobiheapme. Geahčas Boksa E.1:s 
eambbo bienalaš dieđuid.

1 Listá mii lea heivehuvvon dás: Hentschel, T. et al. (2002), Global Report on Artisanal & 
Small-Scale Mining, mining, minerals and Sustainable Development, www.ddiglobal.org/
login/resources/g00723.pdf.



OECD VÁRRUGASVUOĐA BAGADALLAN ROGGANINDUSTRIIJA ULBMILLAŠ BEROŠTEADDJISEARVIDEAMI VÁRÁS © OECD 2017 111

mIELDDuS E

Deaŧalaččamus vejolaš vahátváikkuhusat duojivárás- ja smávvamahtoda-
troggandoaimmaide gusket ekonomiijii ja sihkarvuhtii. Ovdamearkan:

 z áigáiboađu massin ja dainna duojivárás- ja smávvamahtodatroggamis sorjavaš 
báikegottiid hádjoseapmi sáhttá dáhpáhuvvat go olbmot geat dáinna barget, 
gildojuvvojit bargamis lohpeguovllus.

 z Rogganbáikki sihkarvuođa bálvalus sáhttá dahkat vára duojivárás- ja smávva-
mahtodatroggi olbmuid dorvvolašvuhtii ja olmmošvuoigatvuođaide geat doib-
met lobiheamet lohpeguovllus, juos sihkarvuođa bálvalus geavaha badjelmeari 
veahkaválddálašvuohta.

3 . Gárgedit heivvolaš ja spáitilis berošteaddjisearvidandoaimmaid 
ja -proseassaid duojivárásroggiiguin 

 ¨Fitnodagat berrejit dárkilit árvvoštallat mo sii plánejit vástidit duojivárás- ja 
smávvamahtodatroggandoibmii go leat hábmemin iežaset searvidandoaimmaid.

DSR:a oktavuođas lea searvideami ulbmiliid mearrideapmi searvi-
dandoaimma deaŧalaččamus aspeavttaid gaskkas. DSR doaimma šlája ja 
dilálašvuođaid mielde (omd. leago “lobálaš” vai ii, mielddisbuktágo duođalaš 
váraid olmmošvuoigatvuođaide, beasatlašvuohta eará áigáiboahtovugiide jna.) 
ferte mearriduvvot galgágo ja man mahttái galgá searvideapmi guovdilastit ovt-
tasbarggu joatkašuvvi DSR:in, dahje searvideapmái mo dakkár doaibma sáhttá 
heaittihuvvot almmá dagakeahttá vahátváikkuhusaid báikegottiide mat leat 
sorjavaččat doaimmas.

Boksa E.1. Lobálaš duojivárás- ja smávvamahtodatroggan 

DSR:a lobálašvuohta lea váttis doaba meroštallat dasgo dat sikskkilda 
máŋga situašuvdnaspesifihkka fáktora. Dán bagadallama atnui čujuha 
lobálašvuohta earret eará duojivárás- ja smávvamahtodatminerálaroggamii, 
mii lea gustojeaddji lágaid mielde.

Go gustojeaddji láhkamearrádusat eai giehtaguššojuvvo, dahje go dakkár 
láhkamearrádusat váilot, de dárko DSR:a lobálašvuođa árvvoštallan geahčča-
lemiid mat dahkkojuvvojit buori doaivvus doaibmat gustojeaddji láhkamear-
rádusaid mielde (gos dakkárat leat), ja daid formaliserenbarggu dađistagago 
šaddet beasatlažžan (seammás go ferte muitit ahte eanaš dáhpáhusain leat 
duojivárás- ja smávvamahtodatroggiin hui vánes cuokkat dahje ii mihkkege 
cuokkaid, vánes teknihkalaš dáiddut dahje eai leat doarvái ekonomalaš vea-
hkkevárit dahkat dán).   

Beroškeahttá, DSR ii sáhte, nugo buot eará minerálaroggange iige sáhte 
adnojuvvot lobálažžan juos dat dagaha riiddu ja duođalaš láhkarihkkumiid 
minerálaid roggama, fievrrideami dahje gávppašeami dihtii.
Gáldu: Heivehuvvon OECD:s (2013), “Definitions”, OECD Due Diligence Guidance for Responsible Supply 
Chains of Minerals from Conflict-Affected and High Risk Areas: Second Edition, Supplement on Gold, 
http://dx.doi.org/10.1787/9789264185050-en.

mii guoská fitnodaga riskkaide, de sáhttá heajos searvideapmi DSR báikegot-
tiiguin dagahit riiddu ja bidjat báikegotti vuostálaga fitnodagain ja dagahit olm-
mošvuoigatvuođaid váraid  ja valljodagaid massima ásahalakeahtes doaimmaid 
geažil. almmage sáhttá ovdáneami mii guovdilastá ovttasbarggu ja DSR:a ovttai-
duvvama buktit sosiála gárggiideami ja geafivuođa geahppáneami minerálagár-
gedeami bokte.

Dađi mielde makkár oktavuođas DSR dáhpáhuvvá, de sáhttet searvideami 
ulbmilat leat:

 z DSR:a reguleren/formaliseren 

 z molssaevttolaš áigáiboahtoprográmmaid álggaheapmi 

 z DSR:s roggiid sirdindoaibmaplána doibmiibidjan 

 z DSR:a minerálabuktagiid oastinprográmmat 

 z DSR:a roggiid virgáibidjan bargin

 z Rogganlobi juogadeapmi.

Dáid oktagaslaš strategiijaid bagadallan ii gula dán bagadallamii, muhto 
máŋga olgguldas veahkkevári addet ávkkálaš rávvagiid dáid fáttáin.2

 ¨vissis olgguldas hástalusat searvideapmái DSR:in berrejit dovdáhuvvot, ja 
strategiijat dustet hástalusaid berrejit gárgeduvvot plánemuttus ja guorahal-
lojuvvot nuppástuvvi dilálašvuođaid ja DSR báikegottiid máhcahagaid mielde.

máŋga hástalusa mat leat áššáiguoskevaččat obbalaš berošteaddjisearvi-
deapmái, gustojit seamma láhkai DSR:a oktavuhtii. almmage gáibidit hástalusat 
mat gullet ásahalakeahtes ja duollet dálle váralaš DSR oktavuhtii, earenoamáš 
fuopmášumi (geahčas Tabealla E.2 eambbo dieđuid dihtii).

mIELDDuS E

2. Erenoamážit, geahčas CaSm (World Bank), ICmm and IFC CommDev (2010), Working 
Together: How Large-scale Mining can Engage with Artisanal and Small-scale Miners, www.
icmm.com/document/789; OECD Due Diligence Guidance for Responsible Supply Chains 
of Minerals from Conflict-Affected and High-Risk Areas: Third Edition, http://dx.doi.org/ 
10.1787/9789264252479-en; Responsible Jewellery Council Standards Guidance (2009), 
www.responsiblejewellery.com/files/G002_2009_RJC_Standards_Guidance3.pdf.

Tabella E.2. Dávistit hástalusaide searvidettiin duojivárás- ja 
smávvamahtodatroggiiguin 

Hástalustiipa Čilgehus Strategiija

Eahpeluohttámuš, vuosteháhku 
ja veahkaváldi

DSR báikegottit ballet dahje eahpidit fitnodaga dannego 
navdet dan duolbmat sin iežaset doaimmaid dahje 
fárrehit sin eret.
Veahkaváldi sáhttá geavahuvvot ovdanbuktit duđuhis-
vuođa fitnodahkii dahje projektii.

• Čilge searvideami álggus ulbmiliid ja áigumušaid.
• Áššiin main fárreheapmi lea dárbbašlaš, čilge 

fárreheami ákkaid ja vuoigat fárreheami ja čilge searvi-
deami ávkki (omd. veahkehit mearridit mo fárreheapmi 
galgá dáhpáhuvvat, addit buoret dieđuid dábuhahtti 
vejolašvuođain čuozahuvvon DSR báikegottiide).

• Garvve álo vástideames veahkaválddiin go sihkar-
vuođa doaibmabijut čađahuvvojit.

• Áittar ahte dorvvu ja olmmošvuoigatvuođaid eak-
todáhtolaš prinsihpat doahttaluvvojit go sihkarvuođa 
bargit bálkáhuvvojit ja hovdejuvvojit.

• Váldde oktavuođa vuosttaldanjoavkkuiguin ja 
ođasmahte jeavddalaččat bovdejumiid oassálastit 
ságastallamiidda buori doaivvus. 

Olmmošvuoigatvuođaid áššit Duođalaš olmmošvuoigatvuođaid rihkkumat deaividit 
DSR oktavuođas, nugo vearrámus mánáid bargga-
heamit dahje veahkaválddálaš ii-stáhtalaš vearjojoavk-
kuid dahje láhkarihkolaš fierpmádagaid doarjun.

• Čielga ja viiddis gulahallan fitnodaga olmmošvuoi-
gatvuođaid ja vuođđofriijavuođaid geatnegasvuođaid 
birra.  

• Juos fitnodagas ii leat vejolašvuohta váidudit dili nu 
ahte geavaha váikkuhanfámu (omd. ekonomalaš 
intensiivvaid bokte oastinprográmmain), de berre 
juohke čanus doibmii gávpeoktavuođaid bokte 
garvojuvvot. 

